
ሐሙስ 84ኛ ዓመት  ቁጥር  128  ጥር 8 ቀን  2017   ዓ.ም   ዋጋ 34:50 ብዕራችን ለኢትዮጵያ ህዳሴ ይተጋል!

የኢትዮ-ሶማሊያ ... ወደ ገጽ 8 ዞሯል

በጋዜጣው ሪፖርተር

አዲስ አበባ፣ በጎንደር ከተማ እየተካሄዱ ያሉት 
የፋሲለደስ እድሳት እና የኮሪደር ልማት ሥራዎች እድገት 
እጅግ አበረታች ነው ሲሉ ጠቅላይ ሚኒስትር ዐቢይ አሕመድ 
(ዶ/ር) ገለጹ።

ጠቅላይ ሚኒስትር ዐቢይ (ዶ/ር) በጎንደር ከተማ 

እየተካሄዱ ያሉ የፋሲለደስ እድሳት እና የኮሪደር ልማት 
ሥራዎች ተዘዋውረው ጎብኝተዋል።

ጠቅላይ ሚኒስትሩ በማኅበራዊ ትስስር ገጻቸው ባሰፈሩት 
ጽሑፍ፤ በጎንደር ከተማ እየተካሄዱ ያሉት የፋሲለደስ እድሳት 
እና የኮሪደር ልማት ሥራዎች እድገት እጅግ አበረታች ናቸው 
ብለዋል።

በሥራው ለተሳተፉ ሁሉ በተለይም በክብር ለተሞሉት 

እንግዳ ተቀባይ የጎንደር ነዋሪዎች በሙሉ ከልብ የመነጨ 
ምስጋና አቅርበዋል ሲሉ ገልጸዋል።

በጉብኝቱም ቀዳማዊት እመቤት ዝናሽ ታያቸው እና 
ምክትል ጠቅላይ ሚኒስትር ተመስገን ጥሩነህ ከከፍተኛ 
የፌዴራልና የክልል ኃላፊዎች ጋር በመሆን በታሪካዊቷ 
የጎንደር ከተማ እየተካሄዱ ያሉ የልማት ፕሮጀክቶችን ትናንት  
ጎብኝተዋል።

«የፋሲለደስ እድሳትና የጎንደር ኮሪደር ልማት 
ሥራዎች እድገት እጅግ አበረታች ነው´

- ጠቅላይ ሚኒስትር  ዐቢይ አሕመድ (ዶ/ር)

ራስወርቅ ሙሉጌታ

ባለፈው ሳምንት መጨረሻ ላይ የሶማሊያ 
ፌዴራል ሪፐብሊክ ፕሬዚዳንት ሀሰን ሼክ 
መሐሙድና ጠቅላይ ሚኒስትር ዐቢይ አሕመድ 
(ዶ/ር) በሁለትዮሽና በቀጣናዊ ጉዳዮች ላይ 
በአዲስ አበባ ውይይት አድርገዋል። ውይይቱም  
የኢትዮ-ሶማሊያን ሁለንተናዊ ግንኙነት 
አጠናክሮ ማስቀጠል የሚያስችል እንደሆነና 
ሀገራቱ  ለአንካራው ስምምነት ተፈጻሚነት 
ያላቸውን ቁርጠኝነት ዳግም  ያረጋገጡበት 
መሆኑን ተገልጿል። 

ሁለቱ መሪዎች ከውይይታቸው በኋላም 
ባወጡት የጋራ መግለጫ  በሀገራቱ መካከል 
ያለውን የኢኮኖሚ የንግድና ኢንቨስትመንት 
ግንኙነቶች ለማጠናከር፤ በሕዝቦች መካከል 
ያለውን ወዳጅነትና ወንድማማችነት በተሻለ 
መልኩ ለማስቀጠል መስማማታቸውን ይፋ 

የኢትዮ-ሶማሊያ 
ዘላቂ የጋራ 
ተጠቃሚነት  

መንግሥት በከፍተኛ ድጎማ አስተማማኝ የነዳጅ አቅርቦት እንዲኖር አድርጓል
- በበጀት ዓመቱ ለነዳጅ ድጎማ 100 ቢሊዮን ብር ተመድቧል  

አንተነህ ቸሬ

አዲስ አበባ፡- መንግሥት ከፍተኛ ድጎማ በማድረግ 
አስተማማኝ የነዳጅ አቅርቦት እንዲኖር ማድረጉን የገንዘብ 
ሚኒስቴር አስታወቀ። ለ2017 የበጀት ዓመት ብቻ ለነዳጅ 
ድጎማ 100 ቢሊዮን ብር መመደቡን አመልክተዋል።  

የገንዘብ ሚኒስትር አቶ አሕመድ ሺዴ በሰጡት መግለጫ፣ 
መንግሥት አስተማማኝ የነዳጅ አቅርቦትን በማስፈን 
የተቀላጠፈ ማኅበራዊና ኢኮኖሚያዊ እንቅስቃሴ እንዲኖር 
ለማድረግ፣ ከፍተኛ ድጎማ እያደረገ ነዳጅን ለኅብረተሰቡ 

እያቀረበ እንደሚገኝ ተናግረዋል።        
አቶ አሕመድ እንደገለፁት፣ መንግሥት በየዓመቱ አራት 

ነጥብ አምስት ቢሊዮን ዶላር እየመደበ ነዳጅን በአስተማማኝ 
መጠን እያቀረበ ነው። ባለፉት ዓመታት መንግሥት ለነዳጅ 
267 ቢሊዮን ብር ደጉሟል። ድጎማውም የነዳጅ አቅርቦት 
አስተማማኝ እንዲሁም ዋጋውም ከዓለም አማካይም ሆነ 
ከጎረቤት ሀገራት የነዳጅ ዋጋ ያነሰ እንዲሆን አስችሏል። 
ለዘንድሮው የበጀት ዓመት ለነዳጅ ድጎማ 100 ቢሊዮን ብር 
ተመድቧል።  

የውጭ ምንዛሪ ተመን በገበያ እንዲወሰን ከተደረገ 

በኋላ በምንዛሪ ለውጡ ምክንያት የነዳጅ ዋጋ ከፍተኛ 
ጭማሪ እንደሚያሳይ የሚጠበቅ ቢሆንም፣ መንግሥት 

መንግሥት በከፍተኛ ... ወደ ገጽ 8 ዞሯል

አቶ አሕመድ ሺዴ



አዲስ ዘመን   ሐሙስ ጥር 8 ቀን 2017 ዓ.ም

ዜና

ሔርሞን ፍቃዱ

አዲስ አበባ፡- በክልሉ የጥምቀት በዓልን በድምቀት 
ለማክበር  ዝግጅት ማድረጉን የትግራይ ክልል ባሕል እና 
ቱሪዝም ቢሮ ገለፀ። በዓሉ የክልሉን ኢኮኖሚ ለማነቃቃት 
ዕድል የሚፈጥር እንደሆነም ተጠቁሟል።

በትግራይ ክልል ባሕልና ቱሪዝም ቢሮ የባሕል 
ልማት አስተባባሪ አቶ ዳዊት ትካቦ ለአዲስ ዘመን ጋዜጣ 
እንደገለጹት፤ በዓሉ በሁሉም የክልሉ ከተሞች በድምቀት 
እንዲከበር ዝግጅት ተደርጓል። በተለይም በደቡባዊ 
ዞን በልዩ ሁኔታ የሚከበር ነው። በማይጨው፣ ኮረም 
እና መኾኒ ከተሞች በዓሉ በደመቀ መልኩ እንዲከበር 
አስፈላጊው ዝግጅት ተደርጓል።

የበዓሉ ታዳሚዎች የሚያከናውኑት ባሕላዊ 
ሥርዓትም መስተጋብራቸውን የሚያጠናክሩበትና 
ማንነታቸውን የሚገልጹበት ትልቅ መድረክ በመሆኑ 
በዓሉ በድምቀት እንዲከበር ቢሮው በትኩረት እየሠራ ነው 
ብለዋል።  ኅብረተሰቡ የጥምቀት በዓልን ሲያከብር በባሕል 
አልባሳት የመድመቅና እና ኪነ-ጥበባዊ መድረኮችን 
የማዘጋጀት ልምድ እንዳለውም አስታውሰዋል። 

አቶ ዳዊት የጥምቀት በዓል ዘርፈ ብዙ ጥቅሞች 
እንዳለው ጠቅሰው፤ ከእነዚህም አንዱ በርካታ እንግዶች 

በትግራይ ክልል የጥምቀት በዓልን በድምቀት 
ለማክበር ዝግጅት መደረጉ ተገለጸ

- በዓሉ የክልሉን ኢኮኖሚ ለማነቃቃት ዕድል የሚፈጥር ነው

ከውጭ ሀገር እና ከተለያዩ የሀገሪቱ ክፍሎች የሚመጡ 
በመሆኑ ጊዜያዊ እና ቀጣይነት ያለው የኢኮኖሚ 
እንቅስቃሴ በክልሉ እንዲከናወን ዕድል ይፈጠራል 
ብለዋል። ቢሮው አጋጣሚውን ተጠቅሞ የክልሉን 
ኢኮኖሚ ለማነቃቃትና  ውጤታማ ሥራ ለመሥራት 
መዘጋጀቱንም ገልጸዋል።

የትግራይ ሕዝብ ከነበረበት የሥነ ልቦና ጫና 

ለመውጣትና ለመረጋጋት ሃይማኖታዊ በዓላት ላይ 
መታደም እና ተሰባስቦ ማክበር ላይ በንቃት እየተሳተፈ 
መሆኑን ገልጸዋል።      

የጥምቀት በዓል በርካታ ሕዝብን በአንድ ላይ 
የሚያገናኝ እንደመሆኑ ኅብረተሰቡ ሃይማኖታዊ 
ተግባራትን በመፈጸምና ማኅበራዊ መስተጋብርን 
በማጠናከር ከነበረበት የሥነ-ልቦና ጫና ለመውጣት 
እየተንቀሳቀሰ መሆኑን ተናግረዋል። 

ለዓመታዊ የሥላሴ ክብረ በዓል እና ለጥምቀት በዓል 
ሽረ ከተማ የሚገቡ እንግዶች በርካታ መሆናቸውን 
ጠቅሰው፤ የአየር ትራንስፖርት እጥረት እንዳያጋጥም 
እና ከወዲሁ በቂ አውሮፕላኖች እንዲመደቡ 
ለሚመለከታቸው አካላት በደብዳቤ ማሳወቃቸውን 
ገልጸዋል።

ማኅበረሰቡ በዓሉን ለማክበር የሚጠቀማቸው 
ባሕላዊ አልባሳት እና የዕደ ጥበብ ሥራዎች ባሕልን 
ለማስተዋወቅና ለመጠበቅ የጎላ ሚና እንዳላቸው 
ተናግረው፤ ወጣቱ ትውልድ ለረጅም ዘመናት ማኅበረሰቡ 
ሲመራበት የቆየውን እሴት እና ከታላላቆቹ የተቀበለውን 
ባሕል በመጠበቅ በዓሉ በድምቀት እንዲከበር እና የነበረው 
መጥፎ ድባብ ወደ ጥሩ መንፈስ  እንዲቀየር በማድረግ 
ሚናውን እንዲወጣ አቶ ዳዊት ጥሪ አስተላልፈዋል።

መክሊት ወንድወሰን

አዲስ አበባ፡- በመዲናዋ ባለፉት ስድስት ወራት 
ውስጥ 486ሺህ በላይ የሀገር ውስጥና የውጭ ቱሪስቶችን 
በማስተናገድ፣ 57 ሚሊዮን ብር ገቢ ማግኘቱን የአዲስ አበባ 
ከተማ አስተዳደር የሕዝብ መዝናኛ ቦታዎች አስተዳደር 
ኮርፖሬሽን ገለጸ።

በኮርፖሬቱ የደንበኞች አገልግሎት ዳይሬክተር አቶ 
ከድር ቁምቢ፣ ለአዲስ ዘመን ጋዜጣ እንደተናገሩት፤ 
ተቋሙ የሕዝብ መዝናኛ ስፍራዎችን (ፓርኮችን) ለሕዝብ 
የሚመጥን አገልግሎት እንዲሰጡ እየሠራ ይገኛል። በዚህም 
በሚያስተዳድራቸው 23 የሕዝብ መዝናኛ ቦታዎች በ2017 
በጀት ዓመት 486 ሺህ 685 የሀገር ውስጥ እና የውጭ ሀገር 
ጎብኚዎችን ማስተናገድ ተችሏል።

እንደ ተቋም በተሠራው ሥራም በስድስት ወር 
ውስጥ 60 ሚሊዮን ብር ገቢ ለማግኘት ታቅዶ እንደነበር 
የጠቆሙት አቶ ከድር፤ እቅዱን ከማሳካት አኳያም የመዝናኛ 
ሥፍራዎቹን የማስተዋወቅ ሥራውንም በተለያዩ የመገናኛ 
ብዙኃን የማስተዋወቅ ሥራ ሲሠራ መቆየቱን ተናግረዋል። 
በዚህም 57 ሚሊዮን ብር ገቢ በማግኘት የእቅዱን 97 
በመቶ ማሳካት መቻሉን ገልጸዋል።

እንደ አቶ ከድር ገለጻ፤ ይሄ ውጤት የተገኘው በተቋሙ 
ከዚህ በፊት ስማቸው የማይታወቁ ቦታዎችን ሳይቀር 
በማስዋብ፤ ቀድሞ የነበሩትንም በማደስ እና በማስተካከል 
የተሻለ የጎብኚ ቁጥር እንዲያስተናግዱ ማድረግ በመቻሉ 
ነው። እንደ ኢትዮ ኩባ ወዳጅነት ፓርክ ያሉ አንዳንድ 
ሥፍራዎች ከዚህ ቀደም እንብዛም ጎብኚ የማይኖርባቸውን 
በማደስና የመሬት አቀማመጡን አስተካክሎ እና በማስዋብ 
ለጎብኚዎች ክፍት ማድረግ መቻሉን የጠቆሙት አቶ ከድር፤ 
በሂደትም ደንበኞች ከሚያቀርቧቸው አስተያየት በመነሳት 
የአገልግሎት ጥራቱን ለማረጋገጥ እና የመዝናኛ ስፍራዎቹ 
ዓለም አቀፍ ደረጃቸውን የጠበቁ እንዲሆኑ ለማድረግ 
በርካታ ሥራዎች እንደተሠሩ አብራርተዋል።

የጎብኚዎችን እርካታ በሚያሳድግ አግባብ እነዚህ 
የማሻሻያ ሥራዎች ቀጣይ መሆናቸውን የገለጹት ዳይሬክተሩ፤ 
የሕዝብ መዝናኛ ቦታዎቹም ከዋጋ ጋር በተያያዘ ዝቅተኛ ገቢ 
ያለውን የኅብረተሰብ ክፍል ተጠቃሚ ለማድረግ በጥናት 
ላይ የተመሠረተ የክፍያ ሥርዓት መዘርጋቱንም ተናግረዋል።  

በፓርኮቹም ላይ የደኅንነት ስጋት እንዳይኖር ከፀጥታ 
አስከባሪ አካላት ጋር በመሆን እየተሠራ ነው የሚሉት 
ዳይሬክተሩ፤ ከዚህ ቀደም የእንጦጦ ፓርክ ላይ ከሚነሱ 
የደኅንነት ጥያቄዎች ጋር በተያያዘ ተቋሙ ፓርኩን 
የማስተዳደር ኃላፊነት ከተሰጠው ጊዜ አንስቶ በተዋረድ 
የፀጥታ አካላትን በማሰማራት ችግሩን ሙሉ በሙሉ 
መፍታት መቻሉን ገልጸዋል። 

አቶ ከድር፣ በተለይ ወጣቶች አልባሌ ቦታዎች ላይ 
ጊዜያቸውን ከማሳለፍ ተቆጥበው፣ በፓርኮቹ መጽሐፍትን 
የማንበብ እና መንፈስን የማደስ ተግባር ላይ ቢያሳልፉ 
ብዙ ያተርፋሉ። ከዚህ አኳያም ወጣቶች ለመንፈሳቸው 
ዕረፍትን፣ ለአዕምሯቸውም ምግብን በሚያገኙባቸው 
በእነዚህ የሕዝብ መዝናኛ ስፍራዎች እየተዝናኑ ጊዜን 
እንዲያሳልፉ ጥሪ አቅርበዋል።

የአዲስ አበባ ከተማ አስተዳደር የሕዝብ መዝናኛ 
ቦታዎች አስተዳደር ኮርፖሬሽን በአዋጅ ቁጥር 74/2014 
ዓ.ም በከተማው ውስጥ ያሉ የተለያዩ የሕዝብ መዝናኛ 
ቦታዎችን የማስተዳደር እና የማሳደግ ሁለንተናዊ ኃላፊነት 
ተሰጥቶት የተቋቋመ መንግሥታዊ የልማት ድርጅት ነው። 
በዚህም መሠረት ኮርፖሬሽኑ ከሚያስተዳድራቸው ፓርኮች 
መካከል እንጦጦ ፓርክ፤ አፍሪካ ፓርክ፤ አዲስ-ዙ ፓርክ፤ 
ሐምሌ 19 ፓርክ፤ ኢትዮ-ኩባ ወዳጅነት ፓርክ እና ብሔረ 
ጽጌ ፓርክ ተጠቃሽ መሆናቸው ይታወቃል።

በመዲናዋ ከሕዝብ 
መዝናኛ ቦታዎች 57 

ሚሊዮን ብር ገቢ ተገኘ
-ከ486ሺህ በላይ ጎብኚዎችን 

ማስተናገድ ተችሏል 

ዘላለም ግዛው   

አዲስ አበባ:- የኢትዮጵያ ስታቲስቲክስ አገልግሎት 
ለፖሊሲና ለውሳኔ እንዲሁም ለጥናትና ምርምር 
የሚውል ወጥ የመረጃ ቋት ለመዘርጋት የፍልሰት 
መረጃን ከሚያመነጩ ተቋማት ጋር በጋራ ለመሥራት 
የሚያስችለውን ስምምነት ተፈራረመ። 

ስምምነቱ 12 ተቋማት የተፈራረሙት ሲሆን፤ 
በተቋማቱ ተበታትነው የሚገኙትን መረጃዎች 
በማሰባሰብ በአንድ ቋት የሚገኝበትን ሥርዓት 
የሚፈጥር መሆኑ ተጠቁሟል።  

የኢትዮጵያ ስታቲስቲክስ አገልግሎት ዋና 
ዳይሬክተር በከር ሻሌ (ዶ/ር) ባደረጉት ንግግር፤ 
ተቋማት መረጃ የሚጋሩበትን ሥርዓት መዘርጋት 
በማስፈለጉ ረቂቅ የፍልሰት መረጃ ለመጋራት 
የሚያገለግል መግባቢያ እና ፕሮቶኮል ተዘጋጅቷል 
ብለዋል።

ስምምነቱ የመረጃ ቋት በማልማት የፍልሰት 
ስታቲስቲክስ የመረጃ ቋት የሚመግቡበትን ሥርዓት 
የሚፈጥር መሆኑን ጠቁመዋል። ለስኬቱ የዓለም 
አቀፉን የፍልሰት ድርጅት በማመስገን፤ ዓለም አቀፍ 
ተቋማት ትግበራውን እንዲደግፉም በከር (ዶ/ር) ጥሪ 
አቅርበዋል። 

12 ተቋማት ወጥ የፍልሰት መረጃ ሥርዓት 
ለመዘርጋት ስምምነት ተፈራረሙ  

ከፍልሰት የሚገኙ ኢኮኖሚያዊ እና ማኅበራዊ 
ትሩፋቶችን ለመቋደስ እንዲሁም መደበኛ ባልሆነ 
ፍልሰት በዜጎች ላይ የሚደርሰውን እንግልት እና 
ሰብዓዊ መብት ጥሰት ለመከላከል እንዲቻል መረጃ 
አስፈላጊ መሆኑንም ጠቁመዋል።  

የዳበረ ስታቲስቲክስ ሥርዓት ባላቸው ሀገራት 
እንደሚተገበረው ከአስተዳደር መዛግብት የሚገኙ 
መረጃዎችን ለስታቲስቲክስ ልማት ማዋል እንደሚገባም 
በከር (ዶ/ር) ተናግረዋል ። 

በኢትዮጵያ የአስተዳደር መዛግብቶች በተለያየ 
የመንግሥት መዋቅር ውስጥ ባልተደራጀ መልኩ 
የሚገኙ በመሆኑ በቀጥታ ለስታቲስቲክስ ልማት 
መጠቀም አዳጋች መሆኑን ጠቁመዋል። 

አገልግሎቱ የፍልሰት መረጃን ከአስተዳደር 
መዛግብት ማመንጨት እንዲቻል ከ2011 ዓ.ም ጀምሮ 
የተለያዩ ሥራዎችን ሲሠራ መቆየቱን አመልክተዋል። 
በመረጃ ላይ የተመሠረተ ፖሊሲዎች እና እቅዶች 
እንዲተገበሩ ጥረት በማድረግ ላይ ይገኛልም ብለዋል።  

የፍትሕ ሚኒስትር ዴኤታ በላይሁን ይርጋ 
በበኩላቸው እንደገለጹት፤ የኢትዮጵያ የፍልሰት ሁኔታ 
ውስብስብና ተለዋዋጭ ባሕርይ አለው። መደበኛ፣ 
መደበኛ ያልሆነና አስገዳጅ ፍልሰት ያለበት ነው።  

የፍልሰት መረጃ ሥርዓት ግንባታን ውጤታማ 

ለማድረግ፤ መረጃ አመንጪ ወይም ፈራሚ ተቋማቱን 
በቴክኖሎጂ መሠረተ ልማት ማስተሳሰር ያስፈልጋል፣ 
የፍልሰት መረጃ ቅብብሎሽ ሥርዓትን ማዘመን የግድ 
ይላልም ብለዋል። 

የመረጃዎችን ጥራት መከታተያና መቆጣጠሪያ 
ሥርዓትን መገንባትም የቀጣይ ትግበራ ሊሆን 
እንደሚገባ ጠቁመዋል። 

ብሔራዊ የፍልሰት መረጃ ቋቱን (ዳታ ቤዙን) 
ለማልማት የግብዓትና የቴክኒክ ድጋፍ አስፈላጊ መሆኑን 
ተናግረዋል። 

በመሆኑም ጥራት ያለው የፍልሰት መረጃ 
ማመንጨት፣ መሰብሰብ፣ መተንተን፣ ማደራጀትና 
ለፖሊሲና ለውሳኔ እንዲሁም ለጥናትና ምርምር 
እንዲውል ማድረግ የግድ ነው። 

የተሻለ የፍልሰት መረጃ ለመሰብሰብና ለማሰራጨት 
ጠንካራ ፖሊሲ፣ ስትራቴጂና የአሰራር ሥርዓት መኖር 
እና መሠረተ ልማት መሟላት አለበት። በተለይም 
ብሔራዊ የፍልሰት መረጃ ቋት (ዳታ ቤዝ) መኖር 
አስፈላጊ ነው። 

ከዚህም በተጨማሪ ለብሔራዊው ዳታ ቤዝ መጋቢ 
የሆነ ጉዳይ ተኮር የመረጃ ቋቶች መኖር አለባቸው። 
ስምምነቱ ጠንካራ የመረጃ ልውውጥ ሥርዓት 
የመገንባት ጥረት ትልቁ ርምጃ መሆኑን አመልክተዋል። 

አቶ ዳዊት ትካቦ

አዲስ አበባ፡- የኢሚግሬሽንና ዜግነት አገልግሎት 
በ2017 በጀት ዓመት የመጀመሪያ ስድስት ወራት ከ721 
ሺህ በላይ ፓስፖርት ታትሞ ለአገልግሎቱ ፈላጊዎች 
መሰራጨቱን አስታወቀ። በሕገ ወጥ ሰነድ አገልግሎት 
ለማግኘት የሞከሩ 13 ሺህ 322 ሰዎች ላይ አስተዳደራዊ 
ርምጃዎችን መውሰዱ ተጠቁሟል። 

የኢሚግሬሽንና ዜግነት አገልግሎት ዋና ዳይሬክተር 
ወይዘሮ ሰላማዊት ዳዊት ትናንት በሰጡት መግለጫ 
እንዳሉት፤ በግማሽ ዓመቱ አንድ ሚሊዮን 158 ሺህ 300 
ቡክሌት ወደ ሀገር ውስጥ በማስገባት ከ721 ሺህ በላይ 
ፓስፖርት ታትሞ ለአገልግሎቱ ፈላጊዎች ተሰራጭቷል።

በኢትዮጵያ ለቱሪስት፣ ለኮንፍረንስና ለቢዝነስ 
የሚገቡትን በስፋት ለማስተናገድ 188 ሀገራት ቪዛ ኦን 
አራይቫል በመክፈት እየተሠራ መሆኑም ያስታወሱት 
ዋና ዳይሬክተሯ፤ በዚህም በአየር ወደ ሀገር ለገቡ አንድ 
ሚሊዮን 606 ሺህ 902፣ ከሀገር ለወጡ አንድ ሚሊዮን 
240 ሺህ 210 እንዲሁም በየብስ ከሀገር ለወጡና ለገቡ 
454 ሺህ 368 መንገደኛ በድምሩ ለ3 ነጥብ 3 ሚሊዮን 
መንገደኞች አገልግሎት መሰጠቱን ጠቁመዋል።

ከዚህም በተጨማሪ በተጠቀሰው ጊዜ ውስጥ ለ14 ሺህ 
367 ለሚሆኑ የውጭ ዜጎች ቋሚና ጊዜያዊ የመኖሪያ ፍቃድ 
የመስጠት ሥራ መከናወኑን የጠቆሙት ወይዘሮ ሰላማዊት፤ 
ጥያቄ ላቀረቡና የሀገሪቱን መስፈርት ላሟሉ 20 ግለሰቦች 
ዜግነት መሰጠቱንም አብራርተዋል። 

በሐሰተኛና በተጭበረበሩ የጉዞ ሰነዶች አገልግሎት 
ለማግኘት ሲንቀሳቀሱ የነበሩት 13 ሺህ 322 ሰዎች ላይ 
አስተዳደራዊ ርምጃዎች ተወስደዋል ሲሉ ገልጸዋል። 

ለዜጎች ቀልጣፋ አገልግሎት ለመስጠት የሰው 
ኃይሉን የማጠናከር፤ አሠራሩን በቴክኖሎጂ የማገዝ ሥራ 
እየተከናወነ መሆኑን ጠቅሰው፤ 14 አዳዲስ ቅርንጫፎችን 
ለመክፈት ከሚመለከታቸው የክልል እና የከተማ 
አስተዳደር አካላት ለቢሮ የሚሆን ቦታዎችን ለመረከብ 
መቻሉን አመልክተዋል።

በተጨማሪም በድሬዳዋ፣ በሃዋሳ፣ በባሕርዳር እና 
በጅማ ከተሞች ላይ ሁለተኛ ዋና መሥሪያ ቤት ለመክፈት 
አስፈላጊውን ዝግጅት በማከናወን ላይ ይገኛል ብለዋል።

ከአሠራር ሥርዓት ማሻሻል እና በቴክኖሎጂዎች 
አጠቃቀምን ለማሳደግ እየተሠራ መሆኑን አመልክተው፤ 
የኢ-ፓስፖርት ምርት ሂደት ተጠናቋል፤ ሠራተኞችን 
የማሠልጠን እና የሲስተም ትግበራ ሙከራ እየተከናወነ 
እንደሚገኝ ገልጸዋል።

የቪዛ ስቲከር፣ የትውልደ ኢትዮጵያዊ እና የመኖሪያ 
ፈቃድ የመታወቂያ ካርዶች በዘመናዊ መልኩ ተዘጋጅተው 
ተጠናቀዋል። በሚቀጥሉት ሦስት ወራት ውስጥ ወደ ሥራ 
እንዲገቡ ይደረጋል ብለዋል።

ባለፉት ስድስት ወራት ተቋሙ ከሚሰጣቸው 
አገልግሎቶች 10 ቢሊዮን ብር ገቢ ለመሰብሰብ አቅዶ 16 
ነጥብ 3 ቢሊዮን ብር መሰብሰብ መቻሉን ገልጸው፤ ከቪዛ 
አሰጣጥ ጋር ተያይዞ የሚገኙ ገቢዎች ላይ ይስተዋሉ የነበሩ 
ክፍተቶችን መቅረፍ መቻሉ ለገቢው መጨመር አስተዋፅዖ 
ማበርከቱን ጠቅሰዋል።

ኅብረተሰቡ ተመሳስለው ከተሠሩ ዌብሳይቶች እና 
የማኅበራዊ ሚዲያዎች ራሱን እንዲጠብቅ በሶሻል ሚዲያ 
በየጊዜው እያሳወቅን ነው ያሉት ወይዘሮ ሰላማዊት፤ 
ተገልጋዮች ትክክለኛ የተቋሙን ሶሻል ሚዲያ እንዲጠቀሙና 
በግለሰብ አካውንት ምንም አይነት ገንዘብ ገቢ እንዳያደርጉ 
አሳስበዋል።

አገልግሎቱ በስድስት 
ወራት ከ721 ሺህ 
በላይ ፓስፖርት 

ማሰራጨቱን ገለጸ
- በሕገ ወጥ ተግባር የተሳተፉ 
13 ሺህ 322 ሰዎች ላይ 

ርምጃ ተወስዷል

ወይዘሮ ሰላማዊት ዳዊት

ማሕሌት አብዱል

አዲስ አበባ፡- ኢትዮጵያ እየተገበረች ያለችው ለአየር 
ንብረት ለውጥ የማይበገር የምግብና ሥነ-ምግብ ሥርዓት 
አበረታች ውጤት እየተገኘበት መሆኑ ተገለፀ። ይህም 
የሀገሪቱ የቀደመ አሉታዊ ትርክት በወሳኝነት መቀየር 
የሚያስችል እንደሆነ ተጠቁሟል።

 የግብርና ሚኒስትር ግርማ አመንቴ (ዶ/ር) 
የኢትዮጵያ የምግብ ሥርዓት ትራንስፎርሜሽንና ሥነ-
ምግብ ከአየር ንብረት ለውጥ ጋር ማጣጣም ላይ 
ትኩረቱን ያደረገ የሦስት ቀን ዓውደ ጥናት ትናንት 
ሲጀመር እንደተናገሩት፤ ኢትዮጵያ ባለድርሻ አካላትን 
በማሳተፍና በማቀናጀት እየተገበረች ያለችው ለአየር 
ንብረት ለውጥ የማይበገር የምግብና ሥነ-ምግብ ሥርዓት 
ውጤት እያመጣላት ይገኛል። ይህም ቀደም ሲል በዓለም 
ኅብረተሰብ ዘንድ የነበረውን አሉታዊ ትርክት በወሳኝ 
መልኩ ለመቀየር፤ ብሎም ለሌሎች አርዓያ ለመሆን 
እያስቻላት ነው።

‹‹ኢትዮጵያ ከአራት ዓመት በፊት በተባበሩት 
መንግሥታት ድርጅት የሥርዓተ-ምግብ ፕሮግራም ሲቀረፅ 
ከሁሉም አባል ሀገራት የሥርዓተ ምግብና ኒውትርሽን 
ፍኖተ ካርታ በማዘጋጀት ቀዳሚ ከሆኑ ሀገራት አንዷ 
ናት›› ያሉት ሚኒስትሩ፤ ፍኖተ ካርታው ሁሉንም ባለድርሻ 
አካላት ባሳተፈ መልኩ በማዘጋጀትና በቅንጅት በመሥራት 
በአጭር ጊዜ ውስጥ ውጤታማ ሥራ እየሠራች መሆኑን 
ተናግረዋል። 

በዋናነትም ከእርሻ እስከ ጉርሻ በሚል መርሕ ምርቱ 
ከተመረተበት ጊዜ ጀምሮ ኅብረተሰቡ ጋር እስከሚደርስ 
ድረስ ጥራቱንና የምግብ ይዘቱን ሳይቀይር እንዲደርስ 
ለማድረግ 15 ሚኒስቴር መሥሪያ ቤቶችና አጋር ድርጅቶች 
ተቀናጅተው እየሠሩ መሆኑን አስገንዝበዋል።  

ከዚህ ቀደም ምርታማነት ላይ እንጂ ኅብረተሰቡ 
ደኅንነቱን የጠበቀ፣ የተመጣጠነና በቂ ምርት ማግኘቱ ላይ 
እምብዛም ትኩረት እንደማይሰጠው አውስተው፤ ካለፉት 
አራት ዓመታት ወዲህ ሁሉንም ማጣጣም በሚችል መልኩ 
የተቀናጀ ስትራቴጂ ተነድፎ በትግበራውም ውስጥ ሁሉም 
ባለድርሻ አካላት ወሳኝ ሚና እንዲጫወቱ የሚያደርግ 
ዓቢይ ኮሚቴ ተዋቅሮ እየተሠራ መሆኑን አስረድተዋል። 

በተጨማሪም ፍኖተ ካርታው 24 ውጤት ቀያሪ 
የሆነ ተግባራት መለየታቸውን ለዚህም ይረዳ ዘንድ 
በሰባት ምሰሶዎች እንዲዋቀሩ መደረጉን  ግርማ (ዶ/ር) 
ጠቁመዋል።

ኢትዮጵያ እየተገበረችው የሚገኘው ለአየር ንብረት ለውጥ 
የማይበገር የምግብ ሥርዓት ውጤታማ እየሆነ ነው

ይህም መዋቅር እስከ ክልል ድረስ እንዲወርድ 
መደረጉንና ቋሚ የምክክር መድረክ መፈጠሩን 
ያመለከቱት ሚኒስትሩ፤ ሥራዎች በመናበብና 
ውጤታማነታቸውን ባረጋገጠ መልኩ እንዲከናወን 
ለማድረግ አቅም መፍጠሩን አስረድተዋል።  

‹‹በተበጣጠሰ መልኩ ሲከናወን የነበረውን ሥራ 
በአንድ ላይ በማቀናጀት አላግባብ ይወጣ የነበረውን 
ሀብትና ጉልበት ለመታደግም እያስቻለን ነው›› ብለዋል። 
በቀጣይም የግሉ ዘርፍ ወሳኝ ሚና እንዲጫወት 
ለማድረግ ትኩረት ተሰጥቶ  የሚሠራ መሆኑን 
ተናግረዋል።  

የጤና ሚኒስትር ዶክተር መቅደስ ዳባ በበኩላቸው፤ 
የአየር ንብረት ለውጥ በዜጎች ላይ የሚያመጣው ተፅዕኖ 
ከፍተኛ መሆኑን አስታውሰው፤ ኢትዮጵያ ይህንን 
ተፅዕኖ መቋቋም በሚያስችል መልኩ የተለያዩ መርሐ 
ግብሮችን ነድፋ ተግባራዊ ማድረጓን አመልክተዋል። 

ከእነዚህም መካከል የሰቆጣ ዲክላሬሽን አንዱ 
መሆኑን ጠቅሰው፤ ዓውደ ጥናቱ መንግሥት የምግብ 
ሥርዓት በተለይ በሥነ ምግብ ትራንስፎርሜሽን 
ለማረጋገጥ ከባለድርሻ አካላት ጋር በጋራ የሚሠሩ 
ሥራዎችን መሬት ለማውረድ የሚያስችሉ አቅጣጫዎች 
የሚተላለፉበት መሆኑን አስገንዝበዋል። 

በተለይም ምርቱ ከእርሻ ጀምሮ ኅብረተሰቡ 
ጋር እስከሚደርስበት ጊዜ ድረስ ባለድርሻ አካላት 
ኅብረተሰቡን ያማከለ፤ በእውቀት የተመሠረተ ሥራ 
ለማከናወን የሚያስችሉ አጀንዳዎች የሚቀመጡበት 
መሆኑን ተናግረዋል። 

በተባበሩት መንግሥታት ድርጅት የኢትዮጵያ 
የሰብዓዊ ድጋፍ አስተባባሪ  ተወካይ ዶክተር ራሜዝ 
አላክባሮቭ በበኩላቸው እንደተናገሩት ኢትዮጵያ 
የምግብና ሥነ ምግብ ሥርዓትን በተሟላ መልኩ 
ለመተግበር እያደረገች ያለችው ጥረት የሚበረታታ 
ነው። አሁንም በተለይ የግብርና ሥርዓቱን በማዘመንና 
በቴክኖሎጂ እንዲደገፍ በማድረግ ምርቷማነቷን 
በእጅጉ ማሳደግ ይጠበቅባታል። በዚህ ረገድ ድርጅቱ 
ከኢትዮጵያ መንግሥት ጋር በቅንጅት እየሠራ ሲሆን 
በተለይም የግሉ ዘርፍ ተሳትፎ እንዲጎለብት  የበኩሉን 
ድጋፍ እያደረገ ይገኛል ነው ያሉት። 

በተጨማሪም ኢትዮጵያ የአየር ንብረት ለውጥ 
ምክንያት ተጎጂ የሚሆነውን የኅብረተሰብ ቁጥር 
ለመቀነስም የሥራ ዕድል እንዲፈጠርና  ለለውጡ 
የማይበገር ኢኮኖሚ ለመገንባት እያደረገች ላለችው 
ጥረት የድርጅቱ ድጋፍ ተጠናክሮ የሚቀጥል መሆኑን 
ዶክተር ራሚዝ አስገንዝበዋል። 

አንተነህ ቸሬ

አዲስ አበባ፡- በድሬዳዋ ከተማ አስተዳደር ባለፉት 
ስድስት ወራት ከ60 ነጥብ ዘጠኝ ቢሊዮን ብር በላይ 
ካፒታል ላስመዘገቡ 256 ባለሀብቶች የኢንቨስትመንት 
ፈቃድ መሰጠቱን የከተማዋ የንግድ፣ ኢንዱስትሪና 
ኢንቨስትመንት ቢሮ አስታወቀ። 

በቢሮው የኢንቨስትመንት ጥናትና ፕሮሞሽን ቡድን 
መሪ አቶ አበራ መንግሥቱ ለ‹‹አዲስ ዘመን›› ጋዜጣ 
እንደተናገሩት፣ በበጀት ዓመቱ የመጀመሪያ አጋማሽ ከ60 
ነጥብ ዘጠኝ ቢሊዮን ብር በላይ ካፒታል ያስመዘገቡ 
256 ባለሀብቶች የኢንቨስትመንት ፈቃድ ወስደዋል። 
ፕሮጀክቶቹ ተጠናቀው ማምረትና አገልግሎት መስጠት 
ሲጀምሩ ከ34ሺ በላይ ለሚሆኑ ዜጎች የሥራ ዕድሎችን 
የመፍጠር አቅም አላቸው። በስድስቱ ወራት ዘጠኝ 
ፕሮጀክቶች ወደ ሥራ የገቡ ሲሆን፣ ለሁለት ሺህ 250 
ዜጎች የሥራ ዕድል ፈጥረዋል።

እንደ አቶ አበራ ገለፃ፣ የአገልግሎት አሰጣጥ ጥራትን 
ለማሻሻል በተደረጉ ጥረቶች አንዳንድ የኢንቨስትመንት 
ዘርፍ አገልግሎቶችን በኦንላይን (Online) መስጠት 
ተጀምሯል። ከቀረጥ ነፃ አሠራር ከእጅ ንክኪ ነፃ እንዲሆን 
ተደርጓል። ይህም የጊዜ ብክነትን ከመቀነሱ ባሻገር 
የአሠራር ግልፅነትና ታማኝነት እንዲሰፍን አድርጓል። 
የአንድ መስኮት አገልግሎት አሠራር ሥርዓት ተግባራዊ 
መደረጉ ቀደም ሲል ሳምንታትን ይፈጅ የነበረው ሥራ 
አሁን በሰዓታት ውስጥ እንዲጠናቀቅ አስችሏል። 

በድሬዳዋ 61 ቢሊዮን ብር  የሚጠጋ ካፒታል ላስመዘገቡ 
ባለሀብቶች የኢንቨስትመንት ፈቃድ ተሰጠ

የድሬዳዋ ኢንቨስትመንት ዋና ትኩረት በሆነው 
በማምረቻው ዘርፍ ያለውን የኢንቨስትመንት ፍሰት 
ለማጠናከር በበጀት ዓመቱ በአምራች ዘርፍ ለሚሰማሩ 
ባለሀብቶች ከ500 ሄክታር በላይ መሬት ለማዘጋጀት 
ታቅዷል ያሉት አቶ አበራ፤ በኃይል፣ መንገድ፣ 
ውሃና ሌሎች መሠረተ ልማቶች አቅርቦት ረገድ፣ 
ከሚመለከታቸው ባለድርሻ አካላት ጋር በቅርበትና 
በቅንጅት እየተሠራ ነው። ከዚህ በተጨማሪም 
አምራች ዘርፉን ለማበረታታት በየሦስት ወሩ አምስት 
የኢንቨስትመንት ፕሮጀክቶች ተጠናቀው እንዲመረቁና 
ወደ ሥራ እንዲገቡ የሚያስችል አቅጣጫ ተቀምጧል። 

የግብዓት ችግር ላለባቸው አምራቾች ትኩረት በመስጠት 
ችግራቸው እንዲፈታላቸው እየተደረገ መሆኑን 
ገልጸዋል። 

አቶ አበራ በ2017 የበጀት ዓመት በድሬዳዋ ከተማ 
76 ቢሊዮን ብር ለሚያስመዘግቡ 500 ባለሀብቶች 
የኢንቨስትመንት ፈቃድ ለመስጠት እንደታቀደ 
አስታውሰው፣ በከተማዋ የሚገኙ ባለሀብቶች 
በሚያከናውኗቸው የኢንቨስትመንት ተግባራት 
አማካኝነት የሥራ ዕድል ከመፍጠር በተጨማሪ፣ ልዩ 
ልዩ ድጋፎችን በማድረግ ማኅበራዊ ኃላፊነታቸውን 
እየተወጡ እንደሚገኙም ጠቁመዋል።   

ነፃ ሃሳብርዕሰ አንቀፅ ይህ አምድ በተለያዩ ፖለቲካዊ ኢኮኖሚያዊና 
ማህበራዊ ጉዳዮች ዙሪያ ዜጎች ነፃ ሀሳባቸውን 

የሚሰጡበት ነው። በዓምዱ ላይ የሚወጡ ጽሁፎች 
የዝግጅት ክፍሉን አቋም አያመለክቱም። 

  መንግሥት ሐምሌ 22 ቀን 2016 ዓ.ም ኢትዮጵያ ወደ ተሟላ የማክሮ ኢኮኖሚ ማሻሻያ መግባቷን ይፋ 
ካደረገበት ወቅት ጀምሮ በአዎንታዊም ሆነ በአሉታዊ በርካታ አስተያየቶች ሲሰጡ ቆይተዋል። አንዳንዶቹ 
አስተያየቶችም በማክሮ ኢኮኖሚው ምክንያት መጪው ጊዜ ለኢትዮጵያ የፈተና ወቅት እንደሚሆንም 
በድፍረት የተናገሩ ነበሩ። መንግሥት ደግሞ ውሳኔው በበቂ ጥናትና መረጃ ላይ ተመሥርቶ የተከናወነ 
መሆኑን በመግለጽ ውጤታማነቱ እንደማያጠራጥር በተደጋጋሚ አስታውቆ ነበር። ባለፉት ስድስት ወራት 
የታየው አፈጻጸምም የተባሉትን ስጋቶች ያስወገደ እና ኢትዮጵያ የመረጠችው መንገድ ትክክለኛ እንደሆነ 
ያሳየ ነው። 

ያለፉት ስድስት ወራት አፈጻጸም በጉልህ እንዳሳየው የተሟላ ማክሮ ኢኮኖሚ እንደሀገር መተግበር 
ከተጀመረ በኋላ በተለያዩ ዘርፎች ላይ አዎንታዊ ለውጦች ተመዝግበዋል። ለማሳያም ያህል ጥቂቶቹ 
ቢጠቀሱ ኢትዮጵያ ለረጅም ዘመን ስትፈተንባቸው ከቆየችባቸው ተግዳሮቶች ውስጥ የመጠባበቂያ ገንዘብ 
እጥረት አንዱ ነው። ለዘመናት ያህል በኢትዮጵያ ብሔራዊ ባንክ ውስጥ የነበረው የመጠባበቂያ ገንዘብ የሳሳ 
ከመሆኑም በላይ ሀገሪቱ ችግር ቢገጥማት ፈተናውን እንዴት ትወጣው ይሆን የሚል ስጋትን ሲያጭር የቆየ 
ነው።

ሆኖም ባለፉት ስድስት ወራት የታየው ለውጥ ይህን ስጋት የቀየረ ነው። አጠቃላይ የውጭ ምንዛሪ 
ክምችቱ በ 200 በመቶ ጨምሯልና። ይህም ለዘመናት በስጋትነት ሲነሳ የነበረውን የሀገሪቱን የመጠባበቂያ 
ገንዘብ ክምችት አስተማማኝ በሆነ መልኩ እየተፈታ መሄዱን የሚያመላክት ነው።

የማክሮ ኢኮኖሚ ማሻሻያው ለውጭ ቀጥተኛ ኢንቨስትመንት ማበብም የራሱን አዎንታዊ ሚና 
እየተጫወተ ነው። ቀደም ሲል የውጭ ምንዛሪ በመንግሥት ብቻ የሚወሰን የነበረ በመሆኑ ከውጭ የሚመጡ 
ባለሀብቶች ያገኙትን ትርፍ እናት ኩባንያቸው ዘንድ ወይም ሀገራቸው መመለስ ቢፈልጉም አይችሉም ነበር። 
ይህ ደግሞ የውጭ ባለሀብቶች ወደ ሀገር ውስጥ እንዳይገቡ እና ሀገሪቱም ከዘርፉ ማግኘት የሚገባትን 
ጥቅም እንዳታገኝ ማነቆ ሆኖ ቆይቷል፤ ይህ መሆኑ ደግሞ የሥራ ዕድል እንዳይስፋፋ፤ ምርትና ምርታማነት 
እንዳይጨምር እና በአጠቃላይም ኢኮኖሚው እንዳይነቃቃ አድርጎት ቆይቷል። ሆኖም በተደረገው የማክሮ 
ኢኮኖሚ ሪፎርም ኢትዮጵያ በዚህ ዘርፍ ተጨባጭ እና ትርጉም ያለው ለውጥ አስመዝግባለች። 

ከዚሁ ጎን ለጎንም የማክሮ ኢኮኖሚው መተግበር ከጀመረ በኋላ በከፍተኛ ሁኔታ ኮንትሮባንድ እና 
የታክስ ስወራ ቀንሷል። በሌላ በኩል ደግሞ ሀገራዊ ገቢን የማሳደግ አቅም ተፈጥሯል። ባለፉት ስድስት 
ወራትም ከ450 ቢሊዮን  ብር ገቢ በላይ መሰብሰቡም የሪፎርሙ ውጤታማነት አንዱ እና ሌላኛው ማሳያ 
ነው። 

የማክሮ ኢኮኖሚ ማሻሻያው ኮንትሮባንድ እና ብልሹ አሠራሮችን በመከላከል አወንታዊ ሚና 
እየተጫወተ በመሆኑም ወርቅና ነዳጅ የመሳሰሉ በኮንትሮባንድ ይወጡ የነበሩ ምርቶች ከፍተኛ ገቢ 
እንዲያስገቡ አድርጓቸዋል። ባለፉት ስድስት ወራትም ከማዕድን የተገኘው ገቢ አንድ ነጥብ 43 ቢሊዮን ብር 
የደረሰ ሲሆን ይህም እጅግ ትልቅ እና በማዕድን ዘርፍ የተመዘገበ አዲስ ሪኮርድ ነው።

በማክሮ ኢኮኖሚው ማሻሻያው ምክንያት ከውጭ የሚላክ የገንዘብ መጠን ጨምሯል። ይህም በውጭ 
ሀገር የሚገኙ ዜጎች በኢትዮጵያ እየተተገበረ ያለው የኢኮኖሚ ሪፎርም ገንዘባቸውን በቀጥታ በሕጋዊ መልኩ 
በባንክ እንዲልኩ ምቹ ሁኔታ እንደፈጠረላቸው እና በሀገራቸው ኢኮኖሚ ውስጥ አወንታዊ አስተዋፅዖ 
እንዲያበረክቱ ዕድል እንደፈጠረላቸው የሚያመላክት ነው።

በሌላ በኩል የማክሮ ኢኮኖሚ ማሻሻያው ከውጭ የሚገቡ ምርቶችን በሀገር ውስጥ ምርቶች እንዲተኩ 
እና ወደ ሀገር ውስጥ የሚገቡ የውጭ ዕቃዎች እንዲቀንሱ በማድረግ ረገድ አዎንታዊ ሚና በመጫወት 
ላይ ይገኛል። ባለፉት ስድስት ወራትም ኢንዱስትሪዎች የተሻለ የውጭ ምንዛሪ ማግኘት ስለቻሉ 
ምርታማነታቸውም በዚያው ልክ አድጓል። በምትኩም የሀገር ውስጥ ምርቶች ተፈላጊነት ጨምሯል።

ከላይ የተመለከትናቸው የተወሰኑ አብነቶች በአጠቃላይ ኢትዮጵያ የተገበረችው የተሟላ የማክሮ 
ኢኮኖሚ ማሻሻያ ጉልህ የሆኑ ለውጦችን እያመጣ መሆኑን ባለፉት ስድስት ወራት የተገኙት ውጤቶች 
ምስክር በማድረግ ያሳየ ነው። ይህም ሪፎርሙን ስኬት በበለጠ ድል አጠናክሮ ለማስቀጠል ትልቅ አቅምና 
ተስፋ የሚሆን ነው!

“የኢኮኖሚ ሪፎርሙ የአጭር ግዜ...
በጣም ብዙ የሆስፒታል፣ የጤና ጣቢያም ሆነ የመንገድ 

ጥያቄዎች አሉ:: በእርግጥ የትኛው ነው ለሕዝቡ ጥቅም 
የሚሻለው? ድህነትን ከመቀነስና የኑሮ ሁኔታን ከማሻሻል አኳያ 
ነዳጅ ላይ የምናደርገው ድጎማ እውነት ተጋላጭ ዜጎች ዘንድ 
መድረሱን ማረጋገጥ እንችላለን? ከዚያ ይልቅ ይህንን ገንዘብ 
በሆስፒታሎች፣ በትምህርት ቤቶች፣ በመንገድና መስኖን ጨምሮ 
መሰል መሠረተ ልማቶች ላይ ብናውል የዜጎቻችንን የኑሮ ደረጃ 
ሊያሻሽል የሚችል ውጤት ያመጣልና ነዳጅ በኢኮኖሚ ውስጥ 
በጣም ወሳኝ ሸቀጥ ነው፤ የኢኮኖሚም አንቀሳቃሽ ነው:: ከዚህ 
አኳያ ነዳጅ መንግሥት አስፈላጊውን ነገር አድርጎ ማምጣቱ 
እንደተጠበቀ ሆኖ ነገር ግን የነዳጅን የዓለም አቀፍ ዋጋ በሀገር 
ውስጥ በጣም በቀነሰ ሁኔታ በመሸጥ ዜጎችን ቀጥታ ተጠቃሚ 
እንደርጋለን የሚለው ጉዳይ መፈተሽ የሚገባው ነው:: የታለመለት 
ማድረግ አለብን:: ነገር ግን ለሁሉም ድጎማ በሚደረግበት ጊዜ 
ዜጎች ዘንድ የመድረስ እሳቤው በጣም ዝቅተኛ ነው::   

አዲስ ዘመን፡- ከዚህ አንጻር የነዳጅ ዋጋ ማሻሻያ 
በዜጎች የኑሮ ደረጃ ላይ የሚያሳድረው ተፅዕኖ ምንድን 
ነው?

ፍጹም (ዶ/ር)፡- አስቀድሜ ለመጥቀስ እንደሞከርኩት 
ነዳጅ በጣም ወሳኝ ስትራቴጂክ ሸቀጥ ነው:: ምርትና ግብዓትን 
ለማንቀሳቀስ የምንጠቀምበት የኢነርጂ ምንጭ ነው:: ነዳጅ 
በኢኮኖሚ እንቅስቃሴ ውስጥ አገልግሎት ዘርፉንም ለማንቀሳቀስ 
ትልቅ ሚና አለው:: እንዲህ ሲባል ወደኤሌክትሪክ የምናደርገው 
ጉዞ እንዳለ ሆኖ ለማለት ነው:: ስለዚህ የነዳጅ ዋጋ ሲጨምር 
ያለምንም ጥርጥር የራሱ እንድምታ ይኖረዋል:: 

የሸቀጦች ዋጋ በተወሰነ ደረጃ ሊጨምር ይችላል:: ቀጥታ 
ከነዳጅ ጋር የተያያዘውን ጉዳይ አጥንተናል:: ከነዳጅ መጨመር 
ጋር በተያያዘ በእያንዳንዱ ዜጋ ወጪ ላይ በመቶኛ ሲሰላ 
ያሳደረው ጫና ሁለት በመቶ ነው:: ይህ ማለት በአንድ ሰው ላይ 
በነዳጅ ጭማሪ ምክንያት የሚያመጣው ኢኮኖሚያዊ ጫና ሁለት 
በመቶ ነው ማለት ነው:: 

ይሁንና ቀጥተኛ ያልሆኑ ደግሞ ሸቀጦች ሲንቀሳቀሱ፣ 
ግብዓትም ሲንቀሳቀስ የሚፈጠር ወጪ ይኖራል:: ስለዚህ በተለይ 
በአጭር ጊዜ የምናየው ቀጥተኛም ሆነ ቀጥተኛ ያልሆነም በዜጎች 
ላይ ተጽዕኖ ያሳድራል:: ዋናው ነገር ተፅዕኖ መኖር አለመኖሩ 
ሳይሆን ዜጎች ያንን ተፅዕኖ መቋቋም እንዲችል ምን እያደረግን 
ነው የሚለው ነው:: 

ለምሳሌ የደመወዝ ጭማሪው አንዱ ነው:: በዓመት 91 
ቢሊዮን ብር በጀት ተይዞ ደመወዝ ጭማሪ ተደርጓል:: በተለይም 
ዝቅተኛ ገቢ ላላቸው ደመወዝተኞች እስከ 300 በመቶ ድረስ 
ጭማሪ የተደረገው በዚያ ምክንያት ነው:: ይህ ጫናውን 
ለመቋቋም ተብሎ የተደረገ ጭማሪ ነው:: 

ሌላኛው ከዚያም አልፎ ሥራ መሥራት የማይችሉ የከተማና 
የገጠር ሴፍትኔት ተጠቃሚዎች አሉ:: ለዚህ 60 ቢሊዮን ብር 
ከፍተኛ ተጨማሪ በጀት ተይዞለታል:: ይህም ተጋላጭ የሆኑ ዜጎች 
አሁን ባለው ሪፎርም የአጭር ጊዜ ተፅዕኖውን መቋቋም እንዲችሉ 
እየተደረገ ነው:: መድኃኒትም ሆነ ዘይትም እየተደጎመ ነው::

ከዚህ በተጨማሪ ነዳጅ ራሱ ዓለም ከሚሸጥበት ዋጋ 
በሊትር ከ20 እስከ 26 ብር ቅናሽ ተደርጎ እየተሸጠ ነው፤ ተፅዕኖ 
አይኖረውም ማለት አይቻልም:: አንድን ኢኮኖሚ በማስተካከል 
ተወዳዳሪ ኢኮኖሚ እንዲሆን፣ ኢንቨስትመንት መሳብ እንዲችል፣ 
ኢንቨስትመንት መምጣቱ ደግሞ ለልጆቻችን የሥራ ዕድል 
የሚፈጥር ለማድረግ ከሚል ታሳቢ ነው:: ምርትና ምርታማነትን 
ለመጨመር፣ ዘላቂ ኢኮኖሚያዊ ጥቅምንና አካታችነትን 
ለማረጋገጥ፣ ርቆን የቆየውን የኢኮኖሚ ትራንስፎርሜሽንን 
ማሳካት እንድንችል ከዓለም ጋር ሊወዳደር የሚችል የኢኮኖሚ 
ሥርዓት መገንባት መቻል አለብን::

 በዚህ ውስጥ ይህንን ለመፍጠር ሪፎርማችን ትልቅ ሚና 
ተጫውቷል:: ሪፎርሙ ጋ የሚመጣው ትንሽ የሆነው የአጭር ጊዜ 
ፈተና ግን ከሕዝባችን ጋር ተቋቁመን የምናልፍ ቢሆንም፤ ሕዝቡን 
ደግሞ ለፈተናው አሳልፈን አልሰጠነውም:: ምክንያቱም በርካታ 
ድጎማ አድርገናል:: ይህ የተደረገው ድጎማ ለአንድ ዓመት ብቻ 
በበጀት የተያዘው እስከ 400 ቢሊዮን ብር ነው:: ይህ ድጎማ ዜጎች 
ከዚህ ሪፎርም ጋር ተያይዞ የሚመጣውን ችግር እንዲቋቋሙ 
የሚደግፍ ይሆናል::      

አዲስ ዘመን፡- መንግሥት በነዳጅ ዋጋ ለውጥ 
ምክንያት በዜጎች ላይ የሚደርስ የኑሮ ተፅዕኖ ለመቀነስ 
እየወሰዳቸው ያሉ ርምጃዎች ቀጣይነታቸው ምን ያህል 
ነው? የሚወሰዱ ርምጃዎችስ ምን ይሆናሉ?

ፍጹም (ዶ/ር)፡- ሪፎርሙ አንድ የሚያደርገው ጥሩ ነገር 
ቢኖር በኢኮኖሚ ውስጥ ያሉ መዛባቶችን ማስተካከሉና የዋጋ 
ልዩነቶችን ተወዳዳሪ በማድረግ ኮንትሮባንድን፣ ሕገ ወጥነትን 
ይቀንሳል:: ለምሳሌ በእነ ወርቅና በመሳሰሉት ላይ እያየነው 
ያለውን አይነት ልዩነት ያመጣል:: ነዳጅም ቢሆን በቅርቡ 250 
ነዳጅ የጫኑ ተሽከርካሪዎች እንደተደበቁት አይነት አይሆንም:: 

ተወዳዳሪ የሆነ የነዳጅ ዋጋ ስለሚኖር ይህን እና ያንን ባቆይ የተሻለ 
ዋጋ አገኝ ይሆን? የሚለውን ግምት ስለሚቀንስ ኢኮኖሚውን 
ዘመናዊ ያደርገዋል:: 

ከዚያ በተጨማሪ የዲጂታል ሥርዓት በመዘርጋት አጠቃላይ 
የነዳጅ ግብይት ሥርዓቱን የተሻለ ቁጥጥር ማድረግ ያስችለናል:: 
ይህም አቅም እየተፈጠረ ይገኛል:: ለነዳጅ ማደያዎች፣ ለነዳጅ 
አንቀሳቃሾች እንዲሁም ከተጠቃሚዎች አኳያ ያሉ ሕገ ወጥነቶችን 
በማስተካከል የዲጂታል ሥርዓቱ የራሱን ሚና ይጫወታል:: 
በተጨማሪም ኢኮኖሚው ከሪፎርሙ ጋር በተያያዘ የሚያገኘው 
አንዱ ጥሩ ዕድል ተጨማሪ ኢንቨስትመንት እንዲመጣ፣ 
የመንግሥት ኢንቨስትመንት ውጤታማ እንዲሆን፣ አለአግባብ 
የምንሰጣቸው ድጎማዎች ውጤታማ ወደሆነ የታለመለት ድጎማ 
ይቀየርና ከዚያ የምንቆጥበው ገንዘብ ሌሎች መሠረተ ልማቶችን 
እድንሠራ ያስችላል:: ይህን ከማድረጉም በላይ የግብርና ምርትና 
ምርታማነት ላይ ኢንቨስት እንድናደርግ ተጨማሪ ዕድል 
ይሰጠናል:: የምርትና ምርታማነት መጨመር የዋጋ ንረትን 
ከማሻሻል አኳያ አጠቃላይ መዋቅራዊ ሆኖ የቆየውን የኢትዮጵያን 
የኢኮኖሚ ችግር ከመፍታት አንጻር ትልቅ ሚና ይኖረዋል:: 

ከዚያ አልፎ ግን አዲሱ የኢኮኖሚ ልማት አስተዳደር እሳቤ 
ብዝኃ ተጠቃሚነትን የሚያረጋግጥ መሆን አለበት የሚል በመሆኑ 
ዜጎች ኢንቨስተር በመሆን ተጠቃሚ እንዲሆኑ ያስችላል:: የሥራ 
ዕድል ተፈጥሮላቸውም በኢኮኖሚ ውስጥ ተሳትፈው ተጠቃሚ 
ይሆናሉ:: ይህን ማድረግ የማይችሉ ተጋላጭ የሆኑ ዜጎች ሥራ 
ለመሥራት ምናልባት የትምህርት ዝግጁነታቸው ያልፈቀደላቸው 
ደግሞ እንዳይጎዱ የታለመለት ድጎማ በነዳጅ ብቻ ሳይሆን 
በተለያየ ዘርፍ በማድረግ ማገዝ ነው:: 

በአጠቃላይ በልማት ውስጥ ከሚጋገረው ዳቦ ወይም ኬክ 
ላይ ሁሉም የሚገባውን እንዲያገኝ ነፃ የሆነ ሥርዓት የሚገነባ፣ 
ሕጋዊነትን የሚያሰፍን እንዲሁም ተጠቃሚነትና አካታችነት 
ያለው ነው:: ለዚህ ደግሞ በቅርብ ጊዜ የምናያቸው ነገሮች በጣም 
ጥሩ ማሳያ ናቸው:: አንዱን ብናነሳ እንኳ በመቶ ሺ የሚቆጠሩ 
ቤቶች ተሠርተው ለአቅመ ደካሞች እየተሰጡ ነው:: በትምህርት 
ቤቶች ውስጥ ደግሞ ወደ ዘጠኝ ሚሊዮን የሚሆኑ ተማሪዎች 
በቀን ሁለት ጊዜ እየተመገቡ ነው:: ሌሎችም በርካታ አካታችነትን 
የሚያረጋግጡ ሥራዎች እየተሠሩ ነው:: አጠቃላይ የመንግሥት 
የልማት እይታ ሰው ተኮር፣ ደሃ ተኮር እንደመሆኑ ቅድሚያ 
የሚሰጠው ለዜጎች ደኅንነት ነው:: የጋራ ብልፅግናን በማምጣት 
አካታች የሆነ ልማት ማረጋገጥ ነው:: ከዚህ አኳያ በርካታ 
ሥራዎች ወደፊት የሚሠሩ ይሆናል::     

አዲስ ዘመን፡- በአጠቃላይ የነዳጅ ማሻሻያው 
በኢኮኖሚ ላይ የሚኖረው እንድምታ ምን ሊሆን ይችላል?

ፍጹም (ዶ/ር)፡- ነዳጅ በኢኮኖሚ ውስጥ ወሳኝ ግብዓት 
እንደመሆኑ አንድ ምርት ሲመረት የግብዓት ዋጋ አለ፤ ለምሳሌ 
አንድ ኩንታል ስንዴ ሲመረት ግብዓት የሚሆነው ምርጥ ዘርና 
ማዳበሪያ ነው:: ከዚያ ደግሞ የሰው ጉልበት አለ:: ምርቱ ሲመረት 
የሚታረሰው በትራክተር ከሆነና የሚታጨደውም በኮምባይነር 
ከሆነ ነዳጅን ተጠቅሟል ብለን እናስባለን:: ምርቱ ገበያ እስኪደርስ 
ድረስ የሚጠቀመው ትራንስፖርት ስለሚኖር ነዳጅ የራሱ ድርሻ 
አለው ማለት ነው:: በዚህ ምክንያት ነዳጅ ላይ የሚኖረው የዋጋ 
ለውጥ በምርቱ ላይ የራሱን ለውጥ ሊያመጣ ይችላል::

የሚመጣውን አሉታዊ ተፅዕኖ መቋቋም እንዲቻል 
መንግሥት የራሱን የፖሊሲ ርምጃዎች የሚወስድ ይሆናል:: 
በአዎንታዊ ልናይ የምንችለው የቁጠባ ባሕልን ነው:: ለምሳሌ 
ነዳጅ በጣም በከፍተኛ ድጎማ የሚሸጥ በመሆኑ ከሌሎች አገሮች 
ጋር አጠቃቀማችንን ስናነጻጽር ውጤታማ አይደለም:: ምክንያቱም 
ቁጠባን መሠረት አናደርግም:: ስለዚህ አሁን የአጠቃቀማችንን 
ባሕል በከፍተኛ ሁኔታ የሚለውጠው ይሆናል ብለን እናስባለን:: 

ሌላው ግን እኛ የሌለንን ሌሎች ሀገሮች በስፋት ያላቸው 
የተፈጥሮ ሀብት ከዚህ ሔደን ያገኘነውን ዶላር ሁሉ ከፍለን 
ከማምጣት ይልቅ አማራጭ የኢነርጂ ምንጮችን በተለይ እኛ 
ያሉንን የኢነርጂ አማራጮችን ብናይ ዕድል ይሰጣል፤ ለዚህም 
ደግሞ ከነዳጅ መኪና ይልቅ ወደ ኤሌክትሪክ መኪና እየተሸጋገርን 
ነው:: ይህ ከነዳጅ ጋር የተያያዘ ነገር ያለንን የተፈጥሮ ሀብት ጥቅም 
ላይ እንድናውል ዓይናችንን የገለጠ ነገር ነው:: ይህ አዎንታዊው 
ጎን ነው ማለት ያስችላል:: 

በአጠቃላይ የነዳጅ ዋጋ ከዓለም ገበያ ዋጋ ጋር ተወዳዳሪ 
እንዲሆን በተወሰነ ደረጃ ድጎማ እየቀነስን የምንሔድበት አግባብ 
የአጭር ጊዜ አሉታዊ ተፅዕኖ ቢኖረውም ከአዎንታዊ ተፅዕኖ አኳያ 
ኮንትሮባንድን በተመለከተ ለአንዴና ለመጨረሻ ጊዜ ማስተካከል 
የሚያስችል ይሆናል:: ብሎም በኮንትሮባንድ መልክ ከሀገር 
እንዳይወጣ ያስደርጋል:: የአጭር ጊዜ ተግዳሮት ቢኖረውም 
በረጅም ጊዜ ግን ኢኮኖሚውን የበለጠ ተወዳዳሪ የሚያደርግ 
በመሆኑ በኢኮኖሚ ውስጥ አዎንታዊ ተፅዕኖ ያመጣል::  

አዲስ ዘመን፡- ስለሰጡን ሰፊ ማብራሪያ ከልብ 
እናመሰግናለን::

ፍጹም (ዶ/ር)፡- እኔም በጣም አመሰግናለሁ::

ግንቦት 30 ቀን 1933 ዓ.ም ተቋቋመ

አዲስ ዘመን

የኢትዮጵያ ፕሬስ ድርጅት ዋና ስራ አስፈጻሚ
ስልክ ቁጥር - 011-126-42-22

ኢሜል ፡- epa@press.et
ዋና አዘጋጅ

አንተነህ ኃ/ብርሃን ወ/መድህን 
አድራሻ 

ንፋስ ስልክ ላፍቶ ክ/ከ 
ወረዳ 06

የቤት ቁጥር 319
ኢሜይል - anteneh.hailebirhan@press.et

ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

የማስታወቂያ መቀበያ ክፍል
ስልክ ቁጥር - 011-156-98-73

ፋክስ - 011-126-58-12

ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

ማከፋፈያ :- ስልክ ቁጥር - 011-157-02-70

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et
       wendwesonshimelis@gmail.com 

የዜና ማዕከል ዋና አዘጋጅ 
ወርቁ ማሩ
Email:- workumaru2@gmail.com
የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  
• አልማዝ አያሌው

ስኬታማው የማክሮ 
ኢኮኖሚ ማሻሻያ ! ከገጽ 7 የዞረ



አስቴር ኤልያስ

ኢትዮጵያ ከቅርብ ዓመታት ወዲህ የሀገሪቱን 
ኢኮኖሚ ለማሳደግ በርካታ ለውጦችን ማካሔዷ 
የሚታወቅ ነው። ባለፉት ስድስት ወራትም ወደ 
ተሟላ ማክሮ ኢኮኖሚ ትግበራ በመግባት ዘርፈ ብዙ 
እንቅሥቃሴዎችን ስታደርግ ቆይታለች። ከዚሁ ጋር 
ተያይዞ በአሁኑ ወቅት በሀገሪቱ እየተካሔደ ስላለው 
የኢኮኖሚ ሪፎርምና ድጎማን በተመለከተ የፕላንና 
ልማት ሚኒስትር ፍጹም አሰፋ (ዶ/ር) ተከታዩን 
ማብራሪያ ሰጥተዋል። 

አዲስ ዘመን፡- የቅርብ ጊዜ የኢኮኖሚ ፖሊሲና 
የልማት አስተዳደር እይታዎችና መገለጫዎች ምንድን 
ናቸው? ባለፉት ዓመታት የተወሰዱ የኢኮኖሚ ሪፎርሞች 
በኢትዮጵያ ኢኮኖሚ ላይ ምን አይነት አንድምታ 
ነበራቸው? ውስንነታቸውስ ምን ነበር?

ፍጹም (ዶ/ር)፡- ባለፉት አምስት ዓመታት ውስጥ 
መንግሥት በኢኮኖሚ ፖሊሲዎች፣ በአጠቃላይ በልማት 
አስተዳደር፣ የኢኮኖሚ ማኅበራዊ ልማትን ጨምሮ ትልቅ 
የእይታ ለውጥ አድርጓል፤ ይህ የእይታ ለውጥ ፖሊሲዎችና 
እቅዶቻችን ላይ የተቀመጡ ነገሮችን ወደመሬት የማውረድ 
ሥራዎች ሲሰሩ ቆይተዋል። 

ከዚያ አኳያ ለምሳሌ ያህል የአስር ዓመቱን የልማት 
እቅድ ባነሳ፤ እቅዱን ተግባራዊ ማድረግ ከጀመርን አራት 
ዓመት ሆኖናል። ይህ የአስር ዓመት የልማት እቅድ በፊት 
ከምናውቃቸው እቅዶች በርካታ የተለየ ነገር አለው። ይህ 
የአስር ዓመቱ እቅድ የተለየ ከሚያደርገው ነገር ውስጥ አንዱ 
ልማትን ስናስብ በኢኮኖሚ ጉዳይ ብቻ ሰፊ የሆኑ እቅዶች፣ 
አቅጣጫዎችና የትኩረት መስኮችን ከማስቀመጥ ያለፈ ነው።

 ከዚህ በፊት ለሃያና ሰላሳ ዓመታት ያሳካናቸው ነገሮች 
ቢኖሩም፤ እንዳናሳካ ደግሞ መዋቅራዊ ማነቆ ሆነው የነበሩ 
በተለይ ከሥርዓታት እና  ከተቋማት ጋር የተያያዙ ያልተፈቱ 
ጉዳዮችም ነበሩ። ስለዚህም እነዚህን ማነቆዎች አቅደን 
ካልሠራን የምንፈልገውን ለውጥ ማምጣት እንችልም። 

ስለዚህ የሥርዓታት ግንባታ፣ የተቋማት ግንባታ፣ 
የፍትህ ሥርዓትን እንዲሁም ዘላቂ ሰላም ግንባታን አጠቃላይ 
በኢኮኖሚ እና ማሕበራዊ ልማት ውስጥ ጠቃሚ የሆኑ 
ጉዳዮች ላይ ትኩረት አድርጎ መስራት ያስፈልጋል። እነዚህ 
ጠቃሚ እቅዶች  የዜጎችን እኩል ተጠቃሚነት፣ የተጋላጭ 
ዜጎችንም እንዲሁ ትኩረት በመስጠት ላይ ያተኮሩ ናቸው። 
እነዚህ ጉዳዮች በአስር ዓመቱ እንደትኩረት አቅጣጫ 
ከኢኮኖሚ እድገት፣ ምርትና ምርታማነትን ከማሳደግ ከሚሉ 
ከተለመዱ ኢኮኖሚያዊ እሳቤዎች በተጨማሪ የተያዙ ናቸው።

በዚህም ምክንያት አጠቃላይ የፖሊሲ አቅጣጫችን 
የልማት እቅድ አስተቃቀዳችን፣ ያንን የልማት እቅድ መሬት 
ላይ የምናውርድበት መንገድ በአጠቃላይ ስንገልጸው ብዝኃ 
ዘርፍን መሠረት ያደረገ ነው። ከኢኮኖሚ ዘርፍም ብናይ 
የሆነ ዘርፍ የሚመራው የኢኮኖሚ እድገት ሳይሆን ብዝኃ 
ዘርፍ ነው። በዚህ ውስጥ ለምሳሌ አምስት የኢኮኖሚ ዘርፎች 
ዋና የኢኮኖሚ እድገት ምንጮች ተብለው መመረጣቸውን 
እናስተውላለን። 

እነዚህም ግብርና፣ ማኑፋክቸሪንግ፣ ማዕድን፣ ቱሪዝም 
እና ዲጂታል ኢኮኖሚ ናቸው። ከአንድ ዘርፍ ከሚመራው 
የኢኮኖሚ እይታ ብዝኃ ዘርፍ መሆን የቻለ ነው። ከዚያ 
በተጨማሪ በኢኮኖሚ ውስጥ በአብዛኛው ከዚህ ቀደም 
የነበረው የኢኮኖሚ ተግዳሮታችን በተዋናያን መካከል 
ሚዛናዊነት አልነበረም። ሁሉም የሚገባውን ቦታ ያልያዘበት 
ጊዜ ነበር። በዚህም ምክንያት ያስመዘገብናቸው የኢኮኖሚ 
እድገቶችና የሔድንበት መንገድ ከፍተኛ የሆነ የማክሮ 
ኢኮኖሚ መዛባት አምጥቷል። አንዱ መገለጫ መንግሥት 
በኢኮኖሚ ውስጥ ትልቁን ድርሻ መውሰዱ ነበር።

መንግሥት የሚሰራቸው የመሠረተ ልማት ዝርጋታዎች 
አስፈላጊ ናቸው። እነዚያ በአብዛኛው ይመነጩ የነበረው 
ከኮንሥትራክሽን ዘርፍ ነው። በዚያው መጠን የግሉ ዘርፍ 
ደግሞ በከፍተኛ ሁኔታ የተጎዳበት ነው። መጫወት ያለበትን 
ሚና እንዳይጫወት  አስቻይ ሁኔታ ከመፍጠር አኳያ ክፍተቶች 
የነበሩበት ነው። ስለዚህ ሌላው የተቀበልነው የኢኮኖሚ 
ልማት አስተዳደርና የፖሊሲ እይታ ለውጥ በኢኮኖሚ ውስጥ 
ከብዝኃ ዘርፍ በተጨማሪ ብዝኃ ተዋናይ የሚለውን አዲስ 
የእይታ ለውጥ ነው።

አዲስ ዘመን    ሐሙስ ጥር 8 ቀን 2017 ዓ.ም

ፖለቲካና ወቅታዊ

ወቅታዊ እንግዳ
ገጽ 6

ወደ ገጽ 7 ዞሯል

“የኢኮኖሚ ሪፎርሙ የአጭር ጊዜ ተግዳሮቶች ቢኖሩትም 
በቀጣይ ሀገሪቱን በዓለም ደረጃ ተወዳዳሪ የሚያደርጋት ነው” 

ከዚያ በተጨማሪ ለለውጡ ራሱ ምክንያት ከሆኑ ነገሮች 
ውስጥ አንዱ በኢኮኖሚ እድገታችንም ሆነ በልማት እድገት 
በሒደትም ይሁን በውጤት ዜጎች እኩል ተጠቃሚ ያልሆኑበት 
ሁኔታ ነበር። በዚህም የተጠቃሚነት ጥያቄዎች በጣም ሰፊ 
ነበሩ። ጥያቄው አልፎም ወደፖለቲካ ጥያቄ በማደጉ ምክንያት 
ለለውጡ መነሻ ሊሆን ችሏል። ከዚህ አኳያ እቅዳችንም 
ሆነ ፖሊሲያችን ብዝኃ ተጠቃሚ በሚል ወደ አዲስ እይታ 
አድጓል። በእቅድም ይሁን በተግባር የኢኮኖሚ ልማቱ 
ተጠቃሚዎችን አካታች ያደረገ እንዲሆን ታሳቢ ተደርጓል። 
ይህ አዲስ የፖሊሲ እይታ፣ አዲስ የልማት አስተዳደር እይታ 
ነው። 

አዲስ ዘመን፡- አሁን ላይ እየተተገበሩ ያሉት 
የኢኮኖሚ ፖሊሲዎች እና የልማት አስተዳደር ሥራዎች  
መዋቅራዊ ማነቆዎችን ለመፍታት ምን አስተዋጽኦ 
ይኖራቸዋል?  

ፍጹም (ዶ/ር)፡- ትልቁ የኢትዮጵያ የረጅም ጊዜ 
የኢኮኖሚ ልማት፤ አጠቃላይ የልማት ጉዞ ማነቆ የነበሩት 
የኢኮኖሚ ፖሊሲዎቻችን የተገበርናቸው ፖሊሲዎች 
ያላሳኩልን ነገሮች ውስጥ አንዱ መዋቅራዊ ሽግግር 
አለማሳካታቸው ነው። ይህን ለመፍታት ትልቅ ትኩረት 
ተሰጥቶት የተቀመጠበት አንዱ ገፊ ምክንያት ከዚህ 
በፊት ያስመዘገብናቸው የልማት ሥራዎች ለምን ውጤት 
አላስገኙም? የሚለው ጥያቄ ነው። 

ከዚህ በፊት የነበሩት የሀገራችንን ኢኮኖሚ ፖሊሰዎች  
በፈለግነው ደረጃ ሊያሻግሩልን አልቻሉም። ለዜጎችም የሚሆን 
የጋራ ብልጽግና ማረጋገጥ አልቻሉም። ለዚህ አለመሳካት 
ምክንያት የሆነው ደግሞ የሥርዓታት ጉድለታችን ናቸው። 
እነዚህ መዋቅራዊ ጉድለቶቻችን በፖሊሲዎች፣ በሕጎችና 
በአሰራር የሚገለጹ በርካታ ችግሮች የነበሩባቸው ናቸው። 

ከዚህ አኳያ ከአስር ዓመቱ እቅድ ጋር አብሮ ለአስር 
ዓመቱ ትግበራ አስቻይ ሁኔታ የሚፈጥር የመጀመሪያው 
ምዕራፍ የሀገር በቀል የኢኮኖሚ ማሻሻያ ተግባራዊ ተደርጓል። 
በዚህ የሀገር በቀል የኢኮኖሚ ማሻሻያ ምዕራፍ አንድ ከማክሮ 
ኢኮኖሚ ሪፎርሞች ከዘርፎች ምርታማነትና ተወዳዳሪነትን 
ከሚጨምሩ ሪፎርሞች እኩል የመዋቅራዊ ጉዳዮች በጣም 
ትልቅ ቦታ ተሰጥቷቸዋል። እነዚህም ኢኮኖሚያችንን የበለጠ 
ዘመናዊ ማድረግ እና ለውድድር ክፍት ማድረግን የያዙ 
ናቸው። ከዚህ በፊት 50 እና 60 ዓመታት ያስቆጠሩ  ሕጎች 
ነበሩን፤ የንግድ ሕጋችንን ጨምሮ ከዚያም መለስ ያሉ አዋጆች 
በርካታ ነበሩ። ለምሳሌ የኢንቨስትመንት አዋጅ አንዱ ነው። 

በዚህ በመጀመሪያ ምዕራፍ ሀገር በቀል የኢኮኖሚ 
ማሻሻያ ላይ ወደ 80 የሚጠጉ ሕጎች ተቀይረዋል። ከዚያ 
በተጨማሪ በርካታ አሰራሮች ተከልሰዋል፤ አገልግሎት 
የምንሰጥበት መንገድ የአንድ መስኮት አገልግሎት ከመስጠት 
ጀምሮ የንግድና ኢንቨስትመንት ከባቢ የተሻለ ለማድረግ 
የተሰሩ ሥራዎች አሉ። 

ከዚያ በተጨማሪ የማክሮ ኢኮኖሚ ሪፎርም ብንመለከት 
ከገቢ ጀምሮ የገቢ ታክስ ፖሊሲዎችን እና የታክስ 
አስተዳደርን የሚያሻሽሉ በርካታ ሥራዎች ተሰርተዋል። 
ለምሳሌ ዲጂታላይዝ ከማድረግ አኳያ ታክስ ወይም ግብርን 
በኢንተርኔት ማሳወቅ ኢ-ፋይሊንግ የሚባለውን ጨምሮ 
ብዙ ሥራ ተሰርቷል፡። ክፍያንም በዚያ መልኩ መፈጸም 
በመቻሉ ለውጥ መምጣት ችሏል። የመንግሥት አጠቃላይ 
ግዥን ዲጂታላይዝ በማድረግ የመንግሥት ክፍያ ሥርዓት 
ከ95 በመቶ በላይ ሆኗል። ቀደም ሲል ቼክ የሚፈርምና በካሽ 
የሚከፈል እንደነበር ይታወቃል። በአሁኑ ወቅት ግን እሱ ሁሉ 
ዲጂታላይዝ መሆን ችሏል። 

ከዚያ በተጨማሪ የዲጂታል ኢኮኖሚው በራሱ የእድገት 
ምንጭ ሆኖ እያለ በኢኮሚ ውስጥ ተጨማሪ ቅልጥፍናን 
በመጨመር እና አስቻይ ሁኔታን በመፍጠር በርካታ እድል 
የፈጠረ ነው። ከዚያ አኳያ ዲጂታል ዘርፉ ካልነበረበት 
ወደነበረበት በዚህ የሪፎርም ሥራ መምጣት ችሏል። በዚህም 
ምክንያት በኢኮኖሚው ውስጥ ቅልጥፍና ጨምሯል። የሥራ 
ከባቢውም የተሻለ ሆኗል። ብልሹ አሰራሮችን ከመፍታት 
አኳያ የራሱ ሚና ተጫውቷል። እናም መዋቅራዊ ማነቆዎችን 
የሚፈቱ በርካታ የሪፎርም ሥራዎች ከፖሊሲ፣ ከሕግና 
ከአሰራር ጀምሮ ተሰርተዋል። 

ለምሳሌ ይህ በጭራሽ ሊታሰብ አይችልም የተባለላቸው 
የመንግሥት የልማት ድርጅቶች ለውጥ ማምጣት ችለዋል። 
ለምሳሌ እንደ ኢትዮ-ቴሌኮም አይነቶች ትልቅ የገቢ ምንጭ 

ለመንግሥት የሚያመጡ  በመሆናቸው ሞኖፖሊ ሆኖ 
እንዲቀጥሉ ፍላጎት ነበር። ዘርፉ ግን የተሻለ አገልግሎት 
ለማሳለጥ ትልቅ ሚና የሚጫወት በመሆኑ ለዜጎችም የተሻለ 
አገልግሎት መስጠት እንዲቻልና ተደራሽነቱንም ለማስፋት 
ሊበራላይዝ ተደርጎ ለውድድር ክፍት ሆኗል። 

በዚህም ምክንያት ተጨማሪ የቴሌ ኦፕሬተር ገብቶ 
እየሰራ ነው። ከዚያም በተጨማሪ አሁን ኢትዮ-ቴሌኮም 
ድርሻዎቹን በአዲሱ የካፒታል ገበያ ላይ ለሕዝብ ይፋ 
አድርጓል። ዘርፉ የረጅም ዘመን የሀገራችን ሀብት ከመሆኑ 
ጋር ተያይዞ የምንኮራበትም ተቋም ነው። ለኢትዮጵያውያን 
የአስር በመቶ የአክስዮን ገበያ እንዲሸጥ ተወስኗል። ስለዚህ 
የመንግሥት የልማት ድርጅቶች ውጤታማ፣ ተወዳዳሪና 
ትርፋማ ከማድረግ አኳያ ትልቅ መደላድል የፈጠረ ሪፎርም 
ነው የተሰራው። 

አዲስ ዘመን፡- የኢኮኖሚ ስብራቶቻችንን ለማከም 
እነዚህ ሪፎርሞች ምን አይነት አስተዋጽኦ ነበራቸው? 
የተወሰዱ ዋና ዋና እርምጃዎች ምንድን ናቸው? የተገኙ 
ውጤቶችስ ምንድን ናቸው? 

ፍጹም (ዶ/ር)፡- ባለፉት አምስት ዓመታት በተለያየ 
ጊዜ በምዕራፍ ከፋፍለን ሪፎርሞችን ስናደርግ ቆይተናል። 
በመጀመሪያው ምዕራፍ በተደረጉ ሪፎርሞች የተገኙ ውጤቶች 
አሉ። በፊሲካል በኩል ማክሮ ላይ የመንግሥት ገቢን 
ከማሳደግ፤ የመንግሥትን የወጪ አስተዳደርን ውጤታማ 
ከማድረግ አኳያ፣ ፕሮጀክቶች ውጤታማና አዋጭ ሲሆኑ ብቻ 
ወደተግባር እንዲገቡ ከማድረግ አኳያ፣ ድጎማ ውጤታማ 
የሆነ ድጎማ መሆን እንዲችል ለሁሉም ለሚያስፈልገውም ሆነ 
ለማያስፈልገው ከሚሰጥበት ወደታለመለት ድጎማ እንዲመጣ 
የተደረጉ ሥራዎች አሉ። በዚህም በከፍተኛ ሁኔታ ገቢ  
ጨምሯል። 

ለምሳሌ በ2010 ላይ የኢትዮጵያ ገቢ የነበረው 176 
ቢሊዮን ብር አካባቢ ነው። እሱ አኃዝ አሁን አድጎ በ2016 ላይ 

ከ500 ቢሊዮን ብር በላይ ገቢ ነበር። ባለፉት አራትና አምስት 
ዓመታት ውስጥ ገቢው 200 ቢሊዮን ብር ካልሞላበት 500 
ቢሊዮን ብር ላይ መድረስ ችሏል። ለዚህ ጥሩ ማሳያ ሊሆን 
የሚችለው አዲስ አበባ ከተማ አስተዳደር ብቻውን ዘንድሮ 
ያቀደው ገቢ 230 ቢሊዮን ብር ነው። ይህ 2010 ላይ እንደሀገር 
ካገኘነው ገቢ በላይ ነው። ይህ በዚህ ማሻሻያ በገቢ በኩል 
የታየው ትልቅ እምርታ ነው። 

ከእዳ አስተዳደር አኳያ ኢኮኖሚያችን ያጋጠመውን 
የማክሮ ኢኮኖሚ መዛባት ምንጭ ከሆኑ ዋና ጉዳዮች ውስጥ 
አንዱ ልማታችንን ፋይናንስ ያደረግንበት ያለፉት አስር እና 
አስራ አምስት ዓመታት ከፍተኛ የእዳ አዘቅት ውስጥ የከተተን 
ነበር። ስለዚህ ሪፎርሙ አንድ ያደረገው ነገር ቢኖር ምንም 
ተጨማሪ ብድር እንዳንበደር፣ ያለንን እየከፈልን እንድናቃልል፤ 
ከዚያ በተጨማሪ ግን በዓለም አቀፍ ደረጃ በሚኖሩ ድርድሮች 
የእዳ ሽግሽግ እንድናገኝ ሲሆን፣ በዚህ መልኩ የተሰራው ሥራ 
በከፍተኛ ሁኔታ ውጤት አምጥቷል። 

የእዳ ጫና መጠናችንም ቀንሷል። አሁን የኢትዮጵያ 
የውጭ እዳ ከሀገራዊ ጥቅል ምርት (ጂዲፒ) አኳያ 13 ነጥብ 
ሰባት ነው። ይህ 13 ነጥብ ሰባት በመቶ የደረሰው ከ30 በመቶ 
ቀንሶ ነውና ትልቅ ውጤት ነው። በቅርቡም በሁለተኛው 
ምዕራፍ ኢኮኖሚ ማሻሻያ ፕሮግራም የተሟላ የማክሮ 
ኢኮኖሚ ማሻሻያ ጨምሮ በውጭ ምንዛሪ አስተዳደርና 
በአጠቃላይ በውጭ ምንዛሪ ገበያችን ላይ ትልቅ ለውጥ ያመጣ 
ሥራ ተሰርቷል። 

የስድስት ወር ውጤትን ብናይ በጣም ትልቅ እምርታ 
የተስተዋለበት ሲሆን፣ ኤክስፖርታችን በከፍተኛ ሁኔታ 
አድጓል። በተለይ ቡና እና ወርቅን ብንወስድ ያስመዘገቡት 
ከፍተኛ ውጤት ነው። ዘንድሮ በስድስት ወር ብቻ የተመዘገበው 
የኤክስፖርት ውጤት አምና በዓመት ውስጥ ካስመዘገብነው 
ጋር ተቀራራቢ ነው። ወርቅን ብንመለከት በጣም ከፍተኛ 

ፎ
ቶ

፡-
 ገ

ባቦ
 ገ

ብ
ሬ

- ፍጹም አሰፋ (ዶ/ር)
የፕላንና ልማት ሚኒስትር

“የኢኮኖሚ ሪፎርሙ የአጭር ጊዜ ተግዳሮቶች ቢኖሩትም...

እምርታ ያሳየ ነው። ይህም በኢኮኖሚው ውስጥ የነበረውን 
መዛባት የምንላቸውን የዋጋ አለመስተካከልን በማስተካከላችን 
የመጣ ለውጥ ነው። ይህ ውጤት መምጣት የቻለውም 
ኮንትሮባንድ በከፍተኛ ሁኔታ በመቀነሱ ነው። አዲስ ቡና 
እንኳ ሳይመረት ከራሚው ቡና በሙሉ ወደማዕከላዊ ገበያ 
እንዲመጣ ያደረገ ለውጥ ነው። ይህ የሆነው በሪፎርሙ 
በተወሰዱ እርምጃዎች አማካይነት ነው። 

የውጭ ምንዛሬ አስተዳደራችን በገበያ እንዲመራ 
በመደረጉ ምክንያት ገበያ ላይ ያለው የውጭ ምንዛሬ መጠን 
ልውውጡ በጣም የተሻለ እንዲሆን አድርጓል። የኢትዮጵያ 
የባንኪንግ ዘርፍ ውስጥ የውጭ ምንዛሬ ግብይትና አጠቃላይ 
ግዥና ሽያጭን ብንመለከት አሁን ከሚሸጡት የሚገዙት 
በጣም በልጦ ትርፍ ጭምር አላቸው። በባንክ ኢንዱስትሪ 
ውስጥ ትርፍ ያለው በተደረገው ሪፎርም ምክንያት 
ለመጀመሪያ ጊዜ ነው። እሱ ብቻ ሳይሆን አጠቃላይ የውጭ 
ምንዛሪ ክምችታችን ወደ 200 በመቶ ጨምሯል። ይህ በጣም 
ትልቅ እምርታ ነው። 

በሌላ በኩል የንግድና ኢንቨስትመንት ከባቢን የተሻለ 
ማድረግ ያስቻለ ትልቅ ሪፎርም ነው። የውጭ ቀጥተኛ 
ኢንቨስትመንትን ብንወስድ በጣም ከፍተኛ ተግዳሮትን 
ያስቀረ ሪፎርም ነው። ከዚህ በፊት ኢንቨስተሮች ኢትዮጵያ 
ውስጥ ትልቁ አድርገው የሚያነሱት ከውጭ ምንዛሪ ጋር 
ተያይዞ ያለውን የአስተዳደር ጉዳይን ነው።፡ 

የውጭ ምንዛሪ የተዘጋ በመሆኑና በመንግሥት የሚወሰን 
የነበረ በመሆኑ ያገኙትን ትርፍ እናት ኩባንያቸው ዘንድ 
ወይም አገራቸው መመለስ ቢፈልጉም አይችሉም ነበር። 
ይህ ሌላ ኢንቨስተር ወደሀገራችን እንዳይመጣም ማነቆ ሆኖ 
ቆይቷል፤ ከዚህ የተነሳ የሥራ እድል አይፈጠርም፤ ምርትና 
ምርታማነትም አይጨምርም። ስለዚህ በአሁኑ ወቅት ይህንን 
የፈታ ትልቅ ሪፎርም ተደርጓል።

ግብዓት በማምጣት ላይ ላሉ ኢንዱስትሪዎች ለግብርና፣ 
ለማኑፋክቸሪንግና ለሌሎችም ዘርፎች ትልቁ ማነቆ የውጭ 
ምንዛሪ እጥረት ነበር። በአሁኑ ወቅት ግን በገበያ ላይ መሻሻል 
መጥቷል ማለት ይቻላል። 

በአጠቃላይ መዋቅራዊ የሆኑ የሕግና የፖሊሲ ማሻሻያዎች 
ስንመለከታቸው በርካታ ለውጦችን አምጥቷል። ይሁንና 
ሪፎርም ሲደረግ በጣም መልካም ነገር ብቻ አለው፤ ምንም 
አይነት ተግዳሮት አያመጣም የሚል እይታም እንዳይኖር 
እፈልጋለሁ። 

ከዚህ አኳያ የምጠቀሰው ይህ ሪፎርም ሲደረግ ለአጭር 
ጊዜ ቆንጠጥ የሚያደርግ ሕመም ሊኖር ይችላል። ይህም 
በየቤቱ ሊገባ የሚችል ተግዳሮት ማለት ነው። እሱ ተግዳሮት 
ከዋጋ ንረት ጋር የተያያዘ ሲሆን፣ በአንዳንድ ሸቀጦች ላይ 
ለውጥ ሊኖር ይችላል። ይህንን ደግሞ መንግሥት ዝም ብሎ 
አላለፈም። እናም ይህ ሪፎርም ሀገር በቀል ነው የምንልበት 
አንዱ እና ወሳኝ የሆነው አመላካች ነገር ሪፎርሙን ስናደርግ 
የሚጎዱ ዜጎች መንግሥት ዝም ብሎ አይመለከታቸውም። 
እንዲያውም የሔድነው የተሻለ ድጎማ መስጠት አለብን 
ወደሚል ነው። በዚህም ምክንያት ወደ 400 ቢሊዮን የሚጠጋ 
ብር በዓመቱ ለድጎማው በበጀት ተመድቧል።

በዚህ ውስጥ የማዳበሪያ ድጎማ በዓመት 87 ቢሊዮን ብር 
እንሰጣለን። ምክንያቱም በዶላር የሚመጣ በመሆኑ የዶላር 
ዋጋ በሚጨምር ጊዜ ማዳበሪያው ሲመጣ ውድ ይሆናል። 
አርሶ አደሩ ያንን ማዳበሪያ ገዝቶ የሚጠቀምበት አቅሙ ያነሰ 
ስለሚሆን በዚያው መጠን ምርትና ምርታማነት እንዳይጎዳ፣ 
ገበያ ውስጥ የሚገባ ምርት እንዳይቀንስና ተጠቃሚው ዘንድም 
ተግዳሮት እንዳይፈጥር በማሰብ ነው። ከዚህ በተጨማሪ 
መድኃኒትና ዘይትም ይደጎማል።

በሌላ በኩል ደግሞ ዝቅተኛ ተከፋይ የሆኑ የመንግሥት 
ሠራተኞችን ታሳቢ ያደረገ በተለይ ለዝቅተኛው ተከፋይ እስከ 
300 በመቶ ጭማሪ ያደረገ ሥራ ተሠርቷል። ወደ 90 ቢሊዮን 
ብር የሚሆን ገንዘብ ለአጠቃላይ የመንግሥት ሰራተኞች እንደ 
ድጎማ ሊቆጠር የሚችል የደመወዝ ማሻሻያ ተደርጓል።

ሌላው ከዚህ በፊትም ሲደረግ የነበረና መንግሥት 
በትልቁ ድጎማ እያደረገ ያለው የነዳጅ ድጎማን የሚመለከት 
ነው። ለዚህም 100 ቢሊዮን ብር ለነዳጅ ድጎማ በጀት በመያዝ 
ነዳጅንም በዚያው መጠን የሚደጎም ይሆናል። 

አዲስ ዘመን፡- መንግሥት ነዳጅን ላለፉት 
ዓመታትም እየደጎመ እንደመጣ ይታወቃልና 
የኢትዮጵያ የነዳጅ ገበያ ከዓለም አቀፍ ገበያ አንጻር 
ምን ይመስላል? 

ፍጹም (ዶ/ር)፡- የኢትዮጵያ የነዳጅ ገበያ ነዳጅ 
በየትኛውም ሁኔታ በዶላር የሚተመን በመሆኑ ዓለም አቀፍ 
ዋጋው ይታወቃል። የነዳጅ የዓለም አቀፍ ዋጋ አሁን ኢትዮጵያ 

ከምትሸጥበት ከፍ ያለ ነው። ለምሳሌ የቤንዚንና ነጭ ናፍጣ 
ብናይ፤ ቤንዚን ወደ 20 ብር እኛ ከምንሸጥበት ብልጫ ያለው 
ነው። እንዲህም ሲባል መንግሥት በእያንዳንዱ ሊትር 20 
ብር እየደጎመ ነው ማለት ነው። በዓለም አቀፍ ደረጃ ቤንዚን 
በሊትር እየተሸጠ ያለው ከ122 ብር በላይ ነው። መንግሥት 
በነጭ ናፍጣ በእያንዳንዱ ሊትር 26 ብር እየደጎመ ይገኛል። 
ከዓለም አቀፍ ዋጋ አኳያ የኢትዮጵያ የነዳጅ ዋጋ በቤንዚንም 
ሆነ በነጭ ናፍጣ ያነሰ ነው። 

ዓለም አቀፍ ዋጋውን ካየን አልቀረ ጎረቤት የሆኑትን 
የአፍሪካ ሀገሮችን ለአብነት መጥቀስ ቢያስፈልግ ነዳጅ 
የሚሸጡት በኢትዮጵያ ከሚሸጥበት ከ50 እስከ መቶ በመቶ 
በላይ ጭማሪ አድርገው ነው። በቅርባችን በምትገኝ ጎረቤት 
ሀገር ነዳጅ የሚሸጠው ከእኛ በእጥፍ ብልጫ ኖሮት ነው። 

አዲስ ዘመን፡- ባለፉት ዓመታት ሀገራችን 
የተከተለችው የነዳጅ ገበያ ሥርዓት በተለይ ነዳጅ 
የሚቀርብበት ዋጋ በመንግሥት የሚወሰንና በከፍተኛ 
ሁኔታ የሚደጎም መሆኑ ምን አይነት አዎንታዊና 
አሉታዊ ተጽዕኖ ፈጥሯል? በአጠቃላይ የኢትዮጵያ 
የነዳጅ ገበያ ዋና ዋና ችግሮች ምን ምንድን ናቸው?

ፍጹም (ዶ/ር)፡- መንግሥት ነዳጅን በዓለም ዋጋ 
ባለመልቀቁና ልደጉም ብሎ በመወሰኑ ምክንያት በአጠቃላይ 
ስናየው እንደ መንግሥት ሀገር ላይ የፈጠረው ጫና ቀላል 
የሚባል አይደለም። 

በ2014 በጀት ዓመት መጨረሻ አካባቢ የነዳጅ ጉዳይን 
የታለመለት እናድርግ ለማለት እስክንወስን ድረስ ባሉት 
ዓመታት ሲጤን በነዳጅ ድጎማ ምክንያት የነበረው እዳ 
ወደ 197 ቢሊዮን ብር ነው። ይህ የሆነው መንግሥት 
ነዳጅን በዓለም ዋጋ እንዲሸጥ ባለማድረጉ ምክንያት ነው። 
ይህን የነዳጅ ድጎማ የታለመለት እናድርግ ሲባል ዝቅተኛ 
ገቢ ያላቸው፣ ተጋላጭ የሆኑ ዜጎች በትክክልም መደጎም 
እንዳለባቸው ከግምት ውስጥ በማስገባት ነው። ከዚህ አንጻር 
የሕዝብ ትራንስፖርትም መደጎም አለበት። 

የውጭ ዜጎችን ጨምሮ የውጭ ተቋማትን ሁሉ ሳይቀር 
በጥቅሉ ከሀገራችን ከምትገኝ በጀት ላይ ነዳጅን መደጎም 
ነዳጅ የሚያመርቱ ሀገራት እንኳ ያላደረጉት ጉዳይ ነው፤ 
እነርሱ በዓለም ዋጋ እየሸጡ እኛ ባነሰ መሸጣችን በትክክል 
ኢኮኖሚውን እየመራን እንዳልሆነ አንድ አመላካች ነገር ነው 
በሚል የነዳጅ ድጎማ የታለመለት መደረግ አለበት ተባለ። 
ይህን የነዳጅ እዳን በማስተካከል ወደ 56 ቢሊዮን ብር 
አካባቢ እንዳደረስን የተሟላ የማክሮ ኢኮኖሚ ማሻሻያው 
ሊመጣ ችሏል። 

ይህ ወደ ነሐሴ አካባቢ በሚደረግበት ጊዜ አንዴ ገዝተን 
የነበረው ነገር ግን ወደ ሀገር ውስጥ ያልገባ ነዳጅ ለዚያ ክፍያ 
የሚሆን በዶላሩ ዋጋ መቀየር ምክንያት ወደ 138 ቢሊዮን ብር 
ተጨማሪ ገንዘብ ጠየቀ። እዳው 56 ቢሊዮን ብር ከደረሰ 
በኋላ እየቀነሰ ወደታለመለት የነዳጅ ድጎማ ገብቷል።

ይህ የተሟላ የማክሮ ኢኮኖሚ ማሻሻያ ደግሞ በሚመጣ 

ጊዜ መከፈል ያለበት የነዳጅ እዳ አለ፤ የሚከፈለው ደግሞ 
በዶላር ነው። ከዚያ አኳያ በለውጡ ምክንያት ወደ 
138 ቢሊዮን የሚጠጋ ብር በእዳ መልክ መጣ። ይህም 
የሚታሰበው ከበጀት ነው። 

ይህ ሆኖ ሪፎርም ከተደረገበት እስከዛሬ ድረስ አምስትና 
ስድስት ወር ብቻ ወደ 72 ቢሊዮን ብር ድጎማ ተደርጓል። 
እሱ በመደረጉ ምክንያት በአጠቃላይ ከነዳጅ ጋር በተያያዘ 
ከ270 ቢሊዮን ብር በላይ በእዳነት ወደመንግሥት የመጣ 
አለ ማለት ነው። ይህ በአጠቃላይ እንደመንግሥት ከነዳጅ 
ጋር ብቻ በተያያዘ የሚወጣ ወጪ ወይም እንደ እዳ የሚያዝ 
ነው። አስቀድሜ እንዳልኩት በድጎማ የተላለፈ 72 ቢሊዮን 
ብር በአምስት ወር የመጣውን ጨምሮ ማለት ነው። 

በአጠቃላይ ነዳጅን ያስተዳደርንበት መንገድ መንግሥት 
ላይ ትልቅ ጫና እና ተግዳሮት አምጥቷል። ከዚህ አኳያ 
ለምሳሌ ድጎማ አድርገናል፤ ግን ደግሞ ድጎማው ውጤታማ 
ነበር? ወይ ተብሎ ቢጠይቅ ከቅሬታዎች የጸዳ አልነበረም። 
ለምሳሌ ድጎማ በደንብ ባደረግነው በሕዝብ ማመላለሻ 
ትራንስፖርት ላይ ድጎማው የሚሰጠው ለመኪናዎቹ በመሆኑ 
ምክንያት ዜጎች ያንን አገልግሎት ሊጠቀሙ በሚሄዱበት 
ጊዜ የተወሰኑት መኪናዎች በወሰዱት ድጎማ መጠን ታሪፍ 
ቀንሰው የሠሩ ቢሆንም በጣም ብዙ ቅሬታዎች ነበሩ። በዚህ 
ጉዳይ ግምገማ አድርገናል። ግምገማ ስናደርግ ውጤታማ 
የሆነ የዜጎችን በተለይ ብዙሃን ትራንስፖርት የሚጠቀሙ 
ዜጎችን መንግሥት በሰጠው ድጎማ መጠን ተጠቃሚ ማድረግ 
አልተቻለም። 

በተለይ ታክሲዎችና የሕዝብ ማመላለሻ ሀገር አቋራጮች 
ዋጋ በተፈለገው መጠን በትክክል ሲያገለግሉ አልነበረም። 
በእርግጥ የመንግሥትን የእዳ ጫና ለመቀነስ አስቀድሜ 
ባልኩት መሠረት የተጫወተው ሚና ይኖራል። 

ሌላው ነዳጅ ወደታለመለት ድጎማ ሲገባ ከኮንትሮባንድ 
አኳያ የተቀመጠ ዓላማ ነበር፤ አስቀድሜ እንደገለጽኩት ነዳጅ 
የጎረቤት ሀገሮች ዋጋ አሁን ባለንበት ሁኔታ እንኳ ከእኛ ሀገር 
ከ50 እስከ 100 በመቶ በላይ ይጨምራል። በዚህ መልክ 
ዝቅ ያለ ዋጋ ከሚሸጥበት በኮንትሮባንድ መልክ ወደጎረቤት 
ሀገሮች ይሔዳል። ኢትዮጵያ ካላት ላይ ቀንሳ በየዓመቱ 
በአማካይ አራት ቢሊዮን ዶላር ነዳጅ ትገዛለች። ለጎረቤት 
ሀገር ደግሞ በኮንትሮባንድ መልክ ይሄዳል። 

ሀገራችን በዚህ ያህል የነዳጅ ግብይት ሥርዓታችን 
በመንግሥት የሚመራ የገበያ ዋጋ ትመና የመሳሰሉት ለገበያው 
ያልተለቀቀ በመሆኑ ምክንያት በብዙ መንገድ እየተጎዳች ነበር 
ማለት ይቻላል። ኮንትሮባንዱንም ማስቀረት አልተቻለም 
ነበር። ጎረቤት ሀገሮች ነዳጅ በሊትር የሚሸጡት ከእኛ በበለጠ 
ዋጋ ነው። ሰው ለማትረፍ ሲል ደግሞ ነዳጁን በኮንትሮባንድ 
መልክ ያንቀሳቅሳል። ስለዚህ የነዳጅ ግብይታችን ውጤታማ 
ባለመሆኑ ምክንያት የሀገራችን ሀብት በኮንትሮባንድ 
ወደጎረቤት ሀገሮች እየሔደ ይገኛል።

ከዜጎች ባህሪ አኳያ እንኳ ስናየው ዜጎች ነዳጅ በድጎማ ወደ ገጽ 5 ዞሯል

የሚሸጥ በመሆኑ በቁጠባ ከመጠቀም እና ያንን ባሕልና ባህሪ 
ከማጎልበት አኳያ ትልቅ ክፍተት አለ። በዘፈቀደ የመጠቀም 
ባሕል ይስተዋላል። የሀገርን ሀብት በአግባቡ ለተሻለ ሥራ 
ማዋል እንዳይችል የነዳጅ ወጪያችን በከፍተኛ ሁኔታ 
ውጤታማ ባልሆኑ ዘርፎች ላይ እንዲውል በመደረጉ የራሱን 
አሉታዊ ሚና ተጫውቷል ማለት ነው። በገንዘብ የሚገለጽ፣ 
በሕገ ወጥ ንግድ የሚገለጽ ችግሮችን ፈጥሯል።

አዲስ ዘመን፡- የነዳጅ ገበያን ውጤታማና 
ተወዳዳሪ እንዲሆን መንግሥት ምን አይነት የፖሊሲ 
ማሕቀፎችን ተግባራዊ እያደረገ ይገኛል? 

ፍጹም (ዶ/ር)፡- መንግሥት አሁንም ድጎማውን 
አልተወም። የታለመለት ድጎማ አሁንም ቀጥሏል። አጠቃላይ 
ድጎማውም እንዳለ ነው ያለው። ገና ሙሉ በሙሉ 
አልተላለፈም። ነገር ግን ባለፉት ጊዜያት በተለያየ ወቅት 
የነዳጅ ዋጋ በሊትር ወደ ተጠቃሚው እየተላለፈ መጥቷል። 
የዓለም አቀፍ ዋጋ ዘንድ ለመድረስ ግን ገና ብዙ ርቀት 
ይቀረናል። ነገር ግን የኢትዮጵያ መንግሥት ሁሌም ቢሆን 
ሰው ተኮር፣ ድሃ ተኮር እንደመሆኑ ተጋላጭ የሆኑ ዜጎችን 
ደግሞ በዚያው መጠን በልማቱ ውስጥ ተጠቃሚ እንዲሆኑ 
ትልቅ የእይታ ለውጥ አለ። በመሆኑም ድጎማዎችን ውጤታማ 
ማድረግ ላይ ይሠራል። ከዚህ አኳያ በቀጣይ አንደኛ የነዳጅ 
ግብይቱ በዲጂታል ሥርዓት የተደገፈ ከመሆኑ ጋር ተያይዞ 
ኮንትሮባንድንና ማጭበርበርን ወደሥርዓት የሚያስገባ 
ይሆናል። 

የነዳጅ ገበያ ከዓለም ገበያ ጋር ሲነጻጸር ትልቅ ልዩነት 
አሁንም አለው። ነገር ግን የምናደርገው ድጎማ ለእያንዳንዱ 
ዜጋ በትክክል በድጎማው መሠረት እየደረሰው መሆኑን 
የምናረጋግጥባቸው የተለያዩ ዘዴዎች እየታሰቡ ነው። ከዚህ 
አኳያ ቀጥታ ዜጎች የሚደጎሙበት አግባብ ካለ ይታያል። 
እንደዚሁም የቁጥጥር ሥርዓቱ ተጠናክሮ ይቀጥላል። 

አንዱ ገበያ ውስጥ ዋጋዎች የተለያዩ መሆናቸውን ማሳያ 
ሊሆን የሚችለው ነዳጅ የጫኑ 250 የነዳጅ ቦቴዎች ነዳጁን 
እንደጫኑ ነገ የነዳጅ ዋጋ ሊጨምር ይችላል በሚል በተለያዩ 
ጫካ ውስጥ አይደበቁም ነበር። ይህ ዋጋ ላይ የምንፈጥረው 
መዛባት የሚፈጥረው ነገር ቢኖር ሰዎች የማይገባ ጥቅም 
ለማግኘት ሲሉ ሕገ ወጥነትን ተግባራዊ ማድረግ ነው። 

እሱ ቢነሳ ዜጎች ፍትሐዊ በሆነ የንግድ ሥርዓት ውስጥ 
ሥራቸውን በአግባቡ ይሠሩ ነበር። ይህ ግን በአንዴ መሆን 
ስለማይችል ቀስ በቀስ ከዚህ የምንወጣ ይሆናል። ከዚህ 
ስንወጣ ግን ተጋላጭ ዜጎችን እና የታለመ ድጎማ የማድረግ 
ሒደቱ እየተሻሻለና እየታየ የሚቀጥል ይሆናል። 

እንደሚታወቀው ነዳጅ የሚመጣው በዶላር ነው፤ 
በዓመት ለነዳጅ የምናወጣው አራት ቢሊዮን ዶላር ነው። 
ሀገራችንን ምን ያህል ርቀት ተጉዛ የምታመጣውን ነዳጅ 
ኃላፊነት በተሞላበት እና በቁጠባ መጠቀም ያስፈልጋል። 
ስለሆነም በዜጎች በኩልም ነዳጅን ከመጠቀም አኳያ የባህሪ 
ለውጥ መኖር አለበት። 

መንግሥት እንደፖሊሲ እኛ በሌለን የተፈጥሮ ሀብት 
ላይ የተመሠረተ የኢኮኖሚ እንቅስቃሴን ራስን ወደመቻል 
መቀየር ያስፈልጋል። እኛ የኢነርጂ ምንጫችንን ከሌላ ዘንድ 
በዶላር ከፍለን ከምናመጣ ወደሌለን አማራጭ ለመቀየር 
ትልቅ የፖሊሲ ለውጦች አሉ። እሱ ማለት አንዱ የኤሌክትሪክ 
መኪናዎችን የፖሊሲ ድጋፍና ማበረታቻዎች ሰጥቶ እንዲገቡ 
ማድረግ ነው፤ ነዳጅ የሚጠቀሙ መኪናዎችን ደግሞ 
እንዳይመጡ ማድረግ ነን። በዚህ ላይ እየተሠራ ነው። 

በአሁኑ ወቅት በአዲስ አበባ በርካታ የኤሌክትሪክ 
ተሽከርካሪዎች መንገድ ላይ ይታያሉ። እሱ ብቻ ሳይሆን ቻርጅ 
ለማድረግ የሚያስፈልጉ መሠረተ ልማቶች እየተሠሩ ነው። 
እንደሚታወቀው የኤሌክትሪክ ኃይል ከሃይድሮ በሚመነጭ 
ኢነርጂ የሚሠራ እንደመሆኑ ኢትዮጵያ ደግሞ በዚህ በኩል 
ሀብታም ሀገር ናት። ስለዚህ ያለንን የኢትዮጵያ ሕዝብም 
መንግሥትም ኢንቨስት ያደረገበትን ሀብት ወደኢኮኖሚ 
መቀየር ያስፈልጋል። ስለዚህም ተሽከርካሪዎቻችንን ወደ 
ኤሌክትሪክ ተሽከርካሪ በመቀየሩ ሒደት በፖሊሲ የመደገፉ 
ሒደት ተጠናክሮ የሚቀጥል ይሆናል። 

በአጠቃላይ ሕዝቡም እንዲረዳ አንድ ነገር መጥቀስ 
እሻለሁ። ይህን ሁሉ በቢሊዮን የሚቆጠሩ ብሮች ድጎማ 
ቢደረጉም ተጋላጭ የሆኑ ድጎማ የሚገባቸው ዜጎች ዘንድ 
ምን ያህሉ ደርሷል?  የሚለውን ጥያቄ መጠየቅ ያስፈልጋል። 
72 ቢሊዮኑ የነዳጅ ድጎማው ብር ለዜጎች በሚደርስ መልኩ 
ሌላ ነገር ላይ ብንሰራበት ይሻለን ነበር ወይ? ለምሳሌ ምርትና 
ምርታማነት ለመጨመር የምግብ ዋጋ እንዲቀንስ ማድረግ ላይ 
ኢንቨስት ብናደርገው ይሻል ነበር? ይህን እንደጥያቄ የማነሳው 
ሕዝቡ እንዲያስብበት ነው።

ዜና

ሶሎሞን በየነ

አዲስ አበባ፦ የኦሮሚያ ቡና ገበሬዎች ኅብረት ሥራ 
ዩኒየን አባል አርሶ አደሮች ምርጥ ማገዶ ቆጣቢ ምድጃና 
ታዳሽ ኃይል እንዲጠቀሙ ድጋፍ በማድረግ የካርበን ልቀት 
ድርሻ (ከካርበን ክሬዲት) ሽያጭ አንድ ሚሊዮን 794 ሺህ 
934 ዩሮ ገቢ ማግኘቱ ተገለጸ። 

የዩኒየኑ ዋና ሥራ አስኪያጅ አቶ ደጀኔ ዳዲ በተለይ 
ለአዲስ ዘመን እንደገለጹት፤ በካይ ጋዝ የሚለቁ የበለፀጉ 
ሀገራትና ኩባንያዎች የካርበን ልቀት ድርሻ (ካርበን ክሬዲት) 
በመግዛት የደን መጨፍጨፍን የሚያስቀሩ፣ ሥነ-ምሕዳር 
እንዲያገግም የሚያደርጉ እንዲሁም ብዝኃ ሕይወትን 
የሚመልሱ ሥራዎች እንዲያከናውኑ ዓለም አቀፍ ስምምነት 
ተደርሷል። በዚህ መሠረትም ዩኒየኑ አባል አርሶ አደሮች 
ምርጥ ማገዶ ቆጣቢ ምድጃና ታዳሽ ኃይል እንዲጠቀሙ 
ድጋፍ በማድረግ የካርበን ልቀትን ለመቀነስ በሠራው ሥራ፤ 
እ.ኤ.አ በ2022/23 በወለጋ አካባቢ ብቻ 97 ሺህ 222 ቶን 
ካርበን ክሬዲት በመሸጭ 1 ሚሊዮን 794 ሺህ 934 ዩሮ 
ገቢ አግኝቷል ብለዋል።

ዩኒየኑ የካርበን ክሬዲቱን ዓለም አቀፍ ንግድ 
በሚካሄድበት “ጎልድ ስታንዳርድ” በተሰኘው የግብይት 
ሥርዓት ላይ ለሽያጭ አቅርቦ ገቢውን ማግኘቱን አቶ 
ደጀኔ ጠቁመው፤ ከካርበን ክሬዲት ሽያጭ ከሚገኘው ገቢ 
ውስጥ 70 በመቶ ለአርሶ አደሮች መልሶ በትርፍ ክፍፍል 
የሚሠራጭ ሲሆን፤ በተገኘው ገቢ 7 ሺህ 250 አባወራ አርሶ 
አደሮች በቀጥታ በትርፍ ክፍፍል ተጠቃሚ መሆናቸውን 
ተናግረዋል።

አቶ ደጀኔ፤ ዩኒየኑ የካርበን ልቀትን ለመቀነስ ፕሮጀክት 
ነድፎ ወደ ሥራ በመግባቱ አርሶ አደሩ አዲስ የገቢ ምንጭ 
እንደተፈጠረለት አመላክተው፤ ከዚህ በተጨማሪ አርሶ 
አደሩ ማገዶ ቆጣቢ ምድጃ በነፃ ያገኛል። በጢስ ሳይታፈን 
በተሻሻለ ምድጃ ጤንነቱን ጠብቆ የሚያበስልበት ምቹ 
ሁኔታ ተፈጥሮለታል ብለዋል። 

እርሳቸውም፤ አያሌ ሥራ አጥተው እጃቸውን 
አጣጥፈው ተቀምጠው የነበሩ ወጣቶች ሥልጠና ወስደው 
ምርጥ ማገዶ ቆጣቢ ምድጃ ተደራጅተው በማምረት ለአርሶ 
አደሩ በማቅረብ ዛሬ ላይ የሥራ ዕድል እንደተፈጠረላቸው  
አመልክተዋል።   

ፕሮጀክቱ የደን መጨፍጨፍንና የካርበን ልቀትን 
ከመቀነስ ባለፈ ለሀገር ከፍተኛ የውጭ ምንዛሪ ገቢ 

ዩኒየኑ ከካርበን ሽያጭ ከአንድ ነጥብ 7 
ሚሊዮን ዩሮ በላይ ገቢ አገኘ  

ከ1ኛ ገጽ የዞረ

መንግሥት... 

በኅብረተሰቡ ኑሮ ላይ ጫና እንዳይፈጠር በማሰብ 
ከፍተኛ ድጎማ እያደረገ ለጥቂት ወራት የነዳጅ ዋጋ 
እንዳይጨምር ማድረጉን አመልክተው፤ ደረጃ በደረጃ 
የተደረገው የዋጋ ማስተካከያም በኅብረተሰቡ ላይ ጫና 
በማያስከትል መልኩ የተተገበረ እንደሆነ አቶ አሕመድ 
ገልጸዋል። መንግሥት ለነዳጅ ከፍተኛ ድጎማ ከማድረጉ 
በተጨማሪ፣ ከዓለም አማካይ ዋጋ እና ከጎረቤት ሀገራት 
ባነሰ ዋጋ ነዳጅን በአስተማማኝነት ለኅብረተሰቡ እያቀረበ 
እንደሚገኝ የተናገሩት ሚኒስትሩ፣ ኅብረተሰቡ በነዳጅ 
ዋጋ መጨመር ምክንያት ጫና እንዳይፈጠርበት ከፍተኛ 
ኃላፊነቱን እየተወጣ እንደሚገኝ ተናግረዋል። 

‹‹መንግሥት ነዳጅን በዶላር ገዝቶ ለኅብረተሰቡ በብር 
ይሸጣል። ነዳጁ ለኅብረተሰቡ የሚሸጥበት ዋጋ፣ ከተገዛበት 
የዓለም ዋጋ በዶላርም በብርም ያነሰ ነው። ይህን ልዩነት 
እየሸፈነ ያለው መንግሥት ነው። ይህም የሆነበት ምክንያትም 
መንግሥት ለሕዝቡና ለኢኮኖሚው እንቅስቃሴ ከፍተኛ 
ድጎማ ስለሚያደርግ ነው። ይህም የኢትዮጵያ መንግሥት 
በከፍተኛ ጥረትና የኃላፊነት ስሜት ኅብረተሰቡን እየደጎመ 
እንደሆነ ያሳያል›› ብለዋል።  

ነዳጅ በውጭ ምንዛሪ ተገዝቶ የሚገባ በመሆኑ፣ የዚህን 
ሀብት አጠቃቀም ዘመናዊ ለማድረግ በቴክኖሎጂ የታገዙ 
ሥራዎች እየተከናወኑ እንደሆነ የተናገሩት አቶ አሕመድ፣ 
ነዳጅ በአግባቡ ጥቅም ላይ እንዲውል ኅብረተሰቡ የተቀናጀ 
ርብርብ ሊያደርግ እንደሚገባም አሳስበዋል።      

በማክሮ ኢኮኖሚ ማሻሻያው፣ በተለይም በውጭ 
ምንዛሪ አስተዳደር ለውጡ፣ ምክንያት ሊከሰት ከሚችል 
የዋጋ ጭማሪ ኅብረተሰቡን ለመጠበቅ መንግሥት በከፍተኛ 
ጥንቃቄና የኃላፊነት ስሜት ዘርፈ ብዙ ሥራዎችን  እየሠራ 
ነው ያሉት አቶ አሕመድ፤  እስከ 400 ቢሊዮን ብር ተጨማሪ 
በጀት በመመደብ ለደመወዝ ጭማሪና ለልማታዊ ሴፍቲኔት 
እንዲሁም ለነዳጅ፣ መድኃኒት፣ ስኳር፣ ዘይትና ማዳበሪያ 
ከፍተኛ ድጎማ እያደረገ እንደሚገኝ ተናግረዋል። 

የኢትዮጵያ መንግሥት መሰል የምጣኔ ሀብት ማሻሻያ 
ካደረጉ ሀገራት በተለየና በተሻለ መልኩ ለኅብረተሰቡ 
ከፍተኛ ጥንቃቄ በማድረግ ማሻሻያው በኅብረተሰቡ ላይ 
የጎላ ጫና እንዳያሳድር በትኩረት እየሠራ ይገኛል ብለዋል። 

የማክሮ ኢኮኖሚ ማሻሻያው የውጭ ምንዛሪ ግኝት 
በከፍተኛ ደረጃ እንዲሻሻል፣ ከልማት አጋሮች ጋር ያለው 
ትብብር ተጠናክሮ እንዲቀጥል፣ የተሻለ የወጪ ንግድ 
አፈፃፀም እንዲኖር እንዲሁም የባንኮች የቁጠባ መጠንና 
የብድር አቅርቦት እንዲጨምር እያስቻለ እንደሆነም አቶ 
አሕመድ አስረድተዋል።   

አድርገዋል። እንዲሁም ለአንካራው ስምምነት 
ተፈጻሚነት  ያላቸውንም ቁርጠኝነት አረጋግጠዋል። 
ለቀጣናው ሰላምና መረጋጋት የሁለቱ ሀገራት ሰላም መሆንና 
በትብብር መሥራት ወሳኝ መሆኑም ነው የተገለጸው። 

ለመሆኑ የመሪዎቹ ግንኙነት በሀገራቱ መካከል 
መተማመን ለመፍጠር፣ ዘላቂ ሰላም በማስፈንና የኢኮኖሚያዊ 
ትብብርን በማጠናከር ረገድ ምን ፋይዳ ይኖረዋል ስንል 
የዘርፉን ምሑራኖች አነጋግረን ምላሽ ሰጥተውናል። 
የታሪክ ተመራማሪ የሆኑትን ፕሮፌሰር አደም ካሚል 
እንደሚያብራሩት፤ የሀገራቱ ግንኙነት  ረጅም ዘመን ያስቆጠረ 
ነው። የሁለቱ ሀገራት መሪዎች መገናኘት ለሁለቱ ሀገራትም 
ሆነ ለቀጣናው ሰላም ትልቅ ፋይዳ አለው።  

ይህንንም መሠረት በማድረግ በኢትዮጵያ በኩል ገና 
ከጅምሩ የባሕር በር ጉዳይ በሁለቱ ሀገራት መካከል በውይይት 
እንዲፈታ ተደጋጋሚ ሀሳብ ቀርቦ እንደነበር አውስተው፤ 
ይህ ጥያቄ ግን በሶማሊያ በኩል በወቅቱ ተገቢውን ምላሽ 
ሳያገኝ ቀርቷል። በዚህ ምክንያት በኢትዮጵያና በሶማሊያ 
የተፈጠረውን ክፍተት ለመጠቀም በተለይ ግብፅ የቀጣናውን 
ሰላም ለማወክ ስትሞክር ቆይታለች ይላሉ። 

 ሆኖም የሶማሊያ ባለሥልጣናት ከኢትዮጵያ ጋር ያላቸው 
ግንኙነት መሻከር የሶማሊያ ሕዝብ አጀንዳ ሆኖ አላገኙትም። 
በጦርነት ፍላጎትን ለማሳካት ወደ ኢትዮጵያ የሚደረግ 
እንቅስቃሴም ውጤቱ ምን እንደሚሆን ሶማሊያም ሆነች 
ሌሎቹ ጠንቅቀው ያውቁታል።  የሶማሊያ ላንድ የሀገርነት 
ጉዳይም ቢሆን ሠላሳ ዓመት ያስቆጠረ በመሆኑ ከኢትዮጵያ 
የባሕር በር ጥያቄ ጋር ብቻ ሊያያዝ የሚችል  አይደለም ነው 
ያሉት።   

በመጀመሪያ ደረጃ ኢትዮጵያ ከሶማሊ ላንድ ጋር 

ያደረገችው የወደብ ስምምነት በዚህ ደረጃ ኩርፊያ የሚፈጥር 
አልነበረም። ምክንያቱም ኢትዮጵያ ለሶማሊያ መረጋጋት 
የዜጎቿን አጥንት ከስክሳና ደም አፍሳ ሶማሊያን እንደ ሀገር 
ያስቀጠለችና ትልቅ ውለታ ያለባት  መሆኑን ይገልጻሉ።  

ሶማሊያ እንደ ሀገር የመቀጠል ከፍተኛ አደጋ በተደቀነባት 
ጊዜ  አንድም የግብጽ ወታደር በሶማሊያ ሰላምና መረጋጋትን 
ለማምጣት ተሠማርቶ አያውቅም የሚሉት ፕሮፌሰሩ፤ 
ለዚህም ነው የሶማሊያ ሕዝብ በመሪዎቹ ላይ ቅሬታ በማቅረቡ 
የሶማሊያ ባለሥልጣናት አካሄዳቸውንና አጀንዳቸውን 
መልሰው ለመገምገም መገደዳቸውን ገልጸዋል።

በሌላ በኩል ስለሁለቱ ሀገራት ግንኙነት ሲነሳ 
የኢትዮጵያን ሰላምና መረጋጋት የሚፈልጉ ሁለት አካላት አሉ 
ያሉት ፕሮፌሰር አደም፤ አንዷ ተርኪዪ ስትሆን ቱርካውያን 
ለኢንቨስትመንትም ሆነ ለአፍሪካ ቀንድ መረጋጋት ኢትዮጵያ 
እንደምታስፈልጋት በውስጥ አጀንዳቸው አስቀምጠዋል። 
ከእዚህ ጀርባ ደግሞ ኳታርን ጨምሮ የገልፍ ሀገራት 
መኖራቸውን ጠቁመዋል። 

በቅርቡ ከአልጀዚራ የጥናትና ምርምር ማዕከል 330 
ገጽ ያለው አንድ ጥናት ወጥቷል። ይህ ጥናት ለገልፍ ሀገራት 
ሰላምና መረጋጋት የኢትዮጵያ ሰላም መሆን ወሳኝ እንደሆነ 
ያስቀምጣል። የሀገሪቷ መረጋጋት ለገልፍ ሀገራት ለውሃና 
ለምግብ ፍላጎት አቅርቦት ዋስትና ትሆናለች ይላል ነው ያሉት።

የአንካራውን ስምምነት ተከትሎ የሶማሊያ ፕሬዚዳንት 
በቀጥታ ወደ ኢትዮጵያ በመምጣት ከጠቅላይ ሚኒስትር 
ዐቢይ አሕመድ (ዶ/ር) ጋር የመከሩበት ሁኔታ ሊፈጠር 
ችሏል። ይህ አጋጣሚ ለሁለቱም ሀገራት ትልቅ ድልም ነው። 

የሶማሊያና የኢትዮጵያ መሪዎቹ ፊት ለፊት መገናኘት 
ግንኙነታቸው በሁለተናዊ መስኮች ለማጠናከር በሩን 
የሚከፍት ይሆናል የሚሉት  ፕሮፌሰር አደም፤ «የሁለቱ 

የሚያስገኝ እንደሆነ አቶ ደጀኔ አስረድተዋል።   
ጥናቶች እንደሚያሳዩት በደን ጭፍጨፋ ምክንያት 

በየዓመቱ 40 ቢሊዮን ቶን ካርበን ዳይ ኦክሳይድ ወደ ከባቢ 
አየር ይለቀቃል የሚሉት ዋና ሥራ አስኪያጁ አቶ ደጀኔ፤ 
ዩኒየኑ ፕሮጀክቱን አሁን ላይ በወለጋ፣ በጅማ፣ በኢሊባቡር 
እንዲሁም ቡኖ በደሌ ዞኖች ላይ አስፋፍቷል። ይህም በደን 
መጨፍጨፍ ሳቢያ ወደ ከባቢ አየር የሚለቀቀውን የካርበን 

ልቀት ለመቀነስ በሚደረገው ጥረት የራሱን ጉልህ ሚና 
የሚጫወት ከመሆኑ ባለፈ ዩኒየኑ ከካርበን ክሬዲት ሽያጭ 
የሚያገኘውን የውጭ ምንዛሪ ገቢ በእጥፍ እንደሚያሳድገው 
አስገንዝበዋል። 

ኢትዮጵያ በፈረንጆቹ 2050 የበካይ ጋዝ ልቀት 
መጠንን ዜሮ ለማድረስ የረጅም ጊዜ እቅድ አውጥታ ተግታ 
እየሠራች እንደምትገኝ ይታወቃል። 

መሪዎች የቀጥታ ግንኙነት ዘላቂ  ሰላምና ጠንካራ ፖለቲካዊና 
የኢኮኖሚ ግንኙነት እንዲኖር እንደሚያስችል ነው የገለጹት። 

ከቅርብ ጊዜ ወዲህ የሀገራቱ ዲፕሎማሲያዊ ግንኙነት 
ፈተና እንደገጠመው ይታወቃል። በአሁኑ ጊዜ የአንካራው 
ስምምነት ተከትሎ የሁለቱ ሀገራት መሪዎች በአካል መገናኘት 
ኢኮኖሚያዊ ግንኙነትን ለማጠናከር ያስችላል ያሉት 
ደግሞ የምጣኔ ሀብት ባለሙያው ጉቱ ቴሶ (ዶ/ር)፤ የሁለቱ 
መሪዎች ውይይት በዲፕሎማሲውና በኢኮኖሚው ብቻ 
ሳይሆን በሁለቱ ሀገራት ሕዝቦች መካከል ያለውን ማኅበራዊ 
መስተጋብርም የሚያጠናክርም ይሆናል ነው ያሉት።  

እንደ ጉቱ ቴሶ (ዶ/ር) ገለጻ፤ ሀገራቱ በቀጣናው የጋራ 
የሆነ ችግር አላቸው። አልሻባብ የሁለቱም ሀገራት የሽብር 
ስጋት ነው።  የሶማሊያን ለመከፋፈል የሚደረጉ ጥረቶችም 
እንዳሉ ይታወቃል።  በዚህ ረገድ በቀጣናው ያለው የፖለቲካ 
ሁኔታና የሶማሊያ ወቅታዊ ሁኔታ ሁለቱ መንግሥታት በጋራ 
እንዲሠሩ የሚያስገድዳቸው ይሆናል።  

በሌላ በኩል በሁለቱ ሀገራት መካከል ከፍተኛ 
የንግድ ትስስር መኖሩን የሚገልጹት ጉቱ ቴሶ (ዶ/ር)፤ 
ኢትዮጵያ የቁም እንስሳት፤ የእንስሳት ተዋፅዖ፤ መድኃኒት፤ 

የኢንዱስትሪ ግብዓቶችና ሌሎች ሸቀጦችንም በስፋት 
ለሶማሊያ ታቀርባለች። ይህ የሁለቱንም ሀገራት ተጠቃሚነት 
የሚያረጋግጥ ነው። በመሆኑም ሁለቱ ሀገራት በባሕር በር 
ጉዳይ የጀመሩት ውይይት በሚካሄድበትም ወቅት እነዚህ 
ግንኙነቶች እንዳይቋረጡ የመሪዎቹ ግንኙነት ትልቅ ፋይዳ  
እንዳለው ይገልጻሉ። 

ሌላው የሁለቱ መሪዎች የቀጥታ ግንኙነት ማድረጋቸው 
በቀጣናው የራስን ችግር በራስ አቅም መፍታት እንደሚቻል 
አመላካች ተደርጎ ይወሰዳል የሚሉት ጉቱ (ዶ/ር) 
በፖለቲካውም ሆነ በኢኮኖሚው መስክ በቀጣናዊ እሳቤ ብቻ 
ሊፈቱ የሚችሉት ጉዳዮች በርካታ ናቸው። በመሆኑም ሌላ 
ጣልቃ ገብ ሳይኖር የሚያደርጉት ውይይቶች በአደራዳሪ አካል 
ከሚደረገው የተሻለ ውጤታማ ይሆናል።  

ሁለቱ ሀገራት የጋራ ተጠቃሚነትን በማረጋገጥ ጠንካራ 
ኢኮኖሚያዊ ግንኙነት ለማስቀጠል የመሪዎቹ ግንኙነት ቀዳሚ 
ዋናውን ሚና ይጫወታል። ይህ አካሄድ ለቀጣይም በሀገራቱ 
መካከል የራሳቸውን ፍላጎት አንግበው እጃቸውን ለመክተት 
ለሚያስቡት የሚያስተላልፈው መልዕክት እንደሚኖረው 
ጠቁመዋል ። 

የኢትዮ-ሶማሊያ ዘላቂ...

የዘመን ጥበብ
ስፖርትና መዝናኛ 

ሙሉጌታ ብርሃኑ

አዪቴ!... “ሲዳሚቲ ፋያ! ሲዳሚ ፋያ!” እያለ ጉዞውን 
ወደ ለምለሚቷ ምድር፣ ወደ ደጉ ማህበረሰብ ላደረገ እነርሱም 
“ዳዮኤ ቡሹ!” ይምጣብኝ አፈር! የሚል እቅፍ አላቸው:: ከለኩ 
ሀዋሳ፣ ከይርጋለም ቡርሳ፣ ከወንዶገነት በንሳ፣ ከዳዬ እስከ 
ዳሌ…ሁሉም ይምጣብኝ ጌጡ ነው:: ከአድማስ እስከ አድማስ 
ተፈጥሮ በውበት፣ ለምለም ሳር ቅጠሉ ሁሉ እጁን ይዘረጋል::

ባሕሉን ተላብሶ፣ ከጥበብ ጽጌረዳ ከፈካው ቀንጥሶ፣ 
የፍቅሩን ስጦታ የሚያውለበልበው ፋያ ሲዳማ እቅፉማ ግቡ 
በሞቴ! ነው:: ወትሮም ለሀዋሳ ጸዳሏን አሞካሽ ብዙ ነው:: 
የታቦር ተራራ ፈገግታው ልዩ ነው:: ከሩቅ የሚጣራ ዛጎላማ 
ዓይኖቹ የሰላም ጮራን ይፈነጥቃሉ:: ይህን ተመልክቶ፣ ከፍቅር 
ሐይቅ በፍቅር ተንሳፎ፣ ከአንጮቴ አሳው ተቋድሶ፣ በወንዶ 
ገነት ቢል በዳዬ በንሳ ከውበት የላቀ ውበት፣ ከመልክ የተለየ 
መልክ ማጤኑ የማይቀር ነው::  

እዚያ ማዶ፣ ከወዲያ ጋራ ጥበብ ትጠራናለች:: ዳዮኤ ቡሹን 
ለብሳ እሽኮለል! የምትል ባሕል እጇን ታውለበልባለች:: ልብን 
በፍቅር ፈንቅሎ፣ በሰላምታው ለሰላም የሚማርክ ማህበረሰብ 
ከአፊኒ ዋርካ ስር ቁጭ ብሎ በናፍቆት ይጠባበቃል:: ሀመልማሎ 
ሰፌዱን ዘርግቶ ሰላምን ከፍቅር፣ ፍቅርን ከጥበብ ጋር ቀይጦ 
ለማዘገን ወዲያ ወዲህ ያማትራል:: ታዲያ ከዚህ ለመቅረት 
የሚፈልግ ማንስ አለ? አንቀርም እንሄዳለን:: “ዳዮኤ ቡሹ!” 
ሲሉን ፋያ አፊኒ! ፋያ ዳንችሌ! ብለን ጥበብን እንማዘዛለን::

በትረ ሃሳባችን ዳዮኤ ቡሹ ነው:: ነገረ ጦማራችን ከእርሱ 
ጋር መሳ ለመሳ የተኳሉት ሌሎች ሁለት ፊልሞች ናቸው:: 
ጥበብን ከባሕል ጠርጥሮ ከሀመልማሎው ያዘገነን ደግሞ 
የሲዳማ ክልል ባሕልና ቱሪዝም ቢሮ ነው:: ባሕሎቻችን 
በንቃተ ጥበብ መነቃቃት ጀምረዋል:: ሀገርና ጥበብ፣ ባሕልና 
ኪነ ጥበብ፣ ማህበረሰብና ፊልሞቻችን አሁን አሁን  በእድርና 
ዕቁብ እየተሳሰሩ ያለ ይመስላል:: የእድር መዝገብ አንግበው፣ 
ለዕቁብ እጣ ባይጣጣሉም እረቂቅ ምስሉ ግን እንዲያ ነው 
የሚነግረን:: ሀብታምም ይሁን ድሀ እድር የሌለው አሟሟቱ 
እንኳን አያምርም::

 በፊልሞቻችን ያልታገዘ ባሕልም ምን የደላው ቢመስል 
ወዘናና ጣዕም የለውም:: እጁን ኪሱ ሰዶ ለጥበብ ያስጨበጠ 
ባሕል ለራሱ ወደፊት ሲል ዕቁቡን እየጣለ እንጂ እየከሰረ 
አይደለም:: ጥበብ ኪሳራ የላትም:: 

ከቅርብ ጊዜያት ወዲህ ክልሎቻችን እየተረዱት የመጡት 
ሳይንስም ይህንኑ ይመስላል:: እንደ ሀገር በሚኒስቴር መሥሪያ 
ቤት ደረጃ ያለው ተቋም፣ ከቅርብ ጊዜያት ወዲህ ከጥበብ ጋር 
ሽር ብትን ማለቱን የተመለከቱ ክልሎችም በወኔ የጥበብ ሳር 
እየማሱ ፈለጉን መከተል ጀምረዋል:: በክልልነት እድሜው 
ጥቂት ዓመታትን ብቻ ያስቆጠረውን፣ የሲዳማን ክልል 
ስንመለከት ደግሞ በጥበብ አጀጋገኑ ለነባሮቹም ተምሳሌት 
እስከ መሆን ነው:: ውሸት ቢሉ ከአናቱ ሰማይ ጠቀስ ቆሞ፣ 
ቁልቁል ሁሉንም የሚመለከተው የታቦር ተራራ ይታዘበዋል:: 
ከለምለሚቱ የሲዳማ መስክ ላይ ጉብ ብሎ ያልተመለከተውና 
ያልቃኘው እውነታ የለምና:: 

ሦስት ፋያ ውብ ዓመታት፣ ሦስት ድንቅ ፊልሞች ከሲዳማ 
ጀንበር ብቅ ብለዋል:: በማህበረሰቡ የምንጊዜም፣ የእያንዳንዱ 
እሴት በሆነው በ“ዳዮኤ ቡሹ” ሥርዓት ተመሥርቶ የተሠራው 
ፊልም ተመልካቹን ለመገናኘት አሰፍስፎ በመጠባበቅ ላይ ነው:: 
“ዳዮኤ ቡሹ” በማህበረሰቡ የሚሰጠው ቀጥተኛ ትርጓሜው 
“አፈር ይምጣብኝ” እንደማለት ነው:: ድንገት መንገድ ላይ 
ግጥምጥም ያሉ እንደሆን ያለዚህ ቃል ውልፍት የለም:: 

ማንም ይሁን ማን፣ ቢያውቁትም ባያውቁትም ዳዮኤ 
ቡሹ! ማለት ከጥንት ጀምሮ የነበረ የማህበረሰቡ የሰላምታ 
ማህሌት ነው:: ከዳዮኤ ቡሹ የሚቀድም ምንም ነገር የለም:: 
ሰላምታ የእግዜር ነው ብሎ ብቻም አይደለም:: ከምናውቀው 
የሰላምታ አሰጣጥ ሁሉ የተለየውን ዳዮኤ ቡሹን ሲሰጠን ባሕል 
ያወረሰችውን ልዩ  የማንነትና የእንግዳ አቀባበል ስጦታውን 
እያበረከተልን ነው::

“ዳዮኤ ቡሹ! ሲዳሚቲ ፋያ!” ለሁሉም ነገር ዋናው 
ጤና ነውና በሲዳማ ማህበረሰብ ውስጥ ባለው ጥንታዊና 
ትውፊታዊ ባሕል፣ ትልቁና የመጀመሪያው ጉዳይ የሰው ልጅ 
ደህንነት ነው:: ከሁሉም አስበልጦ ቅድሚያ ለሚሰጠው፣ ለዚህ 
ደህንነት ያለው ቦታና አመለካከት የተለየ በመሆኑ “ዳዮኤ 
ቡሹ!” ይላል ሰርክ እያዘወተረ:: እንደዘበት ነገሩን በጥልቀት 
ላላስተዋለው፤ ይሄ ታዲያ በሁሉም ማህበረሰባችን ውስጥ ያለ 
የእግዜር ሰላምታ አይደለም ወይ? ምንስ አዲስ ነገር አለውና? 
ለማለት ይቃጣው ይሆናል:: ዳሩ ግን ከምናውቀውና ካወቅነው 
ብዙ የተለየ ነገር አለው:: ዳዮኤ ቡሹ ሳይንሳዊ መስተጋብር፣ 
ማህበረሰባዊ ፍልስፍና ያለው ድንቅና ጥንቅቅ ያለ የማይዳሰስ 
እሴት ነው:: 

ያለፉት ሦስት ዓመታት ደግሞ ለክልሉ ባሕልና ቱሪዝም 
ቢሮ “እሴትን በጥበብ” ከሚል ያልተጻፈና ያልተነገረ ውስጣዊ 
መንገድ በመያዝ ነው:: ከውስጥ ያለውን ወርቃማ እሴት 
አደባባይ ለማውጣት ባደረገው ጉዞ፣ በፊልም ደረጃ ሦስቱን 
በድል ተወጥቷል:: ለመውጣት በማኮብኮብ ላይ ያለውን ዳዮኤ 
ቡሹን ጨምሮ ሌላ ሁለት ፊልሞችም ተሠርተው ለእይታ 
በቅተዋል:: በእነዚህ ፊልሞች መካከል እንደ ግንድ የቆሙ 
ሁለት ትልልቅ ዓላማዎች አሉ:: 

አንደኛውና የመጀመሪያው እሳቤ የማህበረሰቡን ባሕልና 
ትውፊት ወደ ዓለም አደባባይ የማውጣት ነው:: መሳ ለመሳ 
በሁለተኛነት የቆመው ሃሳብ ደግሞ ለሀገራችን የፊልም 
ኢንዱስትሪ እሴት መጨመር ነው:: በክልሉ የተሠራው 
ለኢንዱስትሪው፣ ባለው ላይ አዲስ ፊልምና የፊልም ይዘት 
ያክልለታል:: ለደራሲያኑ ደግሞ ቱባ የሆነውን አዲስ ሃሳብ 
አቀበለ ማለት ነው:: ለካስ እንዲህም አለ፤ እያሉ የያዙትን 
ይዘው ለሌላ ቁፋሮ ታች ይወርዳሉ:: ነገሩ ስጦታም የቤት 
ሥራም አለው::

አሁንም በዳዮኤ ቡሹ እንደተንጠለጠልን ወደኋላ 
ዞር ብለን ከዚህ ቀደም በክልሉ ባሕልና ቱሪዝም ቢሮ 
ስለተሠሩት ሁለት ፊልሞች፣ አጮልቀን ጥቂት በጨረፍታ 
እንመልከታቸው:: “አፊኒ” ሰማችሁ ወይ! የሲዳማ ማህበረሰብ 
ጥንታዊና ወርቃማው የግጭት አፈታት ሥነ ሥርዓት ነው:: 
እስትንፋሱ ሁሉ የሰላም ዝማሬ ለሆነው የሲዳማ ማህበረሰብ 
ይህ ባሕሉ ከምንም ከማንም የማይደራደርበት ነው:: ባሕሉን 
ለማሳየትና ለማሳወቅ ከተሠሩ ፊልሞች መካከልም አንደኛው 
አፊኒ ነው:: 

የፊልሙ ዋነኛ ይዘትና ማጠንጠኛው በግጭት አፈታቱ 
ላይ ቢሆንም፤ በአንዲት ጠጠር እልፍ ወፎችን ማብረር 
በሚያስችለው የፊልም ሥራ ውስጥ ግን በርከት ያሉ እሴቶች 
ይታዩበታል:: ከፊልም ማልበሻው አንስቶ፣ መቼቱ በክልሉ 
ውስጥ ያለውን ድንቅ መልክዓ ምድር እያስመለከተ፣ ተፈጥሮን 
እያደነቅን ይበልጥ እንድንወደው ያደርገናል:: በማህበረሰቡ 
ውስጥ ያለውን የአለባበስ ሥርዓት በሰፊው የውበት በር 
ይታያል:: የበረከት መና ከሚወርድባቸው የ”ጩካሜ” እና 
“ቡርሳሜ” ማዕድ ጎን ባሕላዊ መጠጦች ቁጭ ቁጭ ብለውበት 
ሲታይ ባይበሉትም ያጠግባል:: 

በዚህ ላይ ተወዳጁ አርቲስት ግሩም ኤርሚያስ እና 
አማኑኤል ሀብታሙ፣ ከምናውቀው ድንቅ የትወና ብቃታቸው 
ጋር ተመልካቹን ያስደምሙበታል:: የፊልሙ መቼት ከዚያ 
ውብና ለምለም ተፈጥሮ ከአንዱ ወደ አንዱ፣  ከወንዶ ገነት 
ሀሮሬሳ፣ ከሀሮሬሳ ዳዬ በንሳ እየበረረ ከባሕል እሴት ይቀስማል:: 
በተዋበ አልባሳቶቻቸው አምረው፣ ከተፈጥሮ ጥላ ስር ችሎት 
የተሰየሙት አባቶች የዳኝነትና የፍርድ ሂደቱን ይመሩታል:: 
ከሳሽ ከተከሳሹ በአፊኒ የአውጣጪኝ ሸንጎ ይፋጠጣል:: “ቆሬ” 
ይላሉ ፍርድ ዙፋኑ ላይ የተቀመጡት አባቶች:: ቆሬ በአፊኒ 
ሥርዓት ውስጥ ነገርን ለነገ ማሳደር ነው:: 

ይህንን የሚያደርጉትም ከሁለቱም ወገን፣ ሁሉንም ከሰሙ 
በኋላ ነው:: እውነተኛውን ፍርድ ለመፍረድ እንዲያስችላቸው 
በራሳቸው መንገድ፣ በጥንቃቄ ጀርባ ለማጥናት ነው:: 
በዘመናዊው ዓለም ውስጥ “ኢንቨስትጌሽን” እንደምንለው 
ዓይነት ጥልቅ ምርመራ ያካሂዱበታል:: እያለም ፊልሙም 
ባሕሉም ተያይዘው ይቀጥላሉ:: ፊልሙ በዓለም ሲኒማና 
በሌሎችም የሀገር ውስጥ ሲኒማ ቤቶች በመታየት ከብዙ 
የፊልም አፍቃሪያን ዘንድ አድናቆት ተችሮታል:: ከሀገር 
ውጭም ለንደንን ጨምሮ በሁለት ከተሞች ውስጥ ለእይታ 
በቅቷል:: የዚህን ፊልም ሙሉ ወጪ የሸፈነው የባህልና ቱሪዝም 
ቢሮ “ዳንችሌ” ሁለተኛው ፊልሙ ናት:: ሲተረጎም “ቆንጂት” 
እንደማለት ነው:: 

በማህበረሰቡ ውስጥ ያለውን ባሕላዊውን የፍቅር እሴት 
ያንጸባርቃል:: የሲዳማው ጉብል፣ ከሲዳሚቲዋ ዳንችሌ ጋር 
በፍቅር አክናፍ ከንፈው፣ ከውብ ባሕል ጋር ያስከንፉናል:: 
የፊልሙ ጭብጥም ማጠንጠኛው ፍቅር ነው::

“ዳዮኤ ቡሹ” ሲዳሚቲ ፋያ… የሰላም ደንደቁ ዳዮኤ 
ቡሹ ፊልም ሦስተኛው ሆኖ ይሰልሳል:: “ዳዮኤ ቡሹ!” አፈር 
ይምጣብኝ! በማለት በማይታይ ፍቅር የሞቀውን ልቡን 
በፊልሙ ያሳየናል:: ውሸትና አስመሳይነት ባልጨረፈው 
የባላገር ጥልቅ ስሜት ውስጥ የሚነግሠው ፍቅርና ሰላም ነው:: 
እንስፍስፍ ፍቅሩን በልቡ ይዞ፣ ደስ የሚያሰኘውን ሰላምታ 
ከአንደበቱ ያወጣዋል:: በሲዳማው የሰላም ማህበረሰብ ውስጥ 
“ዳዮኤ ቡሹ” ከተባለ በቃ ቃላት ከስሜት ጋር የእውነት 
ይዋሃዳል:: 

ማንም ከየትም ይምጣ፣ እግር ጥሎት ከማህበረሰቡ 
ዘንድ ለዘለቀ፣ ቢያውቁትም ባያውቁትም ልክ ከመጀመሪያው 
የግንኙነት እይታ ጋር አፈር ይምጣብኝ፣ እንኳን ደህና መጣህ 
ሲሉ የሚሰጡት የመጀመሪያው ስጦታ “ዳዮኤ ቡሹ!” የሚል 

ነው:: ጣዕም ያለው እሴት የተጨመረበት የክብርና የፍቅር 
አቀባበል ነው:: እንግዳ ተቀባይነቱ የሁሉም ኢትዮጵያዊ 
ጸጋ ቢሆንም ዳዮኤ ቡሹ ግን በአቀባበል ብቻ የሚያልፍና 
የሚታለፍ አይደለም:: ማህበረሰቡም ለዚህ እሴት የሚሰጠው 
ቦታና ግምት ከምናስበው በላይ ነው::

እግር ጥሎት ከማህበረሰቡ መካከል ለተገኘ ዳዮኤ ቡሹ 
የመጀመሪያው ልዩ ውብ ስጦታ ነው:: ዓይንና ቀልብን ያዝ 
አድርጎ፣ ልብን በፍቅር ይሞላል:: “ከፍትፍቱ ፊቱ” እንላለንና 
ፊትን ብቻ ሳይሆን ጓዳና እልፍኙንም ጸዳል ሞልቶ ሲፈካ 
ያሳየናል:: ከሁሉም ነገር በፊትም የሚቀድመው ደህንነት ነውና 
በግንኙነት ወቅት ከዳዮኤ ቡሹ የሚቀድም ምንም ነገር የለም:: 
አሁንም ከየትም ምንም ሆነህ ና፣ መምጣትህ ብቻ ደስታን 
ለሚያጎናጽፈው የሲዳማ ማህበረሰብ ግን ካለ እነዚህ ሁለት 
ቃላት የስሜት ቋንቋ የለውም:: በክፉ ሾተላዩን አሹሎ የመጣም 
ቢሆን ሰላምና ፍቅር የረበባቸውን እኚህን ቃላት አለመጥራት 
አይችልም:: ቅድሚያ ለዚህ ነውና ቀሪውን በቀስታና እርጋታ 
ኋላ ይደርስበታል:: ክብርና መውደድን አሻፈረኝ ብሎ ገፍቶ 
እስካልመጣ ድረስ ለጠላትም ቢሆን የእንግድነት ክብሩን 
አይነፍጉትም:: ህጻን ቢሆን አዋቂ፣ ምሁር ቢሆን መሐይም፣ 
ከተሜ ቢሆን ባላገር፣ ድሃ ቢሆን ባለጸጋ፣ ነጭ ቢሆን ጥቁር፣ 
ከሩቅ ቢሆን ከቅርብ በዳዮኤ ቡሹ አቀባበልና ሰላምታ ውስጥ 
ሁሉም እኩል ናቸው:: 

እንግዲህ ይህን መሰሉን ወርቃማ የባሕል እሴት ጥበብ 
አፈቀረችው:: ዳዮኤ ቡሹ በጥበብ ተጠርቶ፣ በፊልም አጃኢብ! 
ለማሰኘት ወኔ ለጉልበቱ ተራራ አይሆንበትም:: ከጥበብ ጋር 
የመሞሸርን እድል አግኝቶ ዓይኑን የሚያሽ የለም:: ካለም 
የሚያሸው ያለውን ሳይሆን የሌለውን ዓይን መሆን አለበት:: 
አዬ! ዘጠነኛው ሺህ…ይባልለት እንጂ:: ብለንም በአባባሉ ወደ 
ዳዮኤ ቡሹ ማጀት ለመዝለቅ ድልድይ ይሆነናል:: ከብሂሉ 
ጥበብን አያያዝ ይስጠንና ለፊልሙ ምሰሶ ከሆኑት የ9ኛው ሺህ 
ሲትኮም ድራማ ቤተሰብ ጋር ያዛምደን ዘንድ ነው:: በርከት ያሉ 
የቤተሰቡ አባላቱ ከዚህ ፊልም ጋር ተጋምደዋል:: የ9ኛው ሺህ 
ደራሲ የሆነው ዶክተር በዛብህ ብርሃኑ አሁን ደግሞ ለዳዮኤ 
ቡሹ በአዘጋጅነት ቀርቧል:: 

በኢትዮጵያ የሲትኮም ድራማ ዘርፍ ያለማቋረጥ ለረዥም 
ዓመታት ከዘለቁ፣ በጣት ከሚቆጠሩት መካከል ግንባር ቀደም 
ለሆነው “9ኛው ሺህ” ድምቀት የሆኑት አባትና ልጅም አሉበት:: 
መምህር ብርሃኑ(አባት ብርሃኑ) እና ልጅ ረድኤት ሌላ፣ 

የተለየ ገጽታ ተላብሰው ይከውኑታል:: ከ9ኛው ሺህ ማጀት 
ስናስወጣቸው፣ ረዥም እድሜን በትወና ያሳለፈው አርቲስት 
አበበ ተምትምና ከሴት ዕንቁ ተዋንያን አንዷ የሆነችው 
ተዋናይት ስናፍቅሽ ተስፋዬ በዳዮኤ ቡሹ በማይጠገብ ቀለም 
ይብረቀረቁበታል:: ሌላኛው ቆንጆ ትወናው የምናውቀው ፈለቀ 
ካሣም ተሳትፎበታል::      

ይህን ትውፊታዊ ባሕል በጥበብ እሴት አዋህዶ ፊልሙን 
ለመሥራት ከድርሰት ዝግጅቱ አንስቶ በተጠና መንገድ 
ተዘጋጅቷል:: ከተዋንያን መረጣ እስከ ፊልም ባለሙያው፣ ከዚህ 
ቀደም በሀገራችን የፊልም ኢንዱስትሪ ውስጥ መልካም ልምድና 
ተሞክሮ ያላቸው ናቸው:: ትውፊታዊ ክዋኔው የሚንጸባረቅበት 
የቦታ መረጣ ጥበብን የሚያስመሰግን ነው:: ባሕልን ከቱሪዝም 
ጋር አጣምሮ ውበት ያጎናጽፋል:: የፊልሙ የእይታ ጊዜ ከ30 
ደቂቃ ያልበለጠ ቢሆንም የያዘው ሃሳብና ጭብጥ ግን ትልቅና 
ታሪካዊ ነው:: በዓይነቱ የአጭር ጊዜ ፊልም ከምንለው ዘርፍ 
ውስጥ ልንመድበው የምንችለው ነው:: ይህ ፊልም ተሠርቶ 
ለእይታ ሲበቃ፣ ዓላማው ፊልም የመሥራት ብቻ መርሀ ግብር 
አይደለም:: በፊልም ደረጃ መቅረቡ ለታሰበለት ዓላማ አጭርና 
ምቹ ማሳለጫ መንገድ መሆኑም ጭምር ነው:: 

በሰላምታ አሰጣጥ ውስጥ ያለውን የዳዮኤ ቡሹን ባሕላዊ 
ትውፊት በሀገር፣ በአፍሪካ ብሎም በዓለም ደረጃ የማስተዋወቅ 
ሥራዎች ከተጀመሩ ጥቂት ሰነባብቷል:: ከአፍሪካ ድንቃድንቅ 
መዝገብ ውስጥ በማስፈር፣ ከድርጅት ጋር በጋራ የመሥራት 
ሂደቶችንም አካቷል:: 

በአሁኑ ሰዓት  ፊልሙን የመሥራት ሂደት ተጠናቆ፣ 
የሚጠብቀውም ለምለም ሳር ቅጠሉን ምሰው አጥንቱን 
የሚያለመልሙትን የሲዳማ አባቶችን ምርቃት ነው:: በባርኮቱ 
ተባርኮ፣ በምርቃቱ ተመርቆ፣ ጉዞውን ወደ ሲኒማ ቤቶች 
በማድረግ በቅርቡ ለእይታ የሚበቃ ይሆናል:: በቅድሚያ 
በሀገሩ ተመልካች ዓይንና ልብ ውስጥ ከዞረ በኋላ፤ በቀጣይ 
የውጭ ሀገራት ጉዞዎችም ይኖሩታል:: የተቻለውን ሁሉ 
ለማድረግ በደስታ የተፈራረመው የአፍሪካ የድንቃ ድንቅ 
መዝገብ የሆነው ተቋምም ይህንን የባሕል እሴት ወደሌላ 
ከፍታ ለማሻገር፣ የሸሚዙን እጀታ ጠቅልሎ ይገባበታል:: 
እኛም “ዳዮኤ ቡሹ!” ብለን እንደጀመርን፣ በአፊኒ ዋርካ 
ጋራውን አቆራረጠን፣ በሸንተረሩ ተረማምደን፣ ከሜዳው ላይ 
ዳንችሌዋን እየተመለከትን ደርሰን “ዳዮኤ ቡሹ!” ተብለናል:: 

  ዳዮኤ ቡሹ 



ይቤ ከደጃች.ውቤ  

ዓባይ የአፍሪካ ትልቁ ወንዝ ነው:: መጽሐፍ ቅዱስ 
ግን ግዮን ይለዋል:: ከኢትዮጵያ ውጭ ያሉ ሀገሮች 
ናይል በሚል ስያሜ ይጠሩታል:: የአፍሪካና የዓለም 
ትልቁ ወንዝ ዓባይ ወደ 6ሺህ650 ኪ.ሜ ርዝመት 
አለው:: በነገራችን ላይ ዓባይ ማለት ትልቅ የሚል ፍቺ 
አለው:: ለትልቅ ወንዝ የተሰጠ ስያሜ፤ ‹‹ስም መልዓክ 
ያወጣዋል›› ማለት እንዲህ ነው::  

በናይል ወንዝ ተፋሰስ 11 ሀገራት ይካተታሉ:: 
ዲሞክራቲክ ኮንጎ፣ ብሩንዲ፣ ሩዋንዳ፣ ኡጋንዳ፣ 
ኬንያ፣ ኢትዮጵያ፣ ታንዛንያ፣ ኤርትራ፣ ግብፅ፣ ሱዳንና 
ደቡብ ሱዳን የዓባይ ተፋሰስ ሀገራት ናቸው:: በዓለም 
በርዝመቱ ትልቁ ወንዝ በምሥራቅ አፍሪካ የሚገኘው 
ዓባይ ነው:: የዓባይ በርዝመት በዓለም አንጋፋ መሆኑን 
ከላይ ያነሳነው መረጃ ያሳየናል:: በእውቀቱ ስዩም 
ስለወንዞች ባወጣው አንድ ግጥም

 ‹‹ ከተመኙ አይቀር ወንዝነት መመኘት

   ሀገርን ሳይለቁ ሌላ ሀገር መገኘት ››  

ያለበትን ግጥም ስታስቡት ግብፆች ዝም ብለው 
በዓባይ ጉዳይ ይደነብራሉ እንጂ ዓባይ እዚሁ ኢትዮጵያ 
እግሩን ዘርግቶ አንኮራፍቶ ተኝቶ ከኢትዮጵያም 
ሳይለይ ግብፅ እንደሚደርስ የታወቀ ነው:: ዓባይ 
በጉዞውም በርካታ ጉዳዮችን እየታዘበ እንደሚሄድ 
እሙን ነው:: በተለይም ለዘመናት በኢትዮጵያ 
ምድር ላይ እየተንፈላሰሰ በከንቱ ሲጓዝ መቆየቱ እና 
አልፎ ተርፎም አፈሩን እያጠበ ለግብፅ ሲሳይ መሆኑ 
ሳያበግነው አልቀረም:: አሁን ግን በታላቁ ሕዳሴ ግድቡ 
ኢትዮጵያ ቀና ቀና እያለች ነው:: 

አሁን ዓባይ ፊቱን ወደ ኢትዮጵያ መልሷል:: ዓባይ 
ዓባይ የሀገር አድባር የሀገር ሲሳይ የሚለው ተረት መሰል 
ዘፈናችንም አሁን እውን መሆን ጀምሯል:: በግዕዝ 
አድባር ተራራ ማለት ነው:: ሲሳይ ማለትም በግዕዝ 
ምግብ ማለት ነው::  በጸሎት ሲሳየነ ዘለለ ዕለትን ሀብኒ 
ዮም ይባላል:: የእለት እንጀራችንን ስጠን ዛሬ ማለት 
ነው:: በዓባይ ወንዝ የለማውን ምግባችን በልተን ተራራ 
ላይ ወጥተን የምንዝናናበት ወቅት ላይ ደርሰናል:: 

ዓባይ ማለት መነሻው ኢትዮጵያ የሆነ የናይል ወንዝ 
ታላቁ ገባር ወንዝ ነው። ዓባይ 70 በመቶ የሚሆነው 
የኢትዮጵያን ወንዞች የውሃ ድርሻ እንደሚይዝ 
መረጃዎች ያሳያሉ:: በኢትዮጵያ ከዓባይ ውጭ ያሉት 
ወንዞች ድምር ድርሻ 14 በመቶ ነው። ስለዚህ ዓባይ 
ለግብፅና ሱዳን ዋና የውሃ ምንጭ እንደሆነው ሁሉ 
ለኢትዮጵያም ዓባይ ወሳኝ ወንዟ ነው። 

ነገር ግን ዓባይ ግብፅን የጠቀመውን ያህል 
ኢትዮጵያ አልጠቀመም:: ግብፆች ከጥንት ጀምሮ 
ኢትዮጵያ ዓባይን ትገድብብናለች ብለው ይሰጉ ነበር:: 
በዛ ጨለማ ዘመን ዓባይ በኢትዮጵያ ቢገደብ ብርሃን 
ማምጣት አይችልም ነበር:: የዘመናችን የውኃ ኃይል 
ማመንጫ በወቅቱ አይታወቅም ነበር:: ግብፅ ግን 
ዓባይን ተጠቅማው በመስኖ ስታለማ ስለነበር  ግብፅ፤ 
ኢትዮጵያ ዓባይን ገድባ እንዳትለማ እና እንዳታድግ 
በርካታ መሰናክሎችን ስትፈጥር ቆይታለች::

ሆኖም በዘመናት ታሪክ ኢትዮጵያ የዓባይን ወንዝ 
ለብቻዋ ለመጠቀም አስባ አታውቅም:: ሁልጊዜም 
ቢሆን ኢትዮጵያ በጋራ ተጠቃሚነት እና አብሮ በማደግ 
ላይ የጸና አቋም አላት:: ክረምቱ ሲደርስ ብቻ የታላቁን 
ሕዳሴ ግድብ የምትሞላውና ክረምት ሲያልፍ የውሃ 
ሙሌቱን የምታቆመው ለግብፅና ሱዳን በማሰብ ነው:: 

ግብፅ በዓባይ ጉዳይ በኢትዮጵያን ዙሪያ ብረት 
ለሚያነሳ ሁሉ እየመለመለች የውክልና ጦርነት 
የምትከፍት ሀገር ነች:: ሆኖም ከዚህ በኋላ አዋጭው 
መንገድ ተሳስቦ ማደግ እንጂ የኢትዮጵያን መንገድ 
ማሰናከሉ የትም የሚደርስ አይደለም:: በየስርቻው 
ለሚፈለፈሉ ቡድኖች የጦር መሳሪያ እያቀረቡ 
ኢትዮጵያን አዳክማለሁ ማለት ዘመኑ ያለፈበት 
ይመስለኛል::

ደርግ ወታደራዊ መንግሥት ሥልጣን ሲይዝና 
በርስ በርስ እና ግጭት  በሰሜንና በምዕራብ አካባቢዎች 

ጎሜ
ፖለቲካ እና ወቅታዊ

ጠላትን ያስደነገጠው የሶማሊያው ፕሬዚዳንት ጉብኝት 
ሲወጠር ኢትዮጵያን ለማዳከም ወሳኝ ጊዜ ተገኘ በሚል 
የሶማሊያውን ዚያድ ባሬ  ጦር  በማስታጠቅ የውክልና 
ጦርነት አካሂደዋል:: በዚሁ ወቅት ዓባይን ከነካችሁ 
ወዮላችሁ ትል እንደነበረ በዓባይ ዙሪያ የተለያዩ 
ምርምሮችን በማድረግ የሚታወቁት ዶክተር ያዕቆብ 
አርሳኖ በአንድ ወቅት ተናግረዋል:: 

የዓባይ መዘዝ ብዙ ነው:: በዓባይ የተነሳ ኢትዮጵያ 
ላይ ጠላቶች እንዲነሱም ሲደረግ ቆይቷል:: በደርግ 
ዘመን በሀገሮች ሰላም ማስከበር የሚጠቀስ ሥራ 
ባይሠራም ደርግ ከወደቀ በኋላ ኢትዮጵያ የሰላም 
ማስከበር ተልዕኮን በድጋሚ መወጣት ጀምራለች:: 
በዚህም በተባበሩት መንግሥታት እና  በሌሎች ዓለም 
አቀፍ ተቋማት ሥር የሚጠበቅባትን ዓለም አቀፍ 
ግዴታ እየተወጣች ትገኛለች:: ላይቤሪያ፣ ደቡብ ሱዳን፣ 
ሶማሊያ፣ ሩዋንዳ በመሳሰሉ ሀገራት የሰላም ማስከበር 
ሥራውን በትጋት በመሥራት ለሀገራቱ ሰላም መስፈን 
የሚጠብቅ ግዴታ በመወጣት መሰዋዕትነት በመክፈል 
ጭምር አስተዋጽኦ አድርጋለች:: 

በደርግ ዘመን የሶማሊያው መሪ ዚያድ ባሬ 
ታላቅዋን ሶማሊያ እመሠርታለሁ በሚል ቅዠት 
ከጎረቤት ሀገራት ግጭት ጀመረ:: ወረራው በሶማሊያ 
አዋሳኝ ያሉ በጅቡቲ፣ በኬንያ እና በኢትዮጵያ የሚኖሩ 
ሶማሊዎችን ሁሉ የታላቅዋ ሶማሊያ ግዛት ይሆናሉ 
በሚል እብሪት ነበር የተካሄደው::

ከዚያድ ባሬ ወረራ ጀርባ የውክልና ጦርነቱን 
የምትመራው ግብፅ ነበረች:: በወቅቱ ግብፅ በሱዳን 
30ሺ ጦር አስፍራ ነበር:: የሶማሊያ ጦር ከድንበር 
ዘልቆ የኢትዮጵያ ሰፊ ቦታዎችም ወረረ:: የጦርነቱ 
ግብ ታላቅዋን ሶማሊያ መመስረት ነበረ:: የተፈራውን 
የሶማሊያ ጦርነት ወታደራዊው ደርግ በአጭር ጊዜ 
ሥልጠና ድምጥማጡን አጥፍቶ ግብፅና ሌሎች 
የዚያድ ባሬ ጦር አጋሮች ሀፍረትን ተከናንበዋል:: ይህም 
ለሶማሊያ ምስቅልልም መሠረቱን ያስቀመጠችው 
ግብፅ ለመሆኗ ማሳያ ነው:: አሁንም አንዳንድ የጎረቤት 
ሀገራትን  አስተባብራ እየኳተነች ያለችው ኢትዮጵያ 
ያነሳችው የባሕር በር ጥያቄ ምላሻ እንዳያገኝ በማሰብ 
ነው::  

ሰሞኑን ከቀይ ባሕር አዋሳኝ ሀገሮች ውጭ የማንም 
ሀገር  የጦር  ሰፈር በቀይ ባሕር አካባቢ አይኖርም  
የሚለው የግብፅ ጫጫታ በጅቡቲ ጦራቸውን 
ያሰፈሩትን ቻይናን፣ አሜሪካንን ፈረንሳይን ለመናገር 
ሳይሆን ኢትዮጵያን ለማስፈራራት እንደሆነ እናውቃለን:: 
ግብፅ ስም ሳትጠቅስ ልታስፈራራ የቃጣችው ፍርሃት 
ፍርሃት ስላላት ጭምር ነው:: እየፈሩ ማስፈራራት ምን 
እንደሆነ ያየነው በግብፅ ድርጊት ነው:: ኢትዮጵያውያን 
የሰው አይመኙም፤ የራሳቸውንም አያስነኩም:: ብዙዎች 
በቃላት ሲወተረተሩ ኢትዮጵያውያን ብዙ አያወሩም:: 
ዝምታቸው ጀግንነታቸው ነው:: የኢትዮጵያ ዝምታ 
በራሱ የሚያሸብራቸው በርካታ ሀገራት እንዳሉ ማወቅ 
ይገባል:: 

  የኢትዮጵያን ስም ብዙዎች መጥራት አይደፍሩም:: 
ኢትዮጵያ የምሥራቅ አፍሪካ ግንድ ነች:: የኢትዮጵያ 
መነካት እና መጎዳት ለአካባቢውም ጉዳት ነው:: 
ኢትዮጵያ ተረብሻ ሰላም ሆኖ የሚያድር የቀጣናው 
ሀገር የለም:: ስለዚህም አዋጭው ነገር ከኢትዮጵያ 
ጋር በሰላም መኖር እንጂ በቀይ ባሕር አካባቢ ድርሽ 
እንዳትይ ማለት ብዙም አዋጭ አይደለም:: በሌላ 
በኩል ደግሞ ልዕለ ኃያላን ሀገሮች በጅቡቲ ወደብ 
አካባቢ ጦር ሠፈር ገዝተው በአካባቢው ጥቅማቸውን 
ለማስከበር እየተንቀሳቀሱ ነው:: ስለዚህ ዞር ወደፊትም 
ብትሄድ ግንድ ነው ወደ ኋላ ብትሄድ ግንብ ነው:: 
ደበስስ አርጋ ከቀይ ባሕር አዋሳኝ ውጭ ያለ ማንም 
ሀገር የጦር ሠፈር መክፈት አይችልም ብሎ ማወጅ ብዙ 
ርቀት የሚያስኬድ አይደለም:: ሆኖም የዓባይ አጀንዳ 
በመዘጋቱ ወቅቱ የቀይ ባሕር አጀንዳ የተከፈተበት 
ይመስለኛል::

አሁን የዓባይ አጀንዳ ስለተዘጋባት ማለትም የታላቁ 
ሕዳሴ ግድብ ተገድቦ ወደ መጠናቀቂያው ስለሆነ ግብፅ 
መቀየር የምትችለው ነገር የለም:: እናም አጀንዳ ቅየራ 
ውስጥ ተገብቷል:: ባልታሰበ መልኩ የኢትዮጵያ የባሕር 
በር ጥያቄ ዓለም አቀፋዊ ተቀባይነት እያገኘ መጥቷል:: 

ይህ ደግሞ  እንቅልፍ ነሳት:: እናም የዓባይን ጉዳይ 
ረስታ ፊትዋን ወደ ቀይ ባሕር አዙራለች::  የቀይ ባሕር 
ደህንነት የሚጠበቀው በባሕሩ አዋሳኝ ሀገሮች ብቻ 
ስለሆነ ግብፅ ‹‹ምንም ዓይነት ወታደራዊ ጦር ማስፈር 
የለበትም:: ›› ሲሉ ውጭ ጉዳይ ሚኒስትሩ በኤጂፕት 
ኢንዲፔንደንት ጋዜጣ መናገራቸው ተዘግቧል:: 

ሃሳቡ ኢትዮጵያ ቀይ ባሕር ስለማይመለከታት 
ተሰብስባ ትቀመጥ ዓይነት ነገር ነው:: አንደኛው 
ሶማሊያ ያለው የኢትዮጵያ ሰላም አስከባሪ ጦር ወጥቶ 
የግብፅ ጦር በሰላም አስከባሪነት እንዲካተት ብዙ 
ተፍጨረጨሩ:: ይሄም ብዙ የሚያስኬድ አይመስልም:: 
ኢትዮጵያ በሰላም ማስከበር የገዘፈ ስምና ዝና ያላት 
ሀገር በመሆኗ ኢትዮጵያን በዚህ ረገድ ማንቋሸሽ 
አይቻልም:: ሆኖም በተገኘው ሁሉ አጀንዳ መክፈት 
የምትፈልገው ግብጽ የሚሰማት ባይኖርም አሁንም 
የኢትዮጵያን የሰላም ማስበር ተልዕኮ ለማሳነስ መሞከሯ 
የሚቀር አይደለም::  

ከዚሁ ጎን ለጎን አሁን ኢትዮጵያ የወደብ ጉዳይ 
እንደ ሀገራዊ አጀንዳ እያነሳች ስለሆነ በቀጣይ ኢትዮጵያ 
በቀይ ባሕር ዙሪያ ድርሽ እንዳትል ለማስፈራራት 
መሞከሯ ሌላኛው አጀንዳዋ ነው:: ሌላኛው አጀንዳ 
ደግሞ የኢትዮጵያ ጦር በሰላም አስከባሪነት ከ17 
ዓመታት ከቆየበት የሶማሊያ ምድር ሰላም አስከባሪነት 
ለቆ እንዲወጣ መወትወት ነው:: በምትኩ ደግሞ የግብፅ 
ጦር በሶማሊያ የሰላም ለማስፈር መሯሯጥ ነው::   

አንዳንድ ጊዜ የግብፅ ሁኔታ ያስገርመኛል:: 
ስለኢትዮጵያ ተኝታ የምታድር አይመስለኝም:: ተስፋ 
ቆርጣ የተወችውን የታላቁ ሕዳሴ ግድብ ጉዳይ እንደ 
አዲስ ጥያቄ ለማንሳት እየቃጣት ነው:: ጥር 5 ቀን 2017 
ዓ.ም የወጣው የግብፅ ኢንዲፔንደንት ጋዜጣ 11 ቢሊዮን 
ኪዩቢክ ሜትር አቅም ያለው የግድቡን በ60 ኪዩቢክ 
ሜትር ለማሳደግ እየሠራች ነው የሚል መግለጫ 
ሰጥታለች:: ኢትዮጵያ ለርዕደ መሬት ከተጋለጠች 
ጀምሮ ግብፅ በስጋት እየተናጠች መሆኑን ተናግራለች:: 
ኢትዮጵያ በታላቁ ስምጥ ሸለቆ ካለበት አካባቢ ጀርባ 
ኢትዮጵያ ብዙ ቁጥር ያለው እሳተ ገሞራ ስለሚገኝባት 
ግድቡን ሊያጠቃው እንደሚችልና በተለይ ርዕደ 
መሬቱ በተለይ እየጠነከረ ከመጣ ግድቡ ሊጎዳ እኛም 
ለአደጋ ልንጋለጥ እንችላለን የሚል ዲስኩር ደግሞ እንደ 
አዲስ አቆጥቁጧል::

ሆኖም በዚህ ሁሉ ውዥንብር ውስጥ እያለች 
ኢጢዋን ዱብ የሚያደርግ ክስተት ተከሰተ:: በርካታ 
ሴራ የተጎነጎነበት የኢትዮጵያ እና ሶማሊያ ግንኙነት 
ሴራ ጠንሳሾቹ  ባላሰቡት  መንገድ በሰላም ተቋጨ::

ኢትዮጵያ ከሶማሊ ላንድ ጋር ያደረገችውን 
የመግባቢያ ሰነድ ተከትሎ የኢትዮጵያን እድገት እና 
ለውጥ የማይፈልጉ ኃይላት ጉዳዩን ከልኩ በላይ 
ማጦዝ ጀመሩ:: ኢትዮጵያን በጠብ አጫሪነት ፈረጁ:: 
ለቀጣናውም ሥጋት መፍትሔ ነን ብለው ተከሰቱ:: 
በሰላም አስከባሪነት አንድም ቦታ ተሰማርተው 
የማያውቁ ሀገራት ሁሉ የሶማሊያን ሰላም 
የምናስከብረው እኛ ነን አሉ:: አልፎ ተርፎም የሶስትዮሽ 
ትብብር ፈጠርን በሚል አስመራ ላይ መከሩ፤ ዘከሩ::  

ሆኖም ይህንን ሴራ የሚያመክን ሴራ በድንገት 
በአንካራ ተካሄደ:: የአንካራው ስምምነት ግጭቱን 
ለራሳቸው ተጠቃሚነት ለማዋል ያሰቡ ሀገራትን 
እና በቀጣናው የሚንቀሳቀሱ የሽብር ቡድኖችን 
ከዓላማቸው ያደናቀፈ ድንቅ ስምምነት ነው:: ይህንኑ 
ተከትሎ ደግሞ ሰሞኑን የሶማሊያው ፕሬዚዳንት 
ሼክ ሀሰን በኢትዮጵያ የሁለት ቀናት ይፋዊ ጉብኝት 
አድርገው ተመለሱ::

ጉብኝት ኢትዮጵያንም ሆነ ሶማሊያን በእጅጉ 
ያስደሰተ ነው:: የሶማሊያ ፕሬዚዳንት ሀሰን ሼክ 
መሐመድ በጉብኝታቸው ወቅት፤ የምስራቅ አፍሪካ 
ቀጣና ለችግር ተጋላጭ በመሆኑ በትብብር ላይ 
የተመሠረተ ግንኙነት ወሳኝ መሆኑን ገልጸዋል:: 
አያይዘውም የኢትዮጵያ ወታደሮች ለሶማሊያ ሰላም 
የከፈሉት መሰዋዕትነት አይዘነጋም በማለት፤ በቀጣይም 
ሶማሊያ የኢትዮጵያ ጥሩ ወዳጅ ሆና ትቀጥላለች 
ማለታቸው ይታወሳል:: ይህ ደግሞ ኢትዮጵያን 
ለሚወዱ ብስራት ለሚጠሏት ደግሞ መርዶ ነው::

  

የኢትዮጵያን ስም ብዙዎች 
መጥራት አይደፍሩም:: 

ኢትዮጵያ የምሥራቅ አፍሪካ 
ግንድ ነች:: የኢትዮጵያ 
መነካት እና መጎዳት 

ለአካባቢውም ጉዳት ነው 
ኢትዮጵያ ተረብሻ ሰላም ሆኖ 

የሚያድር የቀጣናው

 ሀገር የለም

ነፃ ሃሳብ
ፖለቲካ እና ወቅታዊይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው። በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም። 

እስማኤል አረቦ

የአሁኑ አፍሪካ ሕብረት፣ የቀድሞ የአፍሪካ አንድነት 
ድርጅት፤ የአፍሪካ አንድነትና ትብብርን ለማጠናከር፣ 
የአፍሪካ አገራት ሉዓላዊነትና የግዛት አንድነት 
ለማስጠበቅ እንዲሁም የፀረ ቅኝ ግዛት ትግልን በማጋጋል 
ነጻነቷ የተከበረ አኅጉርን ለመፍጠር በማለም ነበር እንደ 
አውሮፓውያኑ አቆጣጠር በ1963 የተመሰረተው። 
የአፍሪካ አንድነት ድርጅት የተመሰረተባትና መቀመጫ 
ሆና የተመረጠችው ኢትዮጵያም፤ ከድርጅቱ ምስረታ 
ጥንስስ ጀምሮ ተቋሙ በሁለት እግሩ ቆሞ እስኪሄድ 
ድረስ የማይተካ ሚና ተጫውታለች::

ሕብረቱ፣ በአፍሪካ አገራት መካከል ትብብርን 
ለመፍጠር፣ የትኛውንም አይነት የቅኝ አገዛዝ ሥርዓት 
ለማስወገድ እንዲሁም፣ የአገራትን ሉዓላዊነትና የግዛት 
አንድነት ለማስከበርና ሌሎች ግቦችን በመሰነቅ ነበር 
በ32 አገራት በአዲስ አበባ የአፍሪካ የመጀመሪያ የድኅረ 
ቅኝ ግዛት አኅጉራዊ ተቋም በመሆን እንደ አውሮፓውያኑ 
አቆጣጠር በ1963 ተመስርቷል። 

ለዛሬው የአፍሪካ ሕብረት  መመሥረት ትልቅ 
ሚና የነበራት ኢትዮጵያ በተለይም የካዛብላንካ እና 
የሞኖሮቪያ ቡድኖች የአፍሪካ አንድነት ምሥረታ 
በተመለከተ የነበራቸው ልዩነት በውይይት በማጥበብና 
ወደ አንድ መሥመር በማምጣት በኋላም የአፍሪካ 
አገራት አንድነትን የሚያጠናክር ድርጅት እንዲፈጠር 
ከፍተኛውን ሚና መጫወቷን የታሪክ ድርሳናት ያሳያሉ። 

ኢትዮጵያ የአፍሪካ አንድነት እንዲቋቋም 
የአንበሳውን ድርሻ ከመያዟም ባሻገር ድርጅቱ 
ከተቋቋመ በኋላም ቢሆን በሁለት እግሩ እስኪቆም 
ድረስ ኢትዮጵያ የዋለችው ውለታ በቀላሉ  የሚዘነጋ 
አይደለም:: በአጠቃላይ ኢትዮጵያ የአፍሪካ አንድነትን 
ከመመስረት እስከ መጠናከር፣ እንዲሁም የአፍሪካ 
ሕብረት እንዲመሰረት ያበረከተችው አስተዋጽኦ ጎልቶ 
የሚጠቀስና ከፍ ያለ ውለታም ተገርጎ የሚገለጽ ነው::

የኢትዮጵያ አስተዋጽኦ ከዚህም በዘለለ መልኩ 
አፍሪካ ሀገራት ከቀኝ ግዛት እንዲላቀቁ እና እንደሀገር 
ሉዓላዊነት ኖሯቸው እንዲመሰረቱ የማይዘነጋ አስተዋጽኦ 
አበርክታለች:: ለዚህ ደግሞ በዓለም ላይ የተለያዩ 
ንቅናቄዎች እንዲቀጣጠሉም ማዕከል ሆና አገልግላለች::

አፍሪካውያን በቀኝ ገዢዎች የሚደርስባቸውን 
ጭቆና ለማስወገድ እና  የነጻነት ታጋይ አፍሪካውያን 
የሚያደርጉት ትግል ውጤት እንዲያፈራ  የተለያዩ 
ንቅናቄዎች ተመስርተው ነበር:: ከንቅናቄዎች መካከል 
“ኢትዮጵያኒዝም” (ETHIOPIANISM) አንዱ እና 
የመጀመሪያው ነበር:: 

ኢትዮጵያኒዝም በዘመናዊው የቅኝ ግዛት ዘመን 
ለኃይማኖት እና ለፖለቲካዊ ነፃነት የተነሱትን ቅስቀሳዎች 
ያቀፈ፤ ከሰሃራ በታች ባሉ አፍሪካውያን የተደረገ 
የሃይማኖት እንቅስቃሴ ነው። እንቅስቃሴው የተጀመረው 
እ.ኤ.አ. በ1880ዎቹ ሲሆን፤ የጀመሩትም በደቡብ አፍሪካ 
የሚገኙ “የሚሽነሪ” ሰራተኞች ናቸው:: 

ዋና ዓላማውም ከአውሮፓውያን ተጽዕኖ ነፃ የሆኑ 
የመላው አፍሪካ አብያተ ክርስቲያናትን ለማቋቋም የታለመ 
መሆኑን የታሪክ ድርሳናት ያስረዳሉ:: በነገራችን ላይ 
“ኢትዮጵያኒዝም” በኃይማኖት ብቻ ሊገለጽ የማይችል 
መሆኑን ፖለቲከኞች እና የታሪክ ጸሐፊዎች ያስረዳሉ::  

ኢትዮጵያኒዝም (Ethiopianism) የሚለውን ቃል 
ለመጀመሪያ ጊዜ የተጠቀመው በደቡብ አፍሪካ የቀድሞው 
«የዌስሊያ» ቤተክርስቲያን አገልጋይ ማንጌና ሞኮን 
እኤአ በ1892 የኢትዮጵያ ቤተ ክርስቲያንን (Ethiopian 
Church) ሲመሰርት ነው:: 

በንቅናቄው “Africa for the Africans” (አፍሪካ 
ለአፍሪካውያን) የሚለው መፈክር በሰፊው የተቀነቀነ 
ሲሆን፤ የአፍሪካውያን የዕምነት ነጻነት እውን እንዲሆን 
እና በፖለቲካው ዘርፍም የራስን እድል በራስ የመወሰን 
መብት እንዲከበር ሰፊ ሥራ ተሰርቷል:: 

የኢትዮጵያኒዝም ንቅንናቄ መሪዎች እና 
ተከታዮቻቸው የአፍሪካውያን ኩራት የሆነችውን 
ኢትዮጵያ “አፍሪካዊት ጽዮን” “African Zion” እያሉ 
ይጠሯት እንደነበር የታሪክ ድርሳናት ያስረዳሉ:: 
ንቅናቄያቸውን ኢትዮጵያኒዝም ብለው እንዲሰይሙ 
ያደረጋቸው አንደኛው ምክንያት ይኸው ስለመሆኑ 
የተለያዩ የታሪክ ድርሳናት  ያሳያሉ:: እ.ኤ.አ በ1896 

የማይነጥፈው የኢትዮጵያ ውለታ

ዓ.ም ኢትዮጵያውያን በዳግማዊ አጼ ምኒሊክ እየተመሩ 
ወራሪውን የአውሮፓ ኢምፔሪያሊስት ጣልያን በአድዋው 
ጦርነት ድል መንሳታቸውን ተከትሎ፤ የኢትዮጵያኒዝም 
ንቅናቄ በከፍተኛ ደረጃ ጎመራ:: ኢትዮጵያኒዝም 
የተሰኘውን ቃል የሚጠቀሙ አፍሪካውያን ቁጥርም 
በእጅጉ ጨመረ:: 

ከኢትዮጵያኒዝም በተጓዳኝ የሚነሳው አፍሪካውያንን 
አሰባሳቢ የሆነው ጽንሰ ሀሳብ ፓን አፍሪካኒዝም ነው:: 
ፓን አፍርካኒዝም (Pan Africanism) ከሁለት ቃላት 
የተዋቀረ ነው:: ፓን (Pan) የሚለው ቃል የግሪክ ሲሆን፤ 
ሁሉም (All) የሚል ትርጉም አለው:: ስለሆነም ፓን 
አፍሪካኒዝም (Pan Africanism) ማለት ደግሞ ሁሉም 
አፍሪካ (All Africa) የሚል ትርጉም ይሰጣል:: 

ፓን አፍሪካኒዝም (Pan Africanism) የተሰኘው  
ፖለቲካዊ እንቅስቃሴ የተጀመረው ሁለት ዐብይ ጉዳዮችን 
ለማሳካት ነው:: የመጀመሪያው የአፍሪካውያንን አንድነት 
(African Unity) ለማምጣት ያለመ ነው:: ይህ ሲባል 
በአፍሪካ ውስጥ የሚኖሩትን አፍሪካውያንን ብቻ ሳይሆን፤ 
የዘር ሀረጋቸው ከአፍሪካ የሚመዘዙትን በመላው ዓለም 
የሚኖሩ ጥቁር ሕዝቦችን አንድ ማድርግን (ማሰባሰብን) 
ታሳቢ ያደረገ  ነው:: ሌላኛው የፓን አፍሪካኒዝም 
ዓላማ ደግሞ፣ ሁሉም በውጭ የሚኖሩ አፍሪካውያንን 
በተለይም በሰሜን አሜሪካ፣ በላቲን አሜሪካ እና 
በትሪንዳድ (West indies) የሚኖሩ ጥቁሮችን የጋራ 
ወድማማችነት (Common Brotherhood) መፍጠርን 
ትኩረት ያደረገ ነው:: 

ፓን አፍሪካኒዝም የሚለው ጽንሰ ሀሳብ የተወለደው 
ወይም የተፈጠረው ከአፍሪካ ውጭ ሲሆን፣ የፈጠሩትም 

የዘር ግንዳቸው ከአፍሪካ የሚመዘዝ በአሜሪካ እና 
በካሪቢያን የሚገኙ ጥቁሮች ናቸው:: እነዚህ ሕዝቦች 
ከእናት አኅጉራቸው አፍሪካ በግፍ የተወሰዱ ስለነበሩ 
በሚኖሩባቸው ሀገራት ራሳቸውን እንደባይተዋር 
የሚቆጥሩ ነበሩ:: እንደዚህ እንዲያስቡ ያደረጋቸው 
ደግሞ በጽንፈኛ ነጮች የሚደርስባቸው መገለል እና 
መድሎ ነበር:: 

ይህን ተከትሎ እነዚህ ዜጎች  ከሌሎች ሕዝቦች ጋር 
እኩል እንዲሆኑ አጥብቀው ይፈልጉ ነበር:: በምዕራባውያን 
የተነጠቁትን ፍትህ ለማግኘት አጥብቀው ታገሉ:: 
በፓን አፍሪካኒዝም የመጀመሪያዎቹ እንቅስቃሴዎችም 
በጥቁርነት የሚደርስን ዘረኝነት ይቃወሙ ነበር:: 

የፓን አፍሪካኒዝምን እንቅስቃሴ መሬት የረገጠ 
ለማድረግ መሪዎቹ በተለያዩ ክፍለ ዓለማት በርካታ 
ኮንፈረንሶችን አካሂደዋል:: የመጀመሪያው ፓን 
አፍሪካኒዝም ስብሰባ የተካሄደው በእንግሊዝ ለንደን 
እ.ኤ.አ በ1900 ነው:: ስብሰባውም የተደራጀው 
በትሪንዳዱ (West indies) የሕግ ባለሙያው ሲልቬስተር 
ዊሊያምስ ነበር:: ይህ ኮንፈረንስ የኢትዮጵያኒዝም ንቅናቄ 
ከተጀመረ ማግስት በመሆኑ፤ ከጥቁር ሕዝቦች ጋር 
ተያይዘው የሚነሱ በርካታ ጥያቄዎችን ለመመለስ ጥረት 
ተደርጎበታል:: 

ፓን አፍሪካኒዚም ሁለት ታዋቂ መሪዎች የነበሩት 
ሲሆን፣ አንደኛው በሀገረ አሜሪካ ነዋሪ የነበረው 
ተመራማሪ እና ጸሐፊ ዶክተር ዱ ቦይስ ነው:: ዶክተር 
ቦይስ የፓን አፍሪካኒዚም አባት በመባል ይታወቃል:: 
ሌላኛው የፓን አፍሪካኒዝም መሪ ደግሞ ጃማይካዊው 
ማርከስ ጋርቬይ ሲሆን፣ አሜሪካ ይኖር የነበረ የነጻነት 
ታጋይ ነው:: ጋርቬይ የዓለም አቀፍ ኔግሮ አሶሴሽን 
(Universal Negro Association) መስራች እና መሪም 
ነበር:: ሕይወቱ ያለፈውም በጽንፈኛ ነጮች በተፈጸመበት 
የጭካኔ ግድያ ነበር:: 

ሁለቱም የፓን አፍሪካኒዝም መሪዎች ቢሆኑም፣ 
ሁለቱም ግን በአፍሪካውያን የወደፊት እጣ ፋንታ ላይ 
መሰረታዊ ልዩነቶች ነበሯቸው:: ዱ ቦይስ ከአፍሪካ 
ውጭ የሚኖሩ አፍሪካውያን በአፍሪካ ውስጥ ለሚኖሩ 
አፍሪካውያን በመታገል የመላ የጥቁር ሕዝቦችን መብት 
ማስጠበቅ ይቻላል የሚል ነበር:: ጋርቬይ በበኩሉ 
የአፍሪካውያንን መብት ለማስከበር ከአፍሪካ ውጭ 
የሚገኙ ጥቁር ሕዝቦችን በሙሉ ወደ አፍሪካ መመለስ 
አለባቸው የሚል ነው::

የአፍሪካ አንድነት ድርጅት እኤአ ግንቦት 25 ቀን 
1963 በአዲስ አበባ ሲመሰረትም፣ ከዚህ ቀደም ሲደረጉ 
ለነበሩት የፓን አፍሪካኒዝም የጥቁር ሕዝቦች ትግል 
ተቋማዊ ቅርጽ በመስጠት ነበር:: ከዚህም ባሻገር ከዚህ 
በፊት ለብዙ ግዜያት ከአፍሪካ አኅጉር ውጭ የነበረውን 
የጥቁሮች እንቅስቃሴ ወደ አፍሪካ ምድር በአስተማማኝ 
መልኩ ያመጣ የድርጅት ምስረታ ነበር::

በተለይም የጋና ነጻ መውጣት የፓን አፍሪካኒዝም 
እንቅስቃሴ ወደ አፍሪካ አኅጉር መጥቶ በአፍሪካውያን 
የሚዘወር ሆነ:: የመሪዋ የክዋሜ ንክሩሁማ ‹‹የጋና ነጻነት 
ሌሎች አፍሪካውያን ነጻ እስካልወጡ ድረስ ትርጉም 
የለሽ ነው›› በማለት ዋነኛው የፓን አፍሪካኒዝም ትኩረት 
የአፍሪካ ሀገሮችን ከቅኝ አገዛዝ ለማላቀቅ የሚደረገውን 
ትግል ማገዝ ነው አለ:: በንክሩሁማ አስተሳሰብ የአፍሪካ 
ሀገሮች የፖለቲካ ነጻነት ማረጋገጥ ብቻ ሳይሆን ወደ አንድ 
አገርነት ተለውጠው የኢኮኖሚ ነጻነታቸውን ማረጋገጥ 
አለባቸው::

ይህ ሃሳብ ግን በበርካታ የአፍሪካ ሀገራት ተቀባይነት 
አላገኘም:: የእንግሊዘኛ እና ፈረንሳይኛ ቋንቋ ተናጋሪ 
ሀገሮች ልዩነት ነበራቸው:: የሁሉም የአፍሪካ ሀገሮች 
ልዩነት እንዳለ ሆኖ በዋነኝነት ሁለት ቡድኖች ነጥረው 
ወጥተዋል:: የሞኖሮቪያ እና የካዛብላንካ ቡድኖች የሚል 
መጠሪያ ነበራቸው:: ኢትዮጵያ ከሁለቱም ወገን ሳትወግን 
በገለልተኝነት አቋም ሁለቱን በማስማማት አዲስ ታሪክ 
ጽፋለች:: አጼ ኃይለሥላሴ በወቅቱ ባደረጉት ንግግር ‹‹እኛ 
ሞኖሮቪያም፤ ካዛብላንካም አይደለንም:: እኛ ከአፍሪካ ጎን 
ነን›› የሚል መልዕክት በማሰማት ሁለቱን ወገኖች ወደ 
አንድ ለማምጣት ችለዋል::

ኢትዮጵያ ሁለቱን ቡድኖች ካስማማች በኋላ የአፍሪካ 
አንድነት ድርጅት እንዲመሰረት እንቅስቃሴ ጀመረች:: ነጻ 
የወጡ የ32 ሀገር መሪዎችን ወደ አዲስ አበባ በመጥራት 
በአፍሪካ አንድነት ምስረታ ላይ ውይይት አደረጉ:: በወቅቱ 

እ.ኤ.አ በ1896 ዓ.ም 
ኢትዮጵያውያን በዳግማዊ አጼ 
ምኒሊክ እየተመሩ ወራሪውን 

የአውሮፓ ኢምፔሪያሊስት ጣልያን 
በአድዋ ጦርነት ድል መንሳታቸውን 

ተከትሎ፤ የኢትዮጵያኒዝም 
ንቅናቄ በከፍተኛ ደረጃ ጎመራ፡
፡ ኢትዮጵያኒዝም የተሰኘውን 

ቃል የሚጠቀሙ አፍሪካውያን 
ቁጥርም 

በእጅጉ ጨመረ

ኢትዮጵያ በቅኝ ያልተገዛች ብቸኛዋ ሀገር ከመሆኗ ባሻገር፤ 
የመሪዋ አጼ ኃይለሥላሴ በሳል ዲፕሎማሲ አካሄድ፤ 
እንዲሁም ለበርካታ አፍሪካውያን የተለያዩ ድጋፎችን 
ስታደርግ መቆየቷ ኢትዮጵያ የምታነሳቸው ሀሳቦች 
በሙሉ ተቀባይነት እነዲያገኙ አስችሏታል::

አፍሪካውያን ገና ነጻ ባልወጡባቸው ዓመታት 
ኢትዮጵያ በተባበሩት መንግስታት ድርጅት አባልነቷ 
ለነጻነታቸው ተከራክራላቸዋለች:: የአኅጉሪቱን ወጣቶች 
ለማስተማርም የምትችለውን አድርጋለች:: ለአብነትም 
እኤአ. በ1958 ኢትዮጵያ ለ200 አፍሪካውያን ነጻ 
የትምህርት ዕድል ሰጥታለች:: በዚህ የትምህርት ዕድል 
ኬንያ፤ ታንጋኒካ፤ ዛንዚባር፤ ዩጋንዳ፤ ጋና፤ ናይጄሪያ፤ 
ሴራሊዮን፤ ግብጽ፤ ላይቤሪያ ተጠቃሚ ሆነዋል:: በደቡብ 
አፍሪካ ሻርፕ ቪል ሰልፍ ላይ በመጋቢት 21 ቀን 1960 
በግፍ የተገደሉ ሰዎች ልጆችን ሙሉ ወጪያቸውን ችላ 
የአፍሪካውያንን ልጆች አስተምራለች::

ኢትዮጵያ የአፍሪካ አንድነት ድርጅት እንዲመሰረት 
ብቻ ሳይሆን፣ አኅጉሪቱ ከቅኝ ግዛት ቀንበር እንድትላቀቅ 
የነጻነት ትግሉን በመደገፍ አዎንታዊ አብርክቶ ነበራት:: 
ለአብነትም ደቡብ አፍሪካ ከአፓርታይድ ሥርዓት 
እንድትላቀቅ በኋላ ላይም ለዚምባቡዌ የነጻነት ትግል 
ስኬት ያደረገችው አስተዋጽኦ ተጠቃሽ ነው።

ስለዚህም ኢትዮጵያ ለአፍሪካውያን የምታደርጋቸው 
ጥሪዎች በሙሉ ያለምንም ልዩነት ተቀባይነት ነበራቸው:: 
እናም በግንቦት 23 ቀን 1963 የአፍሪካ አገሮች መሪዎችና 
ርዕሳነ ብሔሮች በአዲስ አበባ ተገኙ:: ስብሰባውን 
በሊቀመንበርነት እንዲመሩ የተመረጡት አጼ ኃይለሥላሴ 
በመክፈቻ ንግግራቸው፣ አፍሪካውያን ድምጻቸውን አንድ 
ማድረግ እንደሚገባቸው እና ችግሮቻቸውንም በራሳቸው 
የሚፈቱበት አንድ አሰባሳቢ ድርጅት መመስረት 
እንዳለባቸው አጽንኦት ሰጥተው ተናገሩ:: ይህንኑ ንግግር 
መሰረት በማድረግም ግንቦት 25 ቀን 1963 እስከ ሌሊት 
ድረስ ስብሰባ በማድረግ የአፍሪካ አንድነት ድርጅት 
ቻርተር ሊጸድቅ ቻለ::

ኢትዮጵያ የአፍሪካ አንድነት ድርጅት ከተመሰረተ 
በኋላም ዋነኛ ዓላማዋ የነበረውን አፍሪካን ከቅኝ ግዛት 
የማላቀቅ ዓላማ ተግባራዊ ለማድረግ በተቋቋመው ኮሚቴ 
ውስጥ አስተባባሪ ከሆኑ አገሮች መካከል አንዷ ነበረች:: 
የኮሚቴው ዋነኛ ዓላማም የአፍሪካ ሀገራት ከቅኝ አገዛዝ 
ቀንበር ለማላቀቅ የሚያካሂዱትን ትግል በገንዘብ መርዳት 
ነበር:: ከዚህ በተጨማሪም አፍሪካን ከቅኝ አገዛዝ ጨርሶ 
ለማላቀቅ በሚደረጉ ትግሎች አንደኛው ዘርፍ የሆነውን 
የዲፕሎማሲ ሥራ መስራትንም ያካትታል:: ለነጻነት 
የሚዋጉ አፍሪካውያን ኃይላቸውን ወደ አንድ አሰባስበው 
እና ልዩነታቸውን ትተው ግንባር እንዲፈጥሩ ማደራደርም 
ሌላኛው ተልኮ ነበር::

ኢትዮጵያ በግሏ ለነጻነት ታጋዮች የገንዘብ፤ 
የሚሊቴሪ እና የሎጂስቲክስ አቀርቦት ታከናውን ነበር:: 
ኋላ ደቡብ አፍሪካ ፕሬዚደንት የነበሩት ኔልሰን ማንዴላ 
በኢትዮጵያ ውስጥ የሚሊቴሪ ስልጠና እንደተሰጣቸው 
ይታወቃል:: እሳቸውም << A Long Walk to Freedom 
>> በተባለው መጽሃፋቸው ውስጥ ‹‹ አሜሪካንን፤ 
እንግሊዝንና ፈረንሳይን በአንድ ላይ ከምጎበኝ ኢትዮጵያን 
ማየት እመርጣለሁ›› ብለዋል::

የአፍሪካ አንድነት ድርጅት ተልዕኮውን ጨርሶ 
ወደ አፍሪካ ሕብረት ሲሸጋገርም ኢትዮጵያ የማይተካ 
ሚና ተጫውታለች:: የአፍሪካ ሕብረት እንዲጠናከርም 
በመዲናዋ ዘመናዊ መሰብሰቢያ አዳራሽ እንዲገነባ ቦታ 
ከመስጠት ጀምሮ በማስተባበር ተሳትፋለች:: ዛሬም 
አዲስ አበባ ዘመናዊነት የተላበሰች ከተማ እንድትሆን 
ዘርፈ ብዙ ተግባራት በመከናወን ላይ መሆኑ እሙን 
ነው::

በአጠቃላይ ከቀዳማዊ ኃይለ ሥላሴ ለአፍሪካ 
አንድነት ድርጅት ምሥረታ ከፍተኛ አስተዋጽዖ ጀምሮ፣ 
ኢትዮጵያ በደርግ ዘመንም በፕሬዚዳንት መንግሥቱ 
ኃይለ ማርያም፣ በዘመነ ኢህአዴግም በቀድሞ 
ጠቅላይ ሚኒስትር መለስ ዜናዊ፣ በቀድሞ ጠቅላይ 
ሚኒስትር ኃይለማርያም ደሰላኝ እንዲሁም አሁን 
በጠቅላይ ሚኒስትር ዐቢይ አሕመድ (ዶ/ር) መሪነት 
ኢትዮጵያ አፍሪካውያንን የማስተባበርና የማስተሳሰር፤ 
የአፍሪካውያን ተቋም የሆነውን የአፍሪካ ሕብረት 
እንዲጠናከር በማድረግ አፍሪካዊ ሚናዋን አጠናክራ 
ቀጥላለች።

ኢንቨስትመንት
ኢኮኖሚ

አንተነህ ቸሬ

በኢንዱስትሪ መነኻሪያነታቸው ከሚታወቁት 
የኢትዮጵያ ከተሞች መካከል አንዷ የሆነችው 
‹‹የበረሃዋ ገነት›› ድሬዳዋ፣ የነዋሪዎቿ እንግዳ 
ተቀባይነትና አስደናቂ ኅብር ለኢንቨስትመንት 
ሥራ ምቹና ተመራጭ ያደርጋታል:: ድሬዳዋ 
በማምረቻ ዘርፍ (Manufacturing Sector) የተሻለ 
የኢንቨስትመንት አቅምና ምቹ ሁኔታ አላት:: የኢትዮ-
ጅቡቲ የባቡር መስመርን ተከትላ የተቆረቆረችውና 
‹‹የኢንዱስትሪ ኮሪደር›› በመባል የምትታወቀው 
ድሬዳዋ፣ በንግድ ማሳለጫነቷ ተጠቃሽ ከተማ 
እንደነበረች ይታወቃል:: ይሁንና ይህ የንግድ 
መነኻሪያነቷ ተቀዛቅዞ ቆይቷል:: 

የድሬዳዋ የንግድ፣ ኢንዱስትሪና ኢንቨስትመንት 
ቢሮ መረጃዎች እንደሚያሳዩት፣ ከተማዋ ቀደም ሲል 
ወደምትታወቅበት የንግድ መነኻሪያነቷ ለመመለስ 
ጥረት እያደረገች ትገኛለች:: የዚህ ጥረቷ ማሳያ ከሆኑ 
ተግባራት መካከል አንዱ ደግሞ በኢንቨስትመንት 
ዘርፍ እያደረገች ያለችው እንቅስቃሴ ነው:: ይህ 
እንቅስቃሴዋም ሰምሮላት ውጤት እያገኘችበት ነው:: 

የከተማዋን የኢንቨስትመንት ዘርፍ ችግሮችን 
በመፍታት የኢንቨስትመንት ፍሰትን ለመጨመር 
ዘርፉ በቦርድ እንዲመራ ተደርጓል:: ይህም ሁሉም 
የኢንቨስትመንት ዘርፍ ጉዳዮች በቦርዱ እየታዩ 
የዘርፉ ችግሮችም ሆኑ የባለሀብቶች የኢንቨስትመንት 
ጥያቄዎች ፈጣንና የተደራጀ ምላሽ እንዲያገኙ 
ለማድረግ ታስቦ የተወሰደ ርምጃ ነው::   

በድሬዳዋ በኢንቨስትመንት ለሚሰማሩ 
ባለሃብቶች በጥናት የተለዩ 36 የፕሮጀክት ዘርፎች 
(Project Profiles) አሉ:: ድሬዳዋ የኢንዱስትሪ 
ኮሪደር ትሆናለች ተብሎ ስለሚታሰብ በጥናት 
ከተለዩት ፕሮጀክቶች መካከል 19 የሚሆኑት 
የአምራች ዘርፍ ፕሮጀክቶች ናቸው:: እነዚህን ዘርፎች 
ለባለሃብቶች የማስተዋወቅ ተግባራት ይከናወናሉ:: 
ባለሃብቶች የሚያቀርቧቸው ጥያቄዎች በከንቲባ 
ጽሕፈት ቤት እንዲታዩ ከተደረገ በኋላ ከ30 
ደቂቃዎች ባልበለጠ ጊዜ የኢንቨስትመንት ፈቃድ 
እንዲያገኙ ይደረጋል:: 

የድሬዳዋ ከተማ አስተዳደር ከከተማዋ 
የኢንቨስትመንት አቅምና ራዕይ አንፃር ብዙ 
ባለሃብቶች በማምረቻ ዘርፍ እንዲሰማሩ ፍላጎት 
አለው:: ይሁን እንጂ ባለሀብቶቹ የእውቀት ደረጃቸው፣ 
የገንዘብ አቅማቸውና የሥራ ልምዳቸው ውጤታማ 
ሊያደርጓቸው በሚችሉት ዘርፎች የመሰማራት 
ምርጫቸው የተጠበቀ ይሆናል:: 

በድሬዳዋ ከተማ አስተዳደር የንግድ፣ 
ኢንዱስትሪና ኢንቨስትመንት ቢሮ የኢንቨስትመንት 
ጥናትና ፕሮሞሽን ቡድን መሪ አቶ  አበራ መንግሥቱ 
እንደሚናገሩት፣ የድሬዳዋ ከተማ የኢንቨስትመንት 
ዘርፍ እንቅስቃሴ አበረታች ለውጦች እየተመዘገቡበት 
ይገኛል:: ከተማዋ ባለፉት ስድስት ወራት 
በኢንቨስትመንት ዘርፍ ጥሩ አፈፃፀም አሳይታለች:: 
በከተማ አስተዳደሩ ለኢንቨስተሮች ፈቃድ በመስጠት 
እንዲሁም ባለሀብቶችን ወደ ሥራ በማስገባት 
የኢንቨስትመንት ፍሰቱን ለማሳለጥ፣ ባለፉት ስድስት 
ወራት፣ ለ256 ባለሀብቶች የኢንቨስትመንት ፈቃድ 
ለመስጠት ታቅዶ፣ ለ245 ባለሀብቶች (በአገልግሎት 
137፣ በማምረቻ 91፣ በኮንስትራክሽን 11 እና በግብርና 
6) ፈቃድ ተሰጥቷል:: 

የኢንቨስትመንት ፈቃድ የወሰዱ ባለሀብቶች 
ያስመዘገቡት ካፒታል ከ60 ነጥብ ዘጠኝ ቢሊዮን ብር 
በላይ ሲሆን፣ ፕሮጀክቶቹ ከ34ሺ በላይ ለሚሆኑ ዜጎች 
የሥራ እድሎችን የመፍጠር አቅም አላቸው:: በስድስቱ 
ወራት ዘጠኝ ፕሮጀክቶች ወደ ሥራ ገብተዋል:: 
ከእነዚህ መካከል ከፊሎቹ በ2016 የበጀት ዓመት 
ፈቃድ የወሰዱ ሲሆኑ፣ ቀሪዎቹ ደግሞ በዘንድሮው 
በጀት ዓመት ፈቃድ ከወሰዱ 245 ፕሮጀክቶች 
መካከል የሚመደቡ ናቸው:: ወደ ሥራ የሚገቡ 
ፕሮጀክቶች ይፈጥራሉ ተብሎ የተጠበቀው የሥራ 
እድል ብዛት 2250 ነበር፤ የተፈጠረው የሥራ እድል 
ግን 1771 (805 ቋሚ እና 966 ጊዜያዊ) ነው:: በ2017 

የበጀት ዓመት 76 ቢሊዮን ብር ለሚያስመዘግቡ 
500 ባለሀብቶች የኢንቨስትመንት ፈቃድ ለመስጠት 
ታቅዷል::

የጥናትና ፕሮሞሽን፣ የፈቃድ፣ የክትትልና 
ድጋፍ፣ ከቀረጥ ነፃ አገልግሎት የተሰኙ የሥራ ክፍሎች 
ተቀናጅተው ባለሃብቶች በድሬዳዋ በኢንቨስትመንት 
እንዲሰማሩ፤ ፈቃድ፣ ክትትልና ሌሎች የዘርፉን 
አገልግሎቶች እንዲያገኙ እያደረጉ እንደሆነ 
የሚናገሩት አቶ አበራ፣ የአገልግሎት አሰጣጡንና 
የመሰረተ ልማት አቅርቦቱን ቀልጣፋና የተሻለ 
በማድረግ የኢንቨስትመንት ፍሰቱን ለመጨመርና 
የኢንቨስትመንት ፕሮጀክቶችን ውጤታማነት 
ለማሻሻል እየተሰራ እንደሚገኝ ይገልፃሉ:: ባለሃብቶች 
ወደ ከተማ አስተዳደሩ እስከሚመጡ በመጠበቅ 
ሳይሆን ወደ ባለሃብቶች በመሄድ ሥራዎቻቸውን 
ለመመልከትና ለችግሮቻቸው መፍትሄ ለመስጠት 
ያስቻሉ ተግባራትም ተከናውነዋል::

እንደ አቶ አበራ ማብራሪያ፣ የአገልግሎት አሰጣጥ 
ጥራትን ለማሻሻል በተደረጉ ጥረቶች አንዳንድ 
የኢንቨስትመንት ዘርፍ አገልግሎቶችን በኦንላይን 
(Online) መስጠት ተጀምሯል:: የኢንቨስትመንት 
ፈቃድ አሰጣጥ ሥርዓትንም በቴክኖሎጂ የታገዘ 
ለማድረግ በኦንላይን ለመስጠት ጥረት ይደረጋል:: 
ከቀረጥ ነፃ አሰራር ከእጅ ንክኪ ነፃ እንዲሆን 
ተደርጓል:: ይህም የጊዜ ብክነትን ከመቀነሱ ባሻገር 
የአሰራር ግልፅነትና ታማኝነት እንዲሰፍን አድርጓል:: 
የአንድ መስኮት አገልግሎት አሰራር ሥርዓት ተግባራዊ 
መደረጉ ቀደም ሲል ሳምንታትን ይፈጅ የነበረው ሥራ 
አሁን በሰዓታት ውስጥ እንዲጠናቀቅ አስችሏል:: 

‹‹የአንድ መስኮት አገልግሎት ባለሀብቶች 
ለፕሮጀክቶቻቸው አስፈላጊ የሆኑ የግብዓት 
ጥያቄዎችን በቀላሉ እንዲያቀርቡና በፍጥነት ምላሽ 
እንዲያገኙ የሚያስችል እንዲሁም የሀብት (የጊዜና 
የገንዘብ) ብክነትን ለማቃለል የሚረዳ ነው›› የሚሉት 
አቶ አበራ፣ ለባለሃብቶች የኢንቨስትመንት ፈቃድ 
እና መሬት በመስጠት እንዲሁም ክትትልና ድጋፍ 
በማድረግ ሥራ እንዲጀምሩ በማስቻል የተሻለ 
አፈፃፀም ለማስመዝገብ የአንድ ማዕከል አገልግሎት 
አሰራርን መዘርጋትና ማጠናከር እንደሚያስፈልግም 
ያስረዳሉ:: 

አቶ አበራ እንደሚያስረዱት፣ የድሬዳዋ 
ኢንቨስትመንት ዋና ትኩረት የማምረቻው ዘርፍ 
(Manufacturing Sector) በመሆኑ፣ በዘርፉ 
ያለውን የኢንቨስትመንት ፍሰት ለማጠናከር ትኩረት 
ከተደረገባቸው ተግባራት መካከል አንዱ የመሬት 
አቅርቦት ነው:: በበጀት ዓመቱ በአምራች ዘርፍ 
ለሚሰማሩ ባለሃብቶች ከ500 ሄክታር በላይ መሬት 
ለማዘጋጀት ታቅዷል:: 

በኃይል፣ መንገድ፣ ውሀና ሌሎች መሰረተ 
ልማቶች አቅርቦት ረገድ፣ ከሚመለከታቸው ባለድርሻ 
አካላት ጋር በቅርበትና በቅንጅት እየተሰራ ነው:: ከዚሀ 
በተጨማሪም አምራች ዘርፉን ለማበረታታት በየሦስት 
ወሩ አምስት የኢንቨስትመንት ፕሮጀክቶች ተጠናቀው 
እንዲመረቁና ወደ ሥራ እንዲገቡ የሚያስችል አቅጣጫ 
ተቀምጧል:: የግብዓት ችግር ላለባቸው አምራቾች 
ትኩረት በመስጠት ችግራቸው እንዲፈታላቸው 
እየተደረገ ይገኛል:: 

በመሰረተ ልማት አቅርቦት ረገድ ደግሞ ከዚህ 
ቀደም የተሻለ የመሰረተ ልማት አቅርቦትን እውን 
በማድረግ የባለሀብቶችን ፍሰት ለመጨመር በርካታ 
ሥራዎች መከናወናቸውንም አቶ አበራ ያስታውሳሉ:: 
202 ሄክታር ስፋት ያለው የድሬዳዋ ኢንዱስትሪ 
መንደር የራሱ የኃይል ማከፋፈያ አለው:: ከከተማው 
የኃይል አቅርቦት ጋር የሚገናኝ ባለመሆኑ የኃይል 
መቆራራጥ ስጋት የለበትም:: ባለሀብቶችም ለዚህ 
አበረታች የመሰረተ ልማት አቅርቦት ጥሩ ዕይታ 
እንዳላቸው ምስክርነታቸውን ሰጥተዋል:: የኢንዱስትሪ 
መንደሩ የኃይል ማከፋፈያ ጣቢያ ግንባታ ቀደም ሲል 
በተደጋጋሚ እየተቆራረጠ በኢንቨስትመንት ተቋማት 
ምርታማነት ላይ ከፍተኛ ተፅዕኖ ሲያሳድር ለነበረው 
የኃይል አቅርቦት ችግር አስተማማኝ መፍትሄ የሰጠ 
የመሰረተ ልማት አቅርቦት ነው:: 

በአበረታችነቱ የቀጠለው የድሬዳዋ ኢንቨስትመንት

በከተማዋ ባለፉት ስድስት 
ወራት ለ256 ባለሀብቶች 
የኢንቨስትመንት ፈቃድ 

ለመስጠት ታቅዶ፣ ለ245 
ባለሀብቶች (በአገልግሎት 

137፣ በማምረቻ 91፣ 
በኮንስትራክሽን 

11 እና በግብርና 6) 
ፈቃድ ተሰጥቷል

ባለሀብቶችን በማበረታታት ረገድ፣ የድሬዳዋ 
ከተማ አስተዳደር በሀገር አቀፍ ደረጃ የተዘጋጁትንና 
የሚተገበሩትን የማበረታቻ ማዕቀፎችን መሰረት 
በማድረግ መሬት ከሊዝ ነፃ የማቅረብ እንዲሁም 
ቀልጣፋ አሰራሮችን የማመቻቸት ተግባራትን 
ያከናውናል:: ‹‹የድሬዳዋ ኢንቨስትመንት ዋናው 
የትኩረት አቅጣጫ የማምረቻው ዘርፍ ነው:: የከተማ 
አስተዳደሩም ትልቅ ትኩረት ሰጥቶ እየሰራ ያለው 
በዚሁ ዘርፍ ላይ ነው:: የኢንቨስትመንት አዋጁም 
(አዋጅ 1180/2012) ለማምረቻ ዘርፉ ትኩረት የሚሰጥ 
በመሆኑ የከተማ አስተዳደሩ የኢንቨስትመንት 
እንቅስቃሴም በአዋጁ መሰረት ተቃኝቷል›› ሲሉ 
አብራርተዋል:: 

በየሦስት ወሩ አምስት ፕሮጀክቶችን ወደ ሥራ 
የማስገባት ርብርብን በከተማ አስተዳደር ደረጃ ትኩረት 
ሰጥቶ የመስራት እንዲሁም የአስተዳደሩ ከፍተኛ 
አመራሮች ለኢንቨስትመንት ዘርፍ ትልቅ ትኩረት 
በመስጠት የእያንዳንዱን ፕሮጀክት ችግር በዝርዝር 
የመገንዘብና ችግሮቻቸው በአፋጣኝ እንዲፈቱ 
የመፍትሄ አቅጣጫ የማስቀመጥ ጥረት፣ ከድሬዳዋ 
የኢንቨስትመንት ዘርፍ መልካም ተሞክሮዎች መካከል 
እንደሚጠቀሱ አቶ አበራ አመልክተዋል::    

የኢንቨስትመንት ፕሮጀክቶች ካሏቸው ፋይዳዎች 
መካከል ፕሮጀክቶቹ በቀጥታም ይሁን በተዘዋዋሪ 
በሚከናወኑባቸው አካባቢዎች የሚገኙ የማኅበረሰብ 
ክፍሎችን ተጠቃሚ ማድረጋቸው ይጠቀሳል:: 
የድሬዳዋ ከተማ አስተዳደርም ባለሀብቶችን ወደ 
ከተማዋ ሲያስገባ ባለሀብቶች በተለያዩ መንገዶች 
የአካባቢውን ማኅበረሰብ ተጠቃሚ እንዲያደርጉ 
በማሰብ ነው:: 

ማኅበረሰቡ ከኢንቨስትመንት ሥራዎች በሥራ 
እድል ፈጠራ፣ በምርትና አገልግሎት አቅርቦት፣ 
በቴክኖሎጂ ሽግግርና በገበያ እድል ተጠቃሚ እንዲሆን 
ይጠበቃል:: በዚህ ረገድ በከተማዋ የሚከናወኑ 
የኢንቨስትመንት ፕሮጀክቶች ለከተማዋና አካባቢው 
ሕብረተሰብ ዘርፈ ብዙ ፋይዳዎች እንዳሏቸው አቶ 
አበራ ይገልፃሉ:: በከተማዋ የሚገኙ ባለሃብቶች 
በሚያከናውኗቸው የኢንቨስትመንት ተግባራት 
አማካኝነት የሥራ እድል ከመፍጠር በተጨማሪ፣ ልዩ 
ልዩ ድጋፎችን በማድረግ ማኅበራዊ ኃላፊነታቸውን 
እየተወጡ ይገኛሉ:: 

ለአብነት ያህልም ባለፉት ስድስት ወራት 
ባለሀብቶች ለኩላሊት እጥበት ማዕከል የሚያገለግል 
ማሽን በመግዛትና ማዕከሉን በማዘመን ከፍተኛ ድጋፍ 
ማድረጋቸው የሚጠቀስ በጎ የማኅበረሰብ አገልግሎት 
ተግባር ነው:: ለተማሪዎች የትምህርት ቁሳቁሶች ድጋፍ 
የማድረግና አቅመ ደካሞችን የማገዝ ተግባራትም 
ሌሎች ማህበራዊ ኃላፊነታቸውን እየተወጡ 
ስለመሆናቸው የሚያመለክቱ ማሳያዎች ናቸው:: 

‹‹የአካባቢውን ማኅበረሰብ ተጠቃሚ የሚያደርጉ 
የልማት ሥራዎችንም ይሰራሉ:: ባለሀብቶች 
የኢንቨስትመንት ሥራዎቻቸውን በሚሰሩባቸው 
አካባቢዎች የመሰረተ ልማት ዝርጋታ ተግባራትን 
ስለሚያከናውኑ የአካባቢው ኅብረተሰብ በዚህ 
ተግባር በኩል ተጠቃሚ ይሆናል:: አስተዳደሩ ድጋፍ 
በሚፈልግበት ወቅት ሁሉ ባለሃብቶች ቀድመው 
በመገኘት ድጋፍ ያደርጋሉ:: ይህ የማኅበረሰቡ 
ተጠቃሚነት ማኅበረሰቡ ለኢንቨስትመንት 
ፕሮጀክቶች አዎንታዊ አመለካከት እንዲኖረው 
አድርጓል›› ይላሉ:: 

በቴክኖሎጂ ሽግግር ረገድ፣ ባለሃብቶች ከውጭ 
በሚያመጧቸው ባለሙያዎች የሚያከናውኗቸውን 
ሥራዎች ኢትዮጵያውያን በአጭር ጊዜ የተግባር 
ልምምድ የውጭ ዜጎችን ተክተው እንዲሰሩና 
የቴክኖሎጂ ሽግግሩ እውን እንዲሆን በማድረግ ረገድ 
አበረታች ውጤቶች እየተመዘገቡ እንደሚገኙም 
አቶ አበራ አመልክተዋል:: በርካታ አምራቾች ይህን 
አሰራር ተከትለው የኢንቨስትመንት ሥራዎቻቸውን 
እያከናወኑ እንደሚገኙ ጠቅሰው፣ ከዚህ በተጨማሪም 
የድሬዳዋና አካባቢው ተወላጅ የዳያስፖራ 
ማኅበረሰብ አባላት ከተለያዩ የዓለም ክፍሎች ወደ 
ድሬዳዋ በመምጣት የቴክኖሎጂ ሥልጠናዎችን 
መስጠታቸውንም ጠቅሰዋል::  



አዲስ ዘመን   ሐሙስ ጥር 8 ቀን 2017 ዓ.ምገጽ 14

ልዩ ልዩ
ማህበራዊ

ዓለም አቀፍ
የኤሌክትሪክ ተሽከርካሪዎችን በመጠቀም ኖርዌይ 

በዓለማችን ቁንጮ ስፍራ ላይ ተቀምጣለች። ባለፈው ዓመት 
በኖርዌይ ካሉ አስር መኪኖች መካከል ዘጠኙ የኤሌክትሪክ 
መሆናቸውን መረጃዎች ያሳያሉ። በኦስሎ መቀመጫውን 
ያደረገው የመኪና አምራቹ እና አስመጪው ሃራልድ ኤ 
ሞለር ባለፉት 75 ዓመታት ቮልስዋገን መኪኖችን ያስገባ 
ነበር። ባለፈው ዓመት ጥር ወር ላይ ግን በነዳጅ የሚሠሩ 
መኪኖችን ተሰናብቻለሁ ብሏል።

በአሁኑ ወቅት በሽያጭ ላይ ያሉት ተሽከርካሪዎች 
በሙሉ በኤሌክትሪክ የሚሠሩ ናቸው። “ወደዚህ የሚመጣ 
ደንበኛችን በነዳጅ የሚሠሩ መኪኖችን እንዲገዙ መምከር 
ስህተት ነው ብለን እናስባለን። ምክንያቱም መጪዎቹ 
ጊዜያቶች የኤሌክትሪክ መኪኖች ናቸው” ሲሉ የኩባንያው 
ዋና ሥራ አስፈጻሚ ኡልፍ ቶሪ ሄክኒቢ ይናገራሉ።

በኖርዌይ መዲና ኦስሎ ጎዳናዎች በባትሪ የሚንቀሳቀሱ 
(የኤሌክትሪክ መኪኖች) በጣም የተለመዱ ናቸው። 
አካባቢያችሁን ስትቃኙ በርካታ መኪኖች የሰሌዳ ቁጥራቸው 
ላይ ‘ኢ’ (ኤሌክትሪክ) መለያ እንደለጠፉ ማስተዋል 
ይቻላል። 5 ነጥብ 5 ሚሊዮን ሕዝብ ያላት የኖርዲክ ሀገሯ 
ኖርዌይ የኤሌክትሪክ መኪኖችን ከየትኛውም ሀገር በበለጠ 
በፍጥነት በመቀበል ቀዳሚ እንደሆነች ተገልጿል።

በአሁኑ ወቅት አዳዲስ የነዳጅ መኪናዎችን ሽያጭ 
በማቆም የመጀመሪያዋ ለመሆን በዝግጅት ላይ ናት። 
ባለፈው ዓመት በኖርዌይ ያሉ የኤሌክትሪክ መኪኖች ቁጥር 
ለመጀመሪያ ጊዜ ቤንዚን ከሚጠቀሙት በልጧል። በሀገሪቷ 
በቤንዚን እና በናፍጣ የሚሠሩ መኪኖች ተደምረው አንድ 
ሦስተኛውን የሚይዙት የኤሌክትሪክ መኪኖች ናቸው።

ባለፈው ዓመት በሀገሪቱ ውስጥ ከተሸጡት አዳዲስ 
መኪኖች 88 ነጥብ 9 በመቶ የሚሆኑት በኤሌክትሪክ 
የሚሠሩ ናቸው። በአውሮፓውያኑ 2023 የኤሌክትሪክ 
መኪኖች ቁጥር 82 ነጥብ 4 እንደነበር ከኖርዌይ የመንገድ 

የነዳጅ መኪኖችን በኤሌክትሪክ መኪኖች የተካች ሀገር

መልካምሥራ  አፈወርቅ

የአካል ጉዳተኝነት መነሻዎች በርካቶች ናቸው:: ችግሩ 
የደረሰባቸው ወገኖች በተለያዩ አጋጣሚዎች ፈተናዎችን 
ሲጋፈጡ የሁኔታዎች ምቹ አልባነት ጭምር ተደራራቢ ችግሮችን 
እያከሉባቸው ነው:: አካል  ጉዳተኝነት እንደ ኢትዮጵያ ባሉ 
ሀገራት ሲከሰት ደግሞ የችግሩ ጉልበት ያይላል:: 

የበርካታው ኅብረተሰብ ያልተገባ አመለካከት ባልተ 
ቀረፈበት እውነታ ጉዳትን ችሎ ሕይወትን በስኬት መምራት 
ፈታኝ ነው:: በጉዳት ልክና መጠን ለመፍትሔ የሚበጁ 
አማራጮች በሌሉበትም ኑሮን ተቋቁሞ ራስን ማሸነፍ ቀላል 
የሚባል አይሆንም::

መረጃዎች እንደሚጠቁሙት በኢትዮጵያ ከአምስት 
ሚሊዮን በላይ አካል ጉዳተኞች ይገኛሉ:: የጉዳቱ አይነትና 
መጠን እንደየደረጃው ቢለያይም  ሁሉም ጉዳተኞች በራሳቸው 
ያልተመቹ ጉዳዮች በየጊዜው ዋጋ ይከፍላሉ:: በርካቶች 
ዓይነስውራን በመታገዣ መሣሪያዎች አለመደገፋቸው፣ በምቹ 
መንገዶች አለመራመዳቸው፣ በየቦታው የሚገጥማቸው እንቅፋት  
ሕይወታቸው  በፈተና  እንዲታጠር ግድ አድርጎታል:: 

የተለያየ የአካል ጉዳት ያለባቸው ወገኖች ለኑሮ ሕይወታቸው 
የሚበጅ የአካል ድጋፍና የመንቀሳቀሻ መሣሪያዎችን ማጣታቸው 
ከሕይወታቸው በእጅጉ ያጎድላል:: መስማት የተሳናቸውም 
ከብዙኃን ተግባብተው  ካሻቸው ለመድረስ የማዳመጫ መሣሪያ 
ዎችና የአስተርጓሚ ባለሙያዎች እጦት ይፈትናቸዋል::

 ሁሉም አካል ጉዳተኞች በሚባል መልኩ በማኅበራዊና 
ኢኮኖሚ ገጽታቸው ከፍተኛ የሚባል ጉዳትን ያስተናግዳሉ:: 
ለነዚህ ወገኖች፣ በተለየ ትኩረት እንደብዙኃኑ የትምህርት፣ 
የመንገድ ምቹነት፣ የሥራና ሙያ መደላድል አለመፈጠሩ 
ደግሞ ሕይወትን ከሌሎች በተለየ አስቸጋሪነት እንዲመሩ ግድ 
ይላቸዋል::

ሰሞኑን በሀገራችን ይህን ታሪክ ሊለውጥ የሚችል ጅማሬ 
አንድ ሁነት  እየተካሄደ ይገኛል:: በአፍሪካ ለመጀመሪያ ጊዜ 
አዲስ አበባ ላይ መስተናገድ የያዘው 15ኛው መስማት የተሳናቸው 
ዓለም አቀፍ የምልክት ቋንቋዎች የምርምር ጉባኤ ከተለያዩ 
ዓለማት የተውጣጡ ታዳሚዎች እየተሳተፉበት ነው::   

ከጥር 6 ቀን 2017 ዓ.ም ጀምሮ ለተከታታይ አራት ቀናት 
በመዲናዋ አዲስ አበባ በሚካሄደው ጉባኤ ቁጥራቸው ከአምስት 

    መስማት ለተሳናቸው ሁሉ  … 

እስከ ሦስተኛ ዲግሪ ድረስ በምልክት ቋንቋ  የትምህርት ዘርፍ  
እያስተማረ ይገኛል::

አዲስ አበባ ዩኒቨርስቲ በሙያው ጥልቅ ምርምር ከማድረግ 
ባለፈ ለአካል ጉዳተኛ ተማሪዎች ልዩ ትኩረት በመስጠት 
የትምህርት ተሳትፏቸውን እያሳደገ ይገኛል:: ይህ እውነታም 
መስማት የተሳናቸው ወገኖች በሥራ ዓለም  ሲሠማሩ  ውጤታማ 
እንዲሆኑ የማድረግ መንገዱን እያሰፋ ነው::

  በአፍሪካ ለመጀመሪያ ጊዜ በተካሄደው 15ኛው የምልክት 
ቋንቋ ምርምርና ዓለም አቀፍ ጉባኤ መክፈቻ ላይ የአዲስ አበባ 
ዩኒቨርሲቲ ፕሬዚዳንት ሳሙኤል ክፍሌ (ዶ/ር) ተገኝተው 
ንግግር አድርገዋል:: እሳቸው እንዳሉትም ይህ ዓለም አቀፍ ጉባኤ 
ምርጥ የሚባሉ የምልክት ቋንቋዎችን መስማት ለተሳናቸው 
ወገኖች ተደራሽ ማድረግ የሚያስችል አቅም አለው:: በጉባኤው 
የሚነሱ ጥናቶች፣ ልምዶችና ተሞክሮዎችም ለአካል ጉዳተኞች  
የሚጠቅሙና በርካቶችን የሚያበረቱ ናቸው::

በአሁኑ ጊዜ የአዲስ አበባ ዩኒቨርሲቲ በሚሊዮን ለሚቆጠሩ 
አካል ጉዳተኞች የሚበጅ ጥናትና ምርምር እያደረገ ነው። 
የጥናቱ ውጤትም ጥራት ያለው ትምህርት ተግባራዊ እንዲሆን 
የሚያግዝ መሆኑ ይታመናል::

የኢፌዴሪ ሴቶችና ማኅበራዊ ጉዳይ ሚኒስትር ኤርጎጌ 
ተስፋዬ (ዶ/ር) በበኩላቸው፤ ይህ ዓለም አቀፍ ጉባኤ ከተለያዩ 
ዓለማት ከተገኙ ወገኖች ልምድና ዕውቀት በስፋት የሚገኝበት 

ፌዴሬሽን የተገኘው መረጃ ያሳያል። በቤንዚን እና በናፍጣ 
የሚሠሩ መኪኖች ሽያጭ ሲያሽቆለቁል በተቃራኒው 
በአንዳንድ ወራት ላይ የኤሌክትሪክ መኪኖች ሽያጭ እስከ 
98 በመቶ ከፍ ብሏል።

በአንጻሩ በዩናይትድ ኪንግደም የኤሌክትሪክ መኪኖች 
ባለፈው የአውሮፓውያኑ ዓመት 20 በመቶ መሆኑን 
የመኪና ምዝገባ መረጃዎች ያሳያሉ። በአውሮፓውያኑ 2023 
የኤሌክትሪክ መኪኖች 16 ነጥብ 5 በመቶ ነበሩ። በአሜሪካ 
ያለውን ደግሞ መረጃ ስናይ የኤሌክትሪክ መኪኖች ቁጥር 
ባለፈው ዓመት 8 በመቶ የነበረ ሲሆን፣ ከዚያ በፊት በነበረው 
ዓመት ደግሞ 7 ነጥብ 6 በመቶውን ቁጥር ይይዙ ነበር።

መንገዶቿን የኤሌክትሪክ መኪኖች ብቻ ለማድረግ 
ጫፍ ላይ የደረሰችው ኖርዌይ ይህንን የኤሌክትሪክ አብዮት 
ለማምጣት ሦስት አስርተ ዓመታትን አስቆጥራለች። 
የኤሌክትሪክ መኪኖችን ለአገልግሎት ማዋል “የተጀመረው 
በአውሮፓውያኑ 1990ዎቹ ነው” ሲሉ የኖርዌይ የኤሌክትሪክ 

ነው:: ቋንቋው ከመግባቢያነት አልፎ የሀገርን ታሪክና ባሕል 
ለማስተዋወቅ ጭምር አቅም አለው:: ለአራት ቀናት በሚቆየው 
ጉባኤም ይህ ዕውን እንደሚሆን ዕምነታቸው መሆኑን ነው 
የተናገሩት::

በሀገራችን ለአካል ጉዳተኞች አካታች የትምህርት 
ሥርዓትን ጨምሮ ጠቃሚ የሕግ ረቂቆች እየተዘጋጁ መሆኑን 
የኢፌዴሪ ሴቶችና ማኅበራዊ ጉዳይ ሚኒስትር ዴኤታ ሁሪያ 
ዓሊ ይናገራሉ:: ጉባኤው ኢትዮጵያ  በዘርፉ ያከናወነችውን 
በርካታ ሥራዎች ለዓለም የምታደርስበትና ከሌሎችም ልምድ 
የምትቀስምበት ነው::

አንዳንድ አካል ጉዳተኛ ወገኖች አቅሙ እያላቸው ጭምር 
በቤታቸው ተቀምጠዋል ያሉት ሚኒስትሯ፤ የዚህ መድረክ 
አጋጣሚ ራሳቸውን እንዲያወጡና ኃይል እንዲያገኙ ጉልበት 
እንደሚሆናቸው ይናገራሉ:: በርካታ ምሑራን፣ ተመራማሪዎችና 
አካል ጉዳተኞች በሚሳተፉበት በዚህ ጉባኤ የሚቀርቡ ጥናቶች 
መፍትሔ አመላካች ይሆናሉ ተብሎ ይታሰባል ::

የጉባኤው ቆይታ በርካታ የምልክት ቋንቋ ተጠቃሚዎች 
በዓለም  የሚያሳድሩትን ላቅ ያለ ተፅዕኖ ለማሳየት ያግዛል:: 
የተሞክሮ ልውውጡ የፖሊስ ማሻሻያዎችን ለይቶ ለማወቅና ሰፊ 
ልምድን ለመለዋወጥ ዕድል ይሰጣል:: ሚኒስትሯ እንደሚሉትም 
መስማት የተሳናቸው ወገኖች በማንኛውም መስክ ተደራሽነት 
እንዲኖራቸውና ትኩረት እንዲያገኙ  ያግዛል:: ዘመኑ የደረሰበትን 
ቴክኖሎጂ ተጠቃሚ ሆነው ራሳቸውን እንዲያግዙና ሌሎችንም 
እንዲጠቅሙ የጉባኤው መካሄድ ወሳኝነት አለው::

  ኢትዮጵያ ካሉባት ዘርፈ ብዙ ችግሮች አንዱ በአካል 
ጉዳተኞች ላይ የሚስተዋሉ ችግሮችና ፈተናዎች ናቸው:: 
ሀገራችን ለነዚህ ወገኖች ትኩረት ለመስጠቷ የተባበሩት 
መንግሥታትን የሰብዓዊ መብቶች ኮንቬንሽንን መፈረሟ አንዱ 
ማረጋገጫ  ነው::   

 በሀገራችን በየጊዜው የነዚህን ወገኖች ችግር ለመፍታት 
ጥረት እንደሚደረግ ይታወቃል:: ይሁን እንጂ አሁንም ድረስ 
በርካታ ችግሮቻቸው አልተፈቱም:: በትምህርት፣ በመንገድ 
ምቹነት፣ በሥራ  በጤና አገልግሎትና በሌሎችም አብረዋቸው 
ከዘለቁ ችግሮቻቸው ጋር የሚጓዙ አካል ጉዳተኞች ጥቂት 
አይደሉም:: በኢትዮጵያ ይህን መሰሉ ዓለም አቀፍ ጉባኤ 
መካሄዱ በርካታ ችግሮችን ለማየት፣ ልምድ ለመቅስምና 
ተሞክሮን ለመጋራት ያግዛል::

መቶ የሚልቅ ጉባኤተኞች ተሳታፊ ሆነዋል:: በርካታ ምሑራን፣ 
መምህራን፣ ተመራማሪዎችና የመብት ተሟጋቾች በታደሙበት 
በዚህ ታላቅ ጉባኤ ከተለያዩ ዓለማትና  ከኢትዮጵያ የተውጣጡ 
መስማናት የተሳናቸው ወገኖች ተሳትፎ እያደረጉ ነው ::

የአዲስ አበባ ዩኒቨርስቲ፣ የኢፌዴሪ ሴቶችና ማኅበራዊ 
ጉዳይ ሚኒስቴርና ሌሎች ባለድርሻ አካላት በቅንጅት ያዘጋጁት 
ይህ ጉባኤ የምልክት ቋንቋዎችን ብልፅግና በማጉላት መስማት 
የተሳናቸውን ወገኖች ችግር ለመቅረፍ ከፍ ያለ ድርሻ አለው:: 
የማካተት ልማድን በማዳበር የባሕልና የልምድ ልውውጥን ዓለም 
አቀፋዊ ለማድረግ ያግዛል ተብሎም  ይታመናል:: 

ይህ ዓለም አቀፍ ጉባኤ በሀገራችን መካሄዱ ለበርካታ 
መስማት ለተሳናቸው ወገኖች ትኩረት መሰጠቱን አመለካች ነው:: 
በተለያዩ  ዓለማት ከሚገኙ ሌሎች መስማት የተሳናቸው አካላት 
ጋር ሕይወትና  ልምዳቸውን የሥራና ኑሮ ተሞክሯቸውን በእኩል 
ለመጋራትም ዕድሉን  ይከፍታል::

በሀገራችን ለምልክት ቋንቋዎች የተሠጠው ትኩረት ከፍ ያለ 
ነው:: እአአ ከ1988 ዓ.ም ጀምሮ አዲስ አበባ ዩኒቨርሲቲ እውቅና 
በመስጠት በራሱ የትምህርት ክፍል ማስተማር ከጀመረ ወዲህ 
በርካታ መስማት የተሳናቸው ወገኖች ተጠቃሚ ሆነዋል::

ከዚህ ባለፈም ቋንቋውን በመማር የተግባቦት ክህሎትን 
ያዳበሩና የትርጉም ሙያን የሚሠሩ መስማት የሚችሉ ወገኖች 
ጥቂቶች አይደሉም:: ዩኒቨርሲቲው በአሁኑ ጊዜ ከመጀመሪያ 

የምልክት ቋንቋ ዓለምአቀፍ  መግባቢያ ነው፤

መኪኖች ማኅበር ዋና ፀሐፊ ክርስቲና ቡ ይናገራሉ።
“በቤንዚን እና በናፍጣ የሚሠሩ መኪኖች በዓመታት 

ውስጥ የተጣለባቸው ግብር በጣም ያስወደዳቸው ሲሆን፣ 
የኤሌክትሪክ መኪኖች ግን ከቀረጥ ነፃ ተደርገዋል” 
ይላሉ። አሁንም ለአካባቢ ደኅንነት ቅድሚያ ለሚሰጡ 
ተሽከርካሪዎች የሚሰጠው ማበረታቻ እንደቀጠለ ነው። 
“የእኛ የሁልጊዜ ግባችን ጠቃሚ የሆነውን ዜሮ ልቀትን 
መምረጥ ነው” ሲሉ የኖርዌይ ምክትል የትራንስፖርት 
ሚኒስትር ሴሲሊ ክኒቤ ክሮግሉንድ ገልጸዋል።

ምንም እንኳን ኖርዌይ ዋነኛ ነዳጅ እና ጋዝ አምራች 
ብትሆንም እኤአ በ2025 የሚሸጡ አዳዲስ መኪኖች 
በሙሉ “ዜሮ ልቀት” ያላቸው እንዲሆን ጥረት እያደረገች 
ነው። “ወደ ዒላማችን እየተጠጋን ነው በቅርቡም ግባችንን 
እናሳካለን ብዬ አስባለሁ” ሲሉ ሚኒስትሯ ይናገራሉ። 
ለኖርዌይ ስኬት ዋነኛው ቁልፍ ጉዳይ የረጅም ጊዜ እና 
ውጤታቸው ሊተነበዩ የሚችሉ ፖሊሲዎች መሆናቸውን 

ሚኒስትሯ ይገልጻሉ።
የነዳጅ ተሽከርካሪዎችን ከመከልከል ይልቅ የሸማቾች 

ምርጫዎች ላይ ያተኮሩ ሥራዎች ተሠርተዋል ይላሉ። 
በነዳጅ በሚሠሩ መኪኖች ላይ ከፍተኛ ግብር በመቆለል 
እና የምዝገባ ክፍያዎችን ከመጨመር ባለፈ ዝቅተኛ ልቀት 
ላላቸው መኪኖች የተጨማሪ እሴት ግብር እና ሌሎች 
ግብሮች እንዲሰረዝላቸው ተደርጓል። በተጨማሪም ነፃ 
የመኪና ማቆሚያ፣ በአንዳንድ ጎዳናዎች ያሉ ክፍያዎችን 
ማስቀረት እና የአውቶብስ መስመሮች መዳረሻዎችን 
ክፍት ያደረጉ ጥቅማ ጥቅሞችን ለኤሌክትሪክ መኪኖች 
አሽከርካሪዎች እንዲኖራቸው መንግሥት አድርጓል ነው 
ያሉት።

በነዳጅ እና በናፍጣ የሚሠሩ ተሽከርካሪዎች ሽያጭ 
በኖርዌይ አሁንም ፍቃድ አላቸው። ነገር ግን እየገዙ ያሉት 
ጥቂቶች ናቸው። የመጀመሪያ የኤሌክትሪክ መኪናውን ከ15 
ወራት በፊት የገዛው ስቴል ፋይን ከምጣኔ ሀብት አንጻር 
ትርጉም እንዳለው አይቷል። “በኖርዌይ ለኤሌክትሪክ 
መኪኖች ግብር አለመክፈልን ጨምሮ ሌሎች ጥቅማ 
ጥቅሞች ከገንዘብ አንጻር ጉልህ ጥቅም ያለው እንደሆነ 
ማሳያ ነው” ይላል የኤሌክትሪክ መኪናውን ቻርጅ እያደረገ 
የነበረው ስቴል።

በኖርዌይ ያሉ የነዳጅ ማደያዎች በፍጥነት ቻርጅ 
በሚያደርጉ አገልግሎት ሰጪዎች ተተክተዋል። በመላው 
ኖርዌይ በአሁኑ ወቅት ከ27 ሺህ በላይ የሕዝብ የኤሌክትሪክ 
መኪና ቻርጅ ማድረጊያ ስፍራዎች አሉ። በሀገሪቱ ቴስላ፣ 
ቮልስዋገን እና ቶዮታ ባለፈው ዓመት በከፍተኛ ሁኔታ 
የኤሌክትሪክ መኪኖች ምርቶቻቸውን የሸጡ ድርጅቶች 
ሆነዋል። በተጨማሪ የቻይናዎቹ ኤምጂ፣ ቢዋይዲ፣ 
ፖለተስታር እና ኤክስፔንግ 10 በመቶ የሚሆነውን የገበያ 
ድርሻ እንደሚይዙ ከኖርዌይ የመንገድ ፌዴሬሽን የተገኘው 
መረጃ እንደሚያሳይ ጠቅሶ ቢቢሲ ዘግቧል።

ስፖርት
ብርሃን ፈይሳ

ኢትዮጵያ የአትሌቶች ሀገር እንደመሆኗ በዘርፉ 
የባለሙያዎች እጥረት አለባት ተብሎ አይታሰብም:: 
ይሁን እንጂ ስፖርቱ ዓለም ከደረሰበት የእድገት 
ደረጃ አንጻር ዘመኑን የዋጁ ባለሙያዎችን በየጊዜው 
ማፍራት ሁሌም ትኩረት የሚሰጠው ነው:: ከስፖርት 
ማኅበራት ዋና ዋና ተግባራት መካከልም አንዱ 
ለባለሙያዎች የሀገር ውስጥ ሥልጠና መስጠት 
እንዲሁም ዓለም አቀፍ ሥልጠናዎችን ማመቻቸት 
ነው:: ይህንን በማድረግ ረገድም መልካም የሚባል 
ተግባር ከሚያከናውኑ ማኅበራት ቀዳሚው የኢትዮጵያ 
አትሌቲክስ ፌዴሬሽን ነው::

ፌዴሬሽኑ በራሱ አቅም በአሠልጣኝነትና 
ዳኝነት የሀገር ውስጥ ሥልጠናዎችን በተለያየ ደረጃ 
ከማዘጋጀትም ባለፈ፤ ከዓለም አትሌቲክስ ጋር 
ባለው መልካም ግንኙነት በየዓመቱ ዓለም አቀፍ 
ሥልጠናዎችን በመስጠት አቅማቸውን ያዳብራል:: 
የባለሙያዎቹን አቅም መገንባት ለነገ የማይባል ሥራ 
በመሆኑም በየዓመቱ የአሠልጣኝነትና ዳኝነት ዓለም 
አቀፍ ሥልጠናዎችን ከመደበኛ መርሐ ግብሮቹ ጋር 
በማጣጣም ይሰጣል:: በተያዘው የውድድር ዓመትም 
የዓለም አትሌቲክስ አንደኛ ደረጃ የአሠልጣኝነትና 
ዳኝነት ሥልጠናን ከትናንት ጥር 7 ቀን 2017 ዓ.ም 
አንስቶ በመስጠት ላይ ይገኛል::

ሥልጠናው የሃገር ውስጥ ሁለተኛ ደረጃ ሥልጠና 
ወስደው የላቀ ውጤት ያላቸውን አሠልጣኝና ዳኞችን 
የዓለም አቀፍ ሥልጠና በመስጠት በዘርፉ ያሉትን 

ዓለም አቀፍ የአትሌቲክስ አሠልጣኝነትና ዳኝነት ሥልጠና እየተሰጠ ነው
የአሠልጣኝነት እና ዳኝነት ክፍተቶችን ለመሙላት 
ዓላማ ያደረገ እንደሆነ የኢትዮጵያ አትሌቲክስ 
ፌዴሬሽን በሰጠው መግለጫ ጠቁሟል። በአጠቃላይ 
48 የአሠልጣኝነት እንዲሁም 20 ባለሙያዎች በዳኝነት 
ሥልጠናውን የሚወስዱ ሲሆን፤ ሥልጠናው ከሁሉም 
ክልሎች፣ ከተማ አስተዳደሮች እና ከኢትዮጵያ 
ስፖርት አካዳሚ ለተውጣጡ ባለሙያዎች የሚሰጥም 
ይሆናል:: 

ሥልጠናው ኢትዮጵያዊ በሆኑ ሦስት የዓለም 
አትሌቲክስ ኢንስትራክተሮች የሚሰጥ ሲሆን፤ በኮተቤ 
ትምህርት ዩኒቨርሲቲ የስፖርት ሳይንስ መምህር፣ 
በዓለም አትሌቲክስ የአንደኛ ደረጃ የአትሌቲክስ 
ስፖርት አሠልጣኝነት ኢንስትራክተር እንዲሁም 
በፌዴሬሽኑ የሥራ አስፈጻሚ ኮሚቴ አባል የሆኑት አቶ 
አድማሱ ሳጂ አንዱ አሠልጣኝ ናቸው:: በፌዴሬሽኑ 
የሥልጠና፣ ጥናትና ምርምር ዳይሬክተር የሆኑትና 
በዓለም አትሌቲክስ የአንደኛ ደረጃ አሠልጣኝነት 
ኢንስትራክተር አቶ ሳሙኤል ብርሃኑም ሥልጠናውን 
ከሚሰጡ አሠልጣኞች አንዱ ናቸው:: የዳኝነት 
ሥልጠናውን ደግሞ ኢንስትራክተር ሽመልስ ዳዊት 
እየሰጡ ይገኛሉ:: 

በኢትዮጵያ አትሌቲክስ ዳኝነት ላይ በዓለም 
አቀፍ ደረጃ የሠለጠኑ በርካታ ባለሙያዎች ባይኖሩም 
ከፍተኛ ደረጃ ላይ ደርሰው እያሠለጠኑ ያሉ ጥቂት 
ዳኞች ግን አሉ:: በመሆኑም ይህ ሥልጠና የምስክር 
ወረቀት ያላቸውን አሠልጣኞች እንዲሁም በከፍተኛ 
ደረጃ ትልልቅ ውድድሮችን መምራት የሚችሉ 
ባለሙያዎችን ቁጥር እና ጥራት ለመጨመር ያግዛል 
ተብሎ ይጠበቃል:: 

በኢትዮጵያ ስፖርት አካዳሚ እየተሰጠ የሚገኘው 

የመጀመሪያው ዙር የአሠልጣኝነት ሥልጠና ከጥር 

7-18/2017 ዓ.ም እንዲሁም ሁለተኛው ዙር ከጥር 22-
የካቲት 7/2017 ዓም ይከናወናል:: ይኸውም በንድፈ 
ሃሳብና በተግባር የተደገፈ እንደሚሆን ታውቋል:: እአአ 
የ2024 የዓለም አትሌቲክስ ሕጎችን መሠረት ያደረገው 
የዳኝነት ሥልጠናው ደግሞ ከጥር 14-18/2017 ዓ.ም 
ቀጥሎ ይካሄዳል::

ፌዴሬሽኑ ከዚህ በፊት ከ400 በላይ አሠልጣኞችና 
ከ280 በላይ ዳኞች መሰል የዓለም አትሌቲክስ አንደኛ 
ደረጃ አሠልጣኝነትና ዳኝነት ሥልጠና ሰጥቷል:: 
ይህ አይነቱን ሥልጠና በሌሎች ሀገራት ማግኘት 
አስቸጋሪ ሲሆን፤ አብዛኛውን ጊዜ በዞን ደረጃ ሃገራት 
በአንድ ማዕከል በኮታ በሚያገኙት ዕድል የሚሰጥ 
ነው:: የኢትዮጵያ አትሌቲክስ ፌዴሬሽን ግን ከዓለም 
አትሌቲክስ ጋር ባለው መልካም ግንኙነት እንዲሁም 
በተቋሙ መልካም ፈቃደኝነት ዓለም አቀፍ ሥልጠናው 
በሀገር ውስጥ እየሰጠ መሆኑን ገልጿል:: ሥልጠናውን 
በበላይነት የሚመራውና ቁጥጥርም የሚደረግበት 
በዚሁ ዓለም አቀፍ ተቋም ይሁን እንጂ ሥልጠናውን 
የሚሰጡት ግን ኢትዮጵያውያን አሠልጣኞች ናቸው:: 
ይህ ዕድል የመገኘቱ ዋነኛው ምክንያት ደግሞ 
ኢትዮጵያ ባላት የአትሌቲክስ እንቅስቃሴ እንዲሁም 
በሀገር ውስጥ ሥልጠናውን ሊሰጡ የሚችሉ ብቁ 
ባለሙያዎች በመኖራቸው ነው ተብሏል::

ሥልጠናዎችን በየጊዜው በመስጠት ባለሙያዎችን 
ከማብቃት አንጻር ከፌዴሬሽኑ ባለፈ ክልሎች 
በራሳቸው አቅም የአንደኛ ደረጃ ሥልጠናዎችን 
በመስጠት ላይ ይገኛሉ:: የሁለተኛ ደረጃ ሥልጠናው 
ደግሞ በሀገር አቀፍ ደረጃ ክልሎች የሚመድቧቸው 
ባለሙያዎች ሥልጠናውን የሚከታተሉ ይሆናል::  

የጨረታ ማስታወቂያ
የግዥው መለያ ቁጥር አአከመባ/ግብዓት/ቡ-1/004-1/2017

የአዲስ አበባ ከተማ መንገዶች ባለሥልጣን ለተለያዩ የመንገድ ግንባታና ጥገና አገልግሎት የሚውል ከታች የተጠቀሰውን Asphalt wearing course እና Asphalt binder course በግልፅ ጨረታ አወዳድሮ 
መግዛት ይፈልጋል፡፡

ተ/ቁ የሚገዛው ዕቃ 
አይነት

መለኪያ ብዛት ጨረታው ፀንቶ የሚቆይበት 
ጊዜ

የጨረታ መዝጊያ ቀንና 
ሰዓት

የጨረታ መክፈቻ ቀንና
ሰዓት

የጨረታ ማስከበሪያ
መጠን በብር

1 Asphalt wearing course በቶን 38,299 60 ቀን ጥር 22 ቀን 2017 ዓ.ም
ጠዋት 4፡00

ጥር 22 ቀን 2017 ዓ.ም
ጠዋት 4፡30

500,000 /አምስት
መቶ ሺህ ብር/

2 Asphalt binder
course

በቶን 30,853

ስለዚህ:-

1. ተጫራቾች አግባብነት ያለው ለዘመኑ የታደሰ የንግድ ሥራ ፈቃድ የንግድ ምዝገባ ምስክር ወረቀት፣ 

የተጨማሪ እሴት ታክስ ምዝገባ ሰርተፊኬት የግብር ከፋይ ሰርተፊኬት እና በጨረታ መወዳደር 

የሚያስችል የዘመኑን ግብር የከፈሉበትን ታክስ ክሊራንስ እንዲሁም በመንግሥት ግዥና ንብረት 

አስተዳደር ኤጀንሲ ድረ-ገፅ ( www.ppa.gov.et ) የአቅራቢዎች ዝርዝር ውስጥ የተመዘገቡ 

መሆን ይኖርባቸዋል፣ እንዲሁም ተጨማሪ ማቅረብ ያለባቸው ሰነዶች በጨረታ ሰነዱ በተገለፀው 

መሰረት ይሆናል፡፡

2. ተጫራቾች የጨረታውን ሠነድ የማይመለስ ብር 400.00 /አራት መቶ ብር/ በመክፈል ይህ 

ማስታወቂያ መጀመሪያ በጋዜጣ ከወጣበት ቀን ጀምሮ የጨረታ መዝጊያ ተብሎ ከላይ 

እስከተጠቀሰበት ቀን ድረስ ባሉት የሥራ ቀናት ከባለሥልጣኑ መ/ቤት የፋይናንስ አስተዳደር 

ዳይሬክቶሬት 1ኛ ፎቅ ቢሮ ቁጥር 135 መግዛት ይችላሉ፡፡

3. ተጫራቾች አስፋልት ማምረቻ ማሽኑ የባለቤትነት ማረጋገጫ ሊብሬ ህጋዊ ውክልና ወይም 

በአማራጭነት ሌሎች ባለቤትነቱን ሊገልጹ የሚችሉ ህጋዊ ሰነዶች እንዲሁም በህግ አግባብነት 

ካለው አካል የተሰጠ የአስፋልት ሚክስ ለማምረትና ለገበያ ለማቅረብ የሚያስችል ፈቀድ ካለው 

ግለሰብ/ማህበር የተሰጠ ህጋዊ (በፌዴራል ሰነዶች ማረጋገጫ  ጽ/ቤት የተረጋገጠ) የውክልና 

ሰነዶች ማቅረብ ይኖርባቸዋል፡፡ 

4. ማንኛውም ተጫራች የጨረታ ማስከበሪያ ዋስትና በባንክ የተረጋገጠ ክፍያ ማስያዣ (CPO)

ወይም ከታወቀ ባንክ የቀረበ በሁኔታ ላይ ያልተመሰረተ የጨረታ ማስከበሪያ ዋስትና (Bid Bond) 

ከመጫረቻ ሰነዳቸው ጋር ማቅረብ ይኖርባቸዋል :: ተጫራቾች የሚያቀርቡት የጨረታ ማስከበሪያ 

መጠን ከላይ በሰንጠረዥ በተገለጸው መሰረት ለእያንዳንዱ የምርት አይነት 500,000 / አምስት 

መቶ ሺህ ብር ሲሆን በሁሉም የሚወዳደሩ ከሆነ ከ 500,000 /አምስት መቶ ሺህ ብር/ መብለጥ 

የለበትም:: ከባንክ የሚቀርበው የጨረታ ማስከበሪያ ዋስትና (Bid Bond) ለ90 ቀናት ጸንቶ የሚቆይ 

መሆን ይኖርበታል፡፡

5. ማንኛውም ተጫራች የመጫረቻ ሰነዱን በታሸገ ኤንቨሎፕ በማድረግ ከላይ በሰንጠረዡ የጨረታ 

መዝጊያ ተብሎ እስከተጠቀሰው ቀንና ሰአት ድረስ ብቻ በባለስልጣኑ መ/ቤት 1ኛ ፎቅ 104 በተዘጋጀው 

ሳጥን ውስጥ ማስገባት አለባቸው፡፡

6. ጨረታው ተጫራቾች ወይም ህጋዊ ወኪሎቻቸው በሚገኙበት ከላይ በሰንጠረዡ የጨረታ መክፈቻ 

ተብሎ በተጠቀሰው ቀንና ሰአት በባለሥልጣኑ ዋና መ/ቤት ይከፈታል፡፡  ባለሥልጣን መሥሪያ ቤቱ 

የተሻለ አማራጭ ካገኘ ጨረታውን በሙሉም ሆነ በከፊል የመሠረዝ መብቱ የተጠበቀ ነው፡፡

አድራሻ ሳር ቤት ፑሽኪን አደባባይ ሳይደርስ 

ስልክ ቁጥር፡- 011-3-72-28-15/0113-71-41-03

የአዲስ አበባ ከተማ መንገዶች ባለሥልጣን

